
 Èyo. Mpindyewu, bwà bwànyì mêmè, bìvwa bifwànyìne
kwikala bîmpè bwà kucìjìma. Èyo.

2 Tudi ne disànkà dyàbûngì bwà kwikala cyàkàbìdì kaaba
aka dilòòlò edi ku mudimu wà Mukalenge. Nènku makèèlèlà
dilòòlò awu mvwa mudyǔmvwè ànu menemene bu ne Bukalenge
bwà bidimu cinunu mbulwe’s. Nènku mpindyewu tudi ne
ndambù wa, ngeela meeji ndambù wa nkonko kaaba aka,
nènku nênyělè mu mpaaya bwà…Ngeela—ngeela meeji ne
eci ndisambila…bwà kucìsambidila. Nènku tudi…Nènku
nênteetè bwà kwandamuna mwànyì pàànyì mwônsò mûndìku—
mûndìku mwà kwandamuna amu.
3 Amba tǔng, nwênù mwà kwambila Doc ní ùdikù mwà
“kujìmà ewu,” bwà ne…ùdi ùnkenkesha bulùdi mwab’ewu,
bwà ne, ncììkadi mwinshì mwà mwêndù wà cimunyi ewu to.
Nudi bamanye’s, ncyêna—ncyêna umwe wa ku bayiishi bàtù
baswè kwikala mwinshì mwà mwêndù wa cimunyi aba to. Pa
nànku nebììkale bitàmbe bwîmpè wôwò kawùyiku to, ngeela
meeji. Wà ndekeelu…
4 Mêmè nguvwa mucìlòmbe, Doc. Ndi nyingalala, ndi—ndi
nyingalala, nudi numòna’s. Kaa, kaa, udi wenza cinyì…?
Bìkèngela ùjime ùdi kuulu wàwa ne ujaalamije ewu anyì?
[Mwanèètù Branham ùdi ùyiikila ne mwanààbo wa balùme,
Doc—Muf.] Kaa, èè, bìlekèlè ànu nànku’s. Èyowà. Èè,
bìlekèlè ànu nànku’s. Kaa, to! Mpindyewu, kùwùmacìshì
to. Èyo. Mpindyewu ndi mutàmbe kunanga nànku. Misangu
mikwàbò…Nènku mêmè ncìtu munange bukênkè kampànda
bwà bùkukenkeshila bulùdi mwîsù abu to, nudi bamanye’s.
Nènku—nènku bùdi bukenkesha butangile panshì mùshindù
ewu lwà mwaba ûndì mwà kumòna bîmpe bitàmbe. Ndi nkwela
twasàkidila, mukalenge. Nebìmutùùdishe mfranga’s.
5 Nudi bamanye’s, kanwèna mwà kujikija bikondo byà
èkèleezìyà ebi to. Nènku leelù ewu pâmvwà munkacì mwà
kulonga eci nùnku, mêmè kwambila mukàjàànyì, kwamba ne:
“Kaa, ekèlekèle! Ndi—ndi ne mifùndù bûngì bukùmbane mwà
kuyiisha pa cyôcì eci mayiisha makumi ataanu.” Nwamònu
anyì? Nènku bìdi ànu…kakwènamùshindù wà kucyènza to ànu
kulenga myaba minène, nènku pàmwǎpa patwàfùnda mukàndà
awu dîbà adi netùteete bwà kutàmba kubìvudija.
6 Ncìvwa mukumòne mwaba ewu to, mwanèètù. Udi munyì,
Mwanèètù West? Ndi mfuma ku dyumvwa luumu lwîmpè, lwà

ne wa ndekeelu wa mu dîkù dyà Mwanèètù Daulton mmubwele,
mwânà mukwàbò wa balùme…wa bakàjì mukwàbò awu.
Ndikumi’s, mmwômò anyì? Citèèmà. Nudi bavùluke ne aci cìvwa
mmu mudimu wa bwambi mupyamùpyà awu pàvwa Mukalenge
mumwambile mwaba awu ne…dîkù dyèndè dìvwa ne cyà
kusùngidiibwa. Mvwa munkacì mwà kubàsambidila, mwimane
mwaba awu ncìyì mumanye cîmvwà ngàmba to, NyumàMwîmpè
kwamba ne: “Ndi nkupèèsha dîkù dyèbè.” Nwamònu anyì? Uh-
huh. Kàdi’s ki dyôdì adi, muntu ne muntu wa kùdìbo. Nudi
numòna mwenzenzà Mukalenge anyì? Nwamònu’s, mêyì Èndè
mmapwàngàne, ôwò kacya, kacya kaàtukù apangila to. Èè,
katwèna bàswè kufika ku luseke lwà dyondopa dyà kùdì Nzambì
to, tudi tuteeta bwà kushààla mu ntàntà yônsò…ewu citùpà, ku
luseke lwà cipròfetà.
7 Mpindyewu, dilòòlò edi nênteetè ànu bwà kwakula, nènku
mêmè ne mùshindù, nènku netùfike too ne ku bitùpà byà maalu-
malonda byà cikondo cinène cyà èkèleezìyà eci, byà ciibîdì…
anyì cikondo ciisâtù cyà èkèleezìyà citùdìpu dilòòlò edi aci.
Nudi nusànka naaci anyì? Mbilenga byà dikema’s. Ndi ànu
ngeela meeji ne mbilenga byà dikèma mùdì Mukalenge Yesù
mutùbèneèhè ne mutùpe bintu ebi, nènku tudi twanyisha ciine
aci ne mwoyi wètù wônsò, ùtùlekela tumanya kumpàla kwà dîbà
cììkalàmwà kwenzekamumatùkù àcìlwalwà. Yêyè’s mmumanye
ndekeelu kacya ànu ku cibangidilu, ne pa nànku tudi ne disànka
dîngì bwà bwalu abu. Nànku awu tudi tweyemena Mukalenge
bwà kutùbènesha.
8 Nènku nuvwaku bamòne, makèèlèlà dilòòlò awu ne,
Nyumà Mwîmpè mmutùpèèshe (paanyimà pàà disangisha
dimane kujika) mikenji yìsàtù ne misùùkà yìsàtù’s. Ànu
menemene. Nènku pàvwà Nyumà wàkula, dîbà adi kwalukilacì
ku dyumvwija dyà ndekeelu, cyambulula, cyàmba ne: “Cìdì
Nyumà wàmbila maèkèleezìyà…” Kaa: “Ewu udi ne dicì,
ǔmvwè cìdì Nyumà wàmbila maèkèleezìyà.” Ànu…Ne Nyumà
wàmbila ku mapà à èkèleezìyà. Kaa, èkèleezìyà akwateku
aci mu kaneemu mpindyewu, nwamònu’s, nucìlame ànu mu
kaneemu. Nwàtapa ntààla nwadìmuka; Sàtaanà neàlwe, uteeta
bwà kunùlalula kuya kule ne bulelèlà. Ikalaayi batwìshììbwe
ne n’Nyumà Mwîmpè musangu wônsò. Nènku cyôcì ciikàle
Nyumà Mwîmpè, Yêyè neàkwile buludi bwà cintu kampànda
cìdì munkacì mwà kwenzeka. Mbwà dikolesha dyà èkèleezìyà.
Nwamònu anyì? Nènku dîbà adi nwênù biikàle ne kaneemu ne
byôbì abi, dîbà adi Nzambì neànùpèèsheku kàbìdì bipite apu.
Nwamònu’s, ùtùngunuka ànu ne kusàkidila bikwàbò. Nènku
bu…
9 Mpindyewu, muntu kampànda ùvwa munkacì mwà
kubììkila ne kwebeja…bantu bàbììkila leelù ewu ne bèèbeja
dîbà dììkalaku masangisha à lwondapu. Mpindyewu, pàdì
ànu masangisha aa ne àjiki èè, dyàlumingu dìdì dilonda

dilòòlò, nêngǎnjì kupèngamaku bwà matùkù makesè, bwà
kwikishishaku ndambù diminu dyànyì edi, nènku dyàlumingu
dìdì dilonda adi, Mukalenge mwà kwanyisha, netwìkale ne
disangisha dyà lwondapu, mu dìndà dyà dyàlumingu dìlwalwà.
Aci’s necììkale…ncyêna ànu mumanye ne necììkale ditùkù
kaayi to, kàdi necììkale lumingu lujimà kuumukila ku…
Dyà 18, dyàlumingu mu dìnd-…Mbikùmbane nànku anyì,
Mwanèètù Neville? Uhm? [Mwanèètù Neville ùdi wàndamuna
ne: “Èyowà’s, mukalenge.”—Muf.] Mu dìndà dyà dyàlumingu,
dyà matùkù 18, kusambidila babèèdì.
10 Nènku mu cyôcì eci, mpaasàtà wetù ewu, ncyêna mupete
mpùngà wa kutàmba kwakulaku bwèndè to, kàdi ndi muswe
bwà nwênù bônsò, nuteetè bwà kutwilangana ne mpaasàtà
wetù. Ncyà bushùwà ne yêyè m—mwanèètù wa bushùwà mu
Kilistò. Tudi ne disànkà dyà kwikalaku ne mwanèètù wa
balùme udi…mukolèle mu nshindameenu wa ba-Méthodistes
ne cijila. Ne twêtù bônsò tudi bamanye Orman Neville, muntu
ne muntu mwab’ewu mmumanye. Kakwèna muntu nànsha
umwe udi mwà kumubanda ne bwalu mu nsòmbelu wendè to.
Ndi mufwanyine…Yêyè kàtu musweku bwà mêmè kwamba
nànku to, kàdi nànsha nànku mbipìcììbwe ne mêmè kumwela
kaacilòngo kakesè menemene mpindyewu, pamutù pàà dikusa
dijimà paanyimà pàà yêyè mumane kufwà. Nwamònu anyì?
Nènku mpindyewu s’ki dîbà ndyôdì adi.
11 Dilòòlò kampànda mvwa ngenda mpatuka mu èkèleezìyà
ke muntu kampànda kwambaye ne: “Kaa, Mwanèètù Branham,
ncyà bushùwà ne mvwa ngànyisha diyiisha adi.”

Ki mêmè kwamba ne: “Twasàkidila.”
12 Nènku muntu kampànda mwimane ku ciibi aku, (kukaadi
bidimu byàbûngì, lwà muneemu mu tabernacle emu) mwambi
kampànda, kwambaye ne: “Èè, Nzambì àbèneshiibwe, mêmè
ncìtu muswè muntu nànsha umwe ungambila aci to.” Nwamònu
anyì? Yêyè ne: “Ndi muswè butùmbi bwônsò buye kùdì Nzambì.”

Mêmè ne: “Èè, bìdi nànku’s.” Nwamònu anyì? Ki mêmè ne:
“Èè, mêmè’s ntu munange aci, mêmè mwine.” Mêmè ne: “Ncyà
bushùwà ne mêmè ntu mucinange be.” Ki mêmè ne: “Bìkèngela
ngambe bulelèlà.”

Ki yêyè ne, kwambaye ne: “Èè, ncìtu muswè bwà bantu
kwikalabo bàngamba nànku mêmè to, Nzambì àbèneshiibwè!”

Mêmè ne: “Kudi dishììlangana ànu dimwèpelè pankacì
pàànyì mêmè ne wêwè: Mêmè ndi ne meeji matòòke pa bwalu
abu, kàdi wêwè kwêna ne meeji matòòke to.”
13 Muntu kanà yônsò ewu ùtu muswè…Wêwè mwangate
mwânà mukesè, umutwà makùmbu, yêyè’s neěnzè mudimu
mutàmbe bwîmpè. Nwamònu anyì? Ncyà bushùwà. Nwamònu
anyì? Nènku Nzambì, misangu yônsò, Ùtu muswè kwambila
bânà Bèndè pàdìbo benza maalu mu mùshindù mujaalàme.

Nutu banange kubambila pàdìbo benza bibì, nànku awu mbwà
cinyì kubenga kubàmbila pàdìbo benza maalu mu mùshindù
mujaalàme? Nwamònu anyì?
14 Pa nànku ncyà bushùwà ne ndi nsàkidila Nzambì bwà
mùdì Mwanèètù Neville mwikale mpaasàtà wa cisùmbu cyà
mìkòòkò eci mu tabernacle emu. Ne pa kumòna muntu awu,
wa mu nshindameenu wa ba-Méthodiste, ne lujòòkò bwà…
Mòna’s, mbyenze ànu bu muswè kudììla mu cilaminyi cyà nyama
cyà cyanàànà. Pa nànku…kàdi kujandula ku—ku Nyumà
Mwîmpè munène, nènku mpindyewu kubwela mu mapà awu; ne
mùshindù musheemàkàne ùdi Nyumà Mwîmpè ùkwàta nendè
mudimu pàdiye kacìyi ùkwàta mudimu ne meeji èndè yêyè
mwine to. Tàngilààyi dyumvwija adi dilwa ànu ne cyona
cìmwècìmwè, ne dibanda dipweka bìmwèbìmwè, bu mukàbà ne
cilàmbà, ne bikwàbò, ne kucyàndamuna buludi cyàkàbìdì.
15 Nènku mwanèètù wa balùme mutekète ewu, ncyêna ngeela
meeji ne ùdi…Junior Jackson. Èè, nênshaalè ànu mupùwe,
Junie. Ndi nsàkidila Nzambì bwà Junie Jackson, ncyà bushùwà
ne mwanèètù ewu ùdi ne dipà dinène dyà kùdì Mukalenge.
16 Nènku ikalaayi ànu misangu yônsò bashààle badìpwekeshi.
Mpindyewu, muntu ne muntu mu èkèleezìyà ùdi ne cintu
kampànda cyà dyenza; kàdi kucìkòkedi ku luseke bwà kwenza
cikwàbò cintu to, cilekele cinwàngane ne bikwàbò byà mu
èkèleezìyà abi. MbwàNzambì, bintu byônsò abi. Nwamònu anyì?
Nwamònu anyì? Muntu yônsò kàjingi bwà kwakula mu myakulu
to, muntu yônsò kàjingi bwà kwandamuna to.
17 Teetà bwà kwenza cintu kampànda cîmpè ne tùngunuka ànu
ne kwikala mwîmpè; kwikadi ne lukinu to, kanwikadi ne lukuna
to, kanulekediku bululu mu nwênù to. Muntu nànsha yêyè mubì
wa bìshi ne nànsha wàkula bibì bwèbè bìshi, kumweledikumeeji
mabì mumwoyi wèbè to; bwalu ànu apu’s dyabùlù neàdifinye, ne
kwenza cintu kampànda ànu mwab’awu. Cibwikidijaayi cyônsò
ne dinanga dyà Nzambì, ditonda, ne dyakaja dyà maalu, ne
dyenzela bàdì bakwenzela bibì abu maalu mîmpè. “Panwìkala
nwenzela maalu mîmpè ànu aba bàdì banwenzela bîmpè,
mòna’s,” mwàkamba Yesù, “bampùblìkânò kabàtu benza byà
mwomùmwè anyì?” Nwamònu anyì? Bangènzàmpèkààtù, muntu
kanà yônsò ewu’s ùdi mwà kwenza maalu mîmpè kùdì aba bàdì
bamwenzela maalu mîmpè abu. Kàdi ikalaayi bîmpè kùdì aba
bàdì kabàyi bîmpè kunùdì, enzààyi cintu kampànda bwà aba
bàdì kabàyì bafwànyìne kunwènzela cintu nànsha cìmwè to.
Amba dîyì dîmpè bwà muntu udi mufwànyine kwakula bibì
bwèbè awu, nènkumumùshindù awuudi upatula bululu bwônsò
mu mwoyi wèbè; nènku misangu yônsò udi ànu mu dinanga ne
bantu bônsò dîbà adi, paùdì ànu kacya wàshààla mu dinanga.
18 Mpindyewu wêwè udi wamba ne: “Èè, bôbò’s bààkenza…”
Twêtù katwèna nzujì to, Nzambì ke Mulumbulwishi. Kàdi

kwàkuswa bwà muntu mukwàte ne byà luse awu ìpaciibwè
nànsha, s’mmwômò’s? Ncyà bushùwà ne kî mmwômò to, nànsha
bôbò biikale banganyi. Kanwàkuswa aci to, pa nànku teeta
kwikala ne musàngeelu kùdìbo. “Ne dinanga dìtu disokoka
musùmbà wà mpèkaatù.” Uh-huh. Èyowà’s, mukalenge.
Dinanga, ànu Dinanga dîmpè, dyà bwena Kilistò, dyà difwànà
dyà Nzambì adi.
19 Muntu yêyè mulwe mukubììkile ne “munsantu mubunguluki
wa mu malaba” ne mênà à mìshindù yônsò, mpindyewu—
mpindyewu kwikadi wenza maalu bu cyôcì aci to, wamònu’s,
pawìkala kùyì mwà kwenza maalu mùshindù awu to, kwàta
njila umùka ànu uye. Kàdi munda mwà mwoyi wèbe, bìvwa
bìkèngela wêwè kufika mu mùshindù wà wamba ne: “Èè,
cìdi…mpindyewu, pàmwǎpa, mwanèètù, bu wêwè muumvwe,
mu mùshindù wûndì mêmè muumvwe ewu, udi mufwànyìne
kudyumvwa ànu bu mûndì dyumvwa emu’s.” Nwamònu anyì?
Nènku ikala wêwè ànu nendè ne kalolo kàà menemene’s, ne
utùngùnuka ànu mùshindù awu. Kàdi nànsha twêtù bafwànyìne
kushììlangana ànu bu mùdì esètè mushììlàngàne ne wesètè, aci
kacyèna ne cìdìci cishintulula to.
20 Ànu mûmvwà ngamba dilòòlò adi amu, ndi ne mwanèètù wa
balùme kampànda utu…mmuntu wa mpolondo, Melvin;
mmule, wa nsuki yà mvwàngalà. Mpindyewu, katwèna
bafwànàngane to byenze ànu bu katùyi ne bulongo nànsha
bukesè to. Ne nzala yètù—yètù mmishììlàngàne, ne majinga ètù
mmashììlàngàne; kàdi nànsha nànku mamwěndè’s mmamwǎnyì,
tatwěndè’s ntatwǎnyì, yêyè mmwanèètù. Nwamònu anyì? Bwalu
tudi baledììbwe mu dîkù dìmwè.
21 Mpindyewu, tudi bashììlàngàne. Melvin kî mmwena Kilistò
to, ne yêyè mmunange ndundu, manayì à mbilu yà tubalu,
ne bintu byà mùshindù awu. Nènku ndi—ndi ngeela meeji ne
ùtu munange dyâmpà dyela bimuma ne shòkòlâ, pa nànku ndi
mutwishììbwe ne bwà apu kaayi tudi bashììlàngàne’s. Nènku
mêmè—mêmè ncìtu munange manayì à mbilu yà tubalu anyì
ndundu to, ntu munange kuloba ne kulemba. Nwamònu anyi?
Nènku yêyè kêna mufwànyìne kulenga cyèndè cyanza ku abi
to, ne mêmè ncyêna mufwànyìne kulenga cyànyì cyanza ku abi
abi to. Pa nànku, nwamònu’s, kàdi’s yêyè ùtu munange dyâmpà
dyela bimuma ne shòkòlâ kàdi mêmè ntumunange dyâmpà dyela
cérise. Nènku dîbà adi…
22 Mpindyewu, ncyêna munkacì mwà kulomba to, nwamònu’s.
Kàdi ngâkamba cyôcì aci musangu kampànda mu disangisha
mwaba kampànda, ne mvwa munange dyâmpà dyela bimuma
ne chocolat, nènku dilòòlò dyàkalonda mêmè kudìsangana ne
mâmpà ataanu meela shòkòlâ…anyi mâmpà meela cérise, ne
mêmè kudìsangana ne mâmpà anaayi anyì ataanu à meela cérise
àvwa bânà bèètù bàà bakàjì benze ne bantwàdìle. Ekèlekèle!
Kàdi ke twêtù kutwà cyanga mu cibambalu cyànyì amu’s!

Kàdi, mêmè—mêmè ncyêna nswa kucyàmba mu meeji awu to.
Nwamònu anyì?
23 Pa nànku ndi musweè ànu bwà kunuleeja dishììlangana,
nudi numòna’s. Kàdi nànsha yêyè mwikàle wa bìshi, mêmè ndi
mumunange, yêyè mmwanèètù. Ne pa nànku yêyè kî mmwena
Kilistò to bwalu ùdi ùmwenena bintu mu bukênkè bukwàbò,
mêmè ndi mmwènena bintu mu Bukênkè bwà Kilistò; kàdi
nànsha nànku ncyêna mwà kwamba ne kî mmwanèètù to, bwalu
tudi bânà bàà muntu baledììbwe mu dîkù dìmwè.
24 Mpindyewu, dilòòlò dishààle, mvwa mwakule dîyì
kampànda ku ndekeelu. Nènku vùlukààyi mpindyewu ne,
mukenji wà kumpàla wàkalwa mu èkèleezìyà paanyimà pàà
eyi yinùdì bamanye, pa kuumusha wà mu Kentucky mwàmwa,
civwa ne nekwìkale bintu byà kabìyì byumvwika mu disangisha
edi bììkalà mwà kupapula bààbûngì. Nudi bavùluke aci
anyì? Cìdi pa mukàbà wà mêyì, mpindyewu. Nwamònu anyì?
Makèèlèlà dilòòlò cìmwè cyà ku byôbì cyàkabuuludiibwa.
Pa nànku kwenzaci bu ciimane ànu bwà katancì cyanàànà,
kàdi ndi mutwishììbwe ne nudi bacyùmvwe; bwalu Nyumà
Mwîmpè wàkatwala, aci cìvwa ne cyà kwikala cyà ne: “iferno
wa Cyendèlèèlè, cintu bu nànku kacìtuku mu Bible to.”
25 Kakùtu iferno wa Cyendèlèèlè nànsha umwe to. Wêwè ne
wa Cyendèlèèlè…Wêwè mwòshèke mu iferno bwà Cyendèlèèlè,
dîbà adi’s bìdi bìkèngela bwà wêwè kwikala ne Mwoyi wà
Cyendèlèèlè bwà wêwè kwikalamu, pawìkalà ne mwoyi. Ne kùdi
mùshindù wa Mwoyi wa Cyendèlèèlè ànu umwèpelè, mwinawu
n’Nzambì! Nwamònu anyì? Pa nànku, ne dîbà adi Bible kêna
ulongesha iferno wa Cyendèlèèlè to, ùdi ulongesha yêyè iferno
“wa kashidi.” Aci ncifwànyìne kwikala munda mwà bidimu
mìlìyô binunu dikumi, ncyêna mumanye to, kàdi cìdi ne cyà
kujika.
26 Bwalu bìvwa bìkèngela bwà mêmè kuCìbwejamu. Ndi
nCilama kule ne maèkèleezìyà ne bikwàbò mu mùshindù wà
ne ndi…bwalu abu mbuntangile bwà mêmè kuBwàmba. Ne
pashììshe kùdi bintu byàbûngì mwab’ewu bìdì bìnkùmbanyine
bwà mêmè kuByàmba, nènku pashììshe dilòòlò dyônsò tudi
tubìpeta.
27 Kàdi mpindyewu, kubangila ànu dilòòlò edi, nùbangààyi
kutèèka ngelèlù wenù wa meeji wa nyumà, nudi numòna’s,
lekèlaayi Nyumà Mwîmpè aCìbweje ànu bikolè. Nènku dîbà adi
wêwè mutèèleje kàdi kùyì upetangana naaCi to, kwata ànu njila
uye wamba ne: “Mukwàcikwètù Mwanèètù Branham mwenze
ne luse ewu, ncyà bushùwà ne yêyè—yêyè kêna mumanye to.
Mêmè nêmmusambìdìlè.” Nènku udi wenza nànku, ne pashììshe
nêngììkalè…Mukalenge neàmmanyishe cìdì Bulelèlà dîbà adi,
kàdi nguumvwìla wêwè ànu luse, ne kù—kùngiimanshiku to.
Pa nànku aci ncifwànyìne kwikala cyà bushùwà, kàbìdì, kàdi,

kaa, mêmè’s ndi mpicila mu cikondo cîmpè be pândì ncyelela
meeji mu mùshindù ewu. Pa nànku cìdi ànu cyenza ne ndekeelu
ne ndekeelu yitwilangane. Nènku mêmè, kaa, ndi—ndi mwà
kwikala mutùpàkàne; kàdi kùdi mwà kwikala cilema mwaba
kampànda awu cîndì nciyi mumanye to, nànku pàmwǎpa wêwè
udi mumanye, kàdi nsambìdìleku bwà Mukalenge àcìndeeja.
28 Nènku mpindyewu, ne kumutù kwà byônsò, tùngùnukààyi
ne kusambidilangana muntu ne mukwèndè ne kanulekedi
dyabùlù uleeja bululu nànsha bùmwè ní mpenyì ní mpenyì to.
Nwamònu anyì? Lamààyì misùùkà yènù mikezùke mu dîbà edi,
bwalu tukaadi mu mêbà à ndekeelu à maalu-malonda à buloba
ebu. Nwamònu anyì? Tukaadi ku ndekeelu, balunda bàànyì,
kakùyi mpatà nànsha mikesè to.
29 Patùdì twenda tupweka ne bikondo byà èkèleezìyà ebi
apa, netwìkale mwà kujandula ànu mu katancì emu, ne
pàmwǎpa byàbûngì menemene byà cyôcì aci dilòòlò edi. Tudi mu
mùshindù kampànda tutwà mpàndà bwà kupeta nshindameenu
mwaba ùdì ùkèngela bwà kucìkomeshila, nènku mpindyewu mu
dilòòlò emu tudi tubuulula bìmwè bintu byà nyumà menemene.
Nwavùlukaayi mpindyewu ne, ngǎcyǎmbì ne, nebìkèngele bwà
nwênù kulwàta ngeelelu wenù wa meeji wa nyumà awu’s. Kàdi
tàngilààyi Mifùndu, bìdi bìkèngela cììkàle mu Mifùndu, ne bìdi
bìkèngela bwà kwikalabi eku ne eku kwà Mifùndu. Nwamònu
anyì? Mpindyewu vùlukààyi ne…Ànu dimanya dyà Dîyì, dyà
kwamba ne: “Èè, mêmè ntu muye mu kàlaasà katùmbuke. Mêmè
ntu muye ku cilongelu cyà Bible. Mêmè ntu muye ku tùlaasà
tutùmbuke.” Aci kacyèna ne cìdìci cyàmba to. Bàfaalesà bônsò
ne Basadoka bààkenza cintu cìmwècìmwè aci, kàdi kupangilabo
kumanya Yesù ku mìlìyô ya kìlòmèètà. Nwamònu anyì?
30 Mifùndu, dibuulula dyà Mifùndu: “mbisokoka ku mêsù à
beena meeji ne badìmùke, kàdi cisokolwela bânà bakesè bu
bàdì baswe kuyiila.” Nànku awu wêwè ne mêmè twikale bânà
bakesè ne tuumushe ànu bujitu bônsò mumyoyi yètù, ne twambe
ne: “Mukalenge, Wêwè—Wêwè utwambile, ne twêtù—twêtù tudi
tutèèleja.” Ne pashììshe kubakula ngangàcìlù wa mu nyumà.
Mpindyewu nwavùlukaayi ne, mêyì ìkalà mwà kwambiibwa
kubangila dilòòlò edi, nubakule ngangàcìlù wa mu nyumà,
bwalu tudi tubwela mu cikondo cyà èkèleezìyà cinène cyà kacìyì
cyùmvwika to.
31 Mpindyewu, ngeela meeji ne kwajiki. Mpindyewu vùlukààyi
ne mààlabà dilòòlò, netwàkule pa cikondo cikwàbò cyà
èkèleezìyà dilòòlò dyônsò. Nènku ndi mutwìshììbwe ne tudi
bafwànyìne kwikala ne dîbà dyàbûngì mààlabà bwà kupicishila
ditùkù dijimà pa cyôcì eci, ne pashììshe mààlabà dilòòlò kàbìdì.
Kàdi, nwamònu’s, bààbûngì bàà kùdìbo nebììkalè benzamudimu
nènku nênteetè ànu kufika ku bikùmà mene byà mukenji ewu,
kulenga myaba minène yìdì myakula mwab’ewu eyi, yinùdì mwà
kwangata ùmwè wayì ne kutùngùnuka ànu nawù, kuwàkula

mu mùshindù wà kakùyi mwà kwamba kwàyàwu kashììkila to.
Nudi numòna anyì? Kàdi…Nènku pashììshe nudi nucìlonga
kumbelu, nènku nêngììkalè nnusambidila, ne nwênù nwìkalè
nunsambidila, nènku Nzambì utùbènesha bônsò pàmwè bu bânà
Bèndè bàdì bììtabuuja.
32 Mpindyewu kumpàla kwà twêtù kubanga, ndi ndikonka ní
kî mbifwànyìneku kwikala binùkolèle menemene bu twêtù mwà
kujuukilaku kuulu.

Kàdi nudi bamanye ne mbwà cinyì mêmè ntu muswè
kwimana kuulu bwà kusambila anyì? Yesùwàkamba ne: “Panùdì
nwimana kuulu, nusambila, sambilaayi ne: ‘Taatù wetù Udi mu
Dyulu.’ Nànku fwilanganààyi luse muntu ne mukwèndè.” Nudi
numòna anyì? Nènku pashììshe Gidèònà wàkasungula cilwilu
cyèndèmusangu kampànda ku aba bàvwà bììnama ne bakonama
bwà kulaka mâyì abu, anyì aba bàvwà biimane ne bangata
mâyì abu. Nudi numòna anyì? Nànku awu aba bàvwà bapona
panshì, bàvwà—bàvwà bapona mikookwela bôbò biine kumpàla
kwà mpìngù, ne ùvwa mumanye ne kabàvwa bakùmbanyine
mwà kuya to. Pa nànku, ewu uvwa wimana ne mêsù èndè
atangila dîbà dyônsò. Ki mutùtù twenza nànku, twimana kuulu
tusambila. Mpindyewu, mêmè ntu ngiitabuuja mu ditwà dyà
binù ne kusambila, kàbìdì; kàdi, kwimana ne kusambila, ngeela
meeji ne cìdi ne mushinga wàbûngì bwètù twêtù, mu mùshindù
kampànda anyì kansanga.

Twinyikààyaaku mitù yètù mpindyewu, mwoyi ne mwoyi
wônsò mwinyika kàbìdì:
33 Taatù wamuDyulu wa ngâsà, patùdì tuseemena mpindyewu
apa byà kakùyi tuseku to ku Nkwasa Webè wa bwakàne. Ne
katwèna tulwa kuKulòmba bwà kutwènzela cìdì cijalame to,
bwalu tudi bônsò bafwànyìne kwoshika, kàdi nyewu tulwa,
tusèngeleela “Luse, Éyì Mukalenge!” Twicìkìjile pambidi pèètù,
dilòòlò edi, Nyumà Webè Mwîmpè; kabìyì ne mbwalu tudi
bakùmbànyine to, kàdi mbwalu katwena bakùmbanyine to,
ne tudi bacìmanye ne tucìjingulula, ne tulwa kabìyi mu dînà
dyètù twêtù biine, bwalu kî ndikùmbàne to. Katwèna ne
bwakàne, anyì—anyì cintu nànsha cìmwè to, bwètù bwakàne
butambidile mbufwànyìne kwikala mbondyà yà manyaanù ku
mêsù Kwèndè. Pa nànku tudi tulwa ne kudipwekesha kwônsò
mu Dînà dyà Mukalenge Yesù, tulwa Nendè kumpàla kwètù,
Mashi à cipungidi Cyèndè, baÀmbule pa myoyi yètù, twamba
ne: “Nzambì, ikalaku neetù luse twêtù bangènzàmpèkààtù
bàdì basèngeleela bwà luse mu dîbà dyà dikènga.” Ne, dîngà
ditùkù dyàyiishiibwa diyiisha dyà ndekeelu, katwèna bamanye
ne necììkalè dîbà kaayi to; cikondo cyà ndekeelu cyèdiibwa
lubila mu mpeepèlè; Bible neàshaale mubwikila pa cyambilu;
byà mvità byungwija; ne tungonga twà diimanyika dyà mvità
munkacì mwà kudila; dîbà nedììkale munkacì mwà kubwela.

Éyì Nzambì wa yààyà! Pashììshe nsokòkèku, Éyì Lubwebwe lwà
Bikondo, mu dîbà adi.
34 Nènku tudi tumòna ne kakwèna kwà kupandukila
mpindyewu to, cintu nànsha cìmwè ànu ku Wêwè. Tudi tumòna
matùnga adi àpanduluka. Tudi tumòna Bible mûle. Tudi tumòna
Izàlèèlà utabuluka. Tudi tumòna Mukenji kudi Èkèleezìyà. Ne
dîbà dikaadi pabwîpì menemene ne kujika, ku cikondo cyà
bintu binène kubuuludiibwabì, ne Bitampi Mwandamutekète
bikàngùdììbwe.
35 Nzambì, Nzambì, Éyì Nzambì wa yààyà, ikàlàku neetù luse,
tudi tulòmba luse. Nènku bu musadidi Webè, ndi ndòmba luse
bwà muntu ne muntu udi mu Bwikadi bwà Nzambì dilòòlò edi.
Nzambì, swàku bwà kakwikadikumuntu nànsha umwemunkacì
mwètù udi ne mpèkaatù mumusùùkà wèndè to, kàdi swàku bwà
yêyè àsukudiibwe ànu mpindyewu ku Mashi à Mukalenge Yesù,
bwà twafwànyina bônsò kutwìlangana mu mwaba wà disànkà
divule awu dyàmwamwa dyà dyulu.
36 Nènku pândì nkalenga Mufùndu ewu dilòòlò edi, Taatù,
kaa, ncyêna mukùmbane to. Nzambì, kakwèna nànsha umwe
wa kutùdì udi mukùmbane to. Twêtù tudi twitaba ne katwèna
bamanye kantu nànsha kàmwè to, Taatù, kàdi tudi tweyemena
kakùyi tuseku to Nyumà Mwîmpè bwà Wàmònaku mwà
kutùbuulwilacì. Bu mutùdì tukùtulula ku dimanya dyètù—dyètù
dyà mu mutù dyûdì Wêwè mutùpe, maalu-malonda, Nyumà
Mwîmpè atùpèku ngangàcìlù wa mu nyumà mu myoyi yètù.
Enzaku nànku, Taatù, bwalu tudi baKutàngìdìle mu Dînà dyà
Yesù Mwânà Webè. Amen. Nudi mwà kusòmbaayi.
37 Mu nshapìtà mwi2 wa Mukàndà wa Bwàkabuulwibwà,
ne èkèleezìyà mwibîdì, cikondo ciisâtù cyà èkèleezìyà.
Kubangila…[Mwanèètù wa bakàjì kampànda ùdi wàkula
mu mwakulu mukwàbò—Muf.] Mfwilaayiku luse.
38 TaatùwetùUdimuDyulu, Dînà dyèbè dijidiibwè. Bukalenge
Bwèbè bulwe, diswa Dyèbè dyènzeke, pa buloba bu mùdìdi
dyènzeka mu Dyulu. Tudi tuKulòmba bwà wikale neetù,
Taatù, ne kutùbènesha, ne kutùkwacishaku bwà kwikala baa
lwàpàngànzùbu bàà meeji mu edi dîbà dyà dikènga dinène
munkacì mwà bantu. Pàdì cibwejàkàjì ne byônsò munkacì
mwà kutùngunuka ne kwenjiibwa, utùkwacisheku bwà twêtù
kwikala batàmbe bwîmpè, Mukalenge, bwà kwikala basadidi
Bèèbè mu Dînà dyà Kilistò. Amen.
39 Mpindyewu, ngǎmbì aci dyàmbedi ne, bwà nwàmòna mwà
kumanya. Nwamònuku ne dyumvwija kî ndìlwa ku Dîyì anyì?
Mwanèètù wa bakàjì uvwa mulaabììbwè kùdì Nyumà Mwîmpè,
kakùyì mpatà to, kàdi yêyè wafìdi mukenji paanyimà pàà Dîyì
dimane kupatuka, nudi numòna’s. Bìvwa ànu ndambù kule ne
bulongame bwà cintu aci. Mpindyewu, aci’s cìvwa ànu cîmpè,
mwanèètù wa bakàjì munanga, nànsha wêwè mwikale nganyì.

Nyumà Mwîmpè nguvwa pambidi pèèbè, kaa, mbikolè be bwà
kudikànda mùshindù awu’s, ndi mumanye. Bìdi ànu bu…
Anyì paùdì wamba cintu kampànda cikwàbò ne…Nwamònu’s,
kàdi’s bìvwa ànu bîmpè; kàdi pàmwǎpa uvwa mucyǔmvwè
kumpàla mene kwà twêtù kubanga, nudi numòna’s. Nènku ki
bwà cinyì, nwamònu’s, cìdi cyàlukila pàdì Nyumà munkacì mwà
kukwàtamudimu. Nyumà yà bambi bàà bipròfetà yìdi yìkòòkela
bapròfetà, nwamònu’s. Ki wêwè awu’s.
40 Mpindyewu, pàmwǎpa Nyumà Mwîmpè ùdi ukulaaba
cyàkàbìdì, ànu…Ndi ntèkemena ne Yêyè neěnza nànku, ànu
paanyimà pàà disangisha dimane kujika. Kàdi nutàngila mùdì
dyumvwija dilwa, nwamònu’s, bwalu bìvwa mwà kwikala
mu bulongame dîbà adi, nudi numòna’s; kàdi tukaadi ànu
tuseemena ku Dîyì, nudi numòna’s, mwab’ewu. Pa nànku,
mpindyewu, aci cìvwa bulelèlà cyà Nzambì, bulelèlà bìvwa
nànku menemene; ndi ncììtabuuja ne ncyumvwa ne mwoyi
wanyì wônsò, bwalu mêmè ndi muumvwè cikùmà cyàbu, nudi
numòna’s. Kàdi Nyumà Mwîmpè…kacìvwa dîbà to. Yêyè ùdi
ne mukenji kùdì mwanèètù wa bakàjì bwà èkèleezìyà, kàdi apa’s
ki pàdìYe munkacì mwà kukwacila mudimu ne Mukenji Wèndè
mpindyewu. Nudi numòna’s, Yêyè kààkuDìbwejakajaku to, Yêyè
ùdi utèèka bintu byônsò mu bulongame. Ndi mutwìshììbwe ne
muntu yônsò mmuumvwe, nudi numòna’s, aci’s ncyà bushùwà.
41 Mpindyewu mu—mu nshapìtà mwi2 wa Mukàndà wà
Bwàkabuulwibwà. Nènku tudi…Tudi tubanga dilòòlò edi
ne—ne Cikondo Cyà Peegàmò, nshapìtà wa 12. Mpindyewu,
makèèlèlà dilòòlò tuvwa bashììle ku mvensa wa 11:

Ewu udi ne macì, ǔmvwè cìdì Nyumà wàmbila
maèkèleezìyà; Ewu wàcimuna kààkukengeshiibwa kùdì
lufù lwibîdì to.

42 Mpindyewu, mu cikondo cyà kumpàla cyà èkèleezìyà,
tudi basangàne ne beena Nikàlàwù bààkabangilamù. Nzambì
wàkaDìbuulula bu…Yesù wàkaDìbuulula bu Nzambì wa
Bukolè bwônsò: kakùyì mukwàbò to, kakùyi bitùpà, kakùyi
bipese byà Nzambì to, Yêyè ùvwa Nzambì nkààyende.
43 Mpindyewu, mu cikondo cyà ndekeelu cyà èkèleezìyà, tudi
tusangana ne Yêyè ùvwa mwimane ku ciibi ne Wàkafùndila
èkèleezìyà bintu ebi, ne kubambila bwà bupèlè bwàbò. Kàdi
Yêyè wàkamba ne bàvwa ku…beena Nikàlàwù aba, ne
bikwàbò, bàvwàYe mukìne abu’s.
44 Makèèlèlà dilòòlò awu bàvwa…bavwàle cifulu cyà butùmbi
cyà mufwile diitabuuja. Wàkabàmbila bwà kabììkadi ne bwôwà,
too ne ku lufù, bwà ne Yêyè neìkale—Yêyè neìkale naabo. Ki
pashììshe ku ndekeelu aku kwambaYe ne: “Ewuwàcìmuna! Ewu
wàcìmuna kààkukèngeshiibwa kùdì lufù lwibîdì nànsha.”
45 Mpindyewu, pììkalaku lufù kampànda, ne tudi balùmanye,
dîbà adi bìdi bìkèngela kwikale lufù lukwàbòmwaba kampànda;



CIKONDO CYÀ ÈKÈLEEZÌYÀ WA PEEGÀMÒ 11

bwalu lufù lumwèpelè tudi tulùfwa kaaba aka mu mubidi,
lufù lwibîdì tudi tulùfwa mu nyumà, mu musùùkà. Cìdi
ne: “Ne musùùkà ùdì wènza mpèkaatù ki wàfwà bulelèlà.”
Kufwa kùdi ànu ne: “kakùyi mpatà to kuumuka ku bintu
byônsò;” nudi numòna’s, udi—udi…Lufù mbwena kwamba
ne: “kuumushiibwa, cìdi—cìdi—cìdi nkutwàdiibwa kule,
kusokokiibwa kule.” Dîbà adi pàtù bananga bèètù bafwa,
kabacyènaku kàbìdì to bwà ku dyètù dimanya. Tudi tubììkila
aci ne n’lufù.
46 Kàdi mwena Kilistò kàtu ùfwa to. Kakwenaku Mufùndu
nànsha umwe wà ne mwena Kilistò ùtu ùfwa to, bwalu yêyè ùdi
ne Mwoyi wà Cyendèlèèlè. Pàdì ngènzàmpèkààtù ùfwa, kwèndè
kwàjikì, ne ndekeelu wa byônsò musùùkà wèndè ndekeelu wa
byônsò wùdi wùfwa. Kàdi pàdì mwena Kilistò yêyè ùfwa,
yêyè mmwindile ànu bwà kwalukila cyàkàbìdì ne Yesù. Kaa,
ndi ntèkemena ne nêngììkalè ne dîbà dyà kufika ku cyôcì aci
kundekeelu kwà cìkèènà-kumòna eci dilòòlò edi, kutwàlukilà
aku’s; nènku nenùcìmòne, mùdìci cìtwala cintu cìmwècìmwè cyà
lufù lwibîdì aci. Nshapìtà umweumwe mutùdì dilòòlò edi ewu
ùdi utwala cintu cìmwècìmwè aci, ne dyangaciibwa dilenga dyà
kacya mwab’ewu.
47 Mpindyewu—mpindyewu, dilòòlò edi, netùbalè mukàndà
mumfùndila ewu ne lukàsà lwônsò, bwalu ndi ne àmwè—
àmwèmamanyisha à mumaalu-malonda àtùdì tujinga kufikaku
dyàmbedi, bwà kuteeta kubenga kunulama ntàntà mupitepite
bule. Mpindyewu, ku…paanyimà pàà masangisha aa mamane
kujika, dîbà kanà dyônsò dîndì mbala eci lukasalukasa,
panwìkala baswe kupeta ngangàcìlù wa cyôcì aci; Mwanèètù
Mercier ewu ùdi naaci cyônsò, ndi mmupèèsha yêyè tubeji
tufùnda; nènku ùdi mwà kwikala naatù bwalu ùdi munkacì
mwà kufùnda mukàndà awu, yêyè mmufwànyìne kunùpa cintu
kanà cyônsò cinùdì bamanye…cinùdì—cinùdì baswepù aci.
Aci’s ncifwànyìne kwikala cîmpè, Mwanèètù Mercier.
48 Mvensa wa 12:

Fundila mwanjèlò wa èkèleezìyà wa Peegàmò ne:
Mòna maalu àdibo bàmba kùdì ewu udi ne mwele wà
mvità mutwisha nseke yìbìdì;
Ndi mumanye byenzedi byèbè, ne mwaba wûdì

musòmbèle, nànsha mene…nkwasa wa Sàtaanà…ne
udi mukwàte bikolè dînà dyànyì, ne kwena muvile
diitabuuja dyànyì to, nànsha mu matùkù àvwa Antipas
wanyì mufwìle diitaba awu, wâkashipiibwa munkacì
mwènù awu, mùdì Sàtaanà musòmbèle.
Kàdi mêmè ndi ne ndambù wa maalu ândì nkudyula

nawu, bwalu wêwè udi ne aba bàdì bakwàte ku
dilongesha dyà Baalàmà, wàkalongesha Balàka bwà
kuteeka dibwe dyà cilèndwishi kumpàla kwà bânà bàà

Izàlèèlà awu, bwà kudyàbo bintu bilambula mpìngu, ne
bwà kwendabò masandi.
Nànku wêwè udi kàbìdì ne aba bàdì bakwàte ku

dilongesha…(cìvwa mbyenzedi kale wàwa mu Efèso,
mpindyewu cìkaadi “dilongesha”)…dilongesha
dyà beena Nikàlàwù,…(Nudi bavùluke ne mvwa
munùlondele cyôcì aci dilòòlò adi, mùshindù ùvwabi
bifike ku cyôcì aci anyì?ByenzedimuEfèso, mpindyewu
cìdi “dilongesha”)…di—dilongesha dyà beena
Nikàlàwù, bintu bîndì mêmè mukìne. (Uhm!)
Nyingalala; anyì cyanàànà nêndwè kûdì ne lukàsà

lwônsò, ne nêmbalwishè… (kacìyi Èkèleezìyà mulelèlà
to)…bôbò ne mwelè wà mvità wa mukana mwànyì.
Ewu udi ne macì, ǔmvwè cìdì Nyumà wàmbila

maèkèleezìyà; Kùdì ewu wàcìmuna nêmmupèèshe bwà
kudyà manà masokoka, ne nemmupèèshe (yêyè) dibwe
ditòòke, nemu dibwe amu dînà dipyadìpyà difùnda, dìdì
muntu nànsha umwe kàyì mumanye to ànu ewu udi
udyàkidila awu.
Mpindyewu Mukalenge àsakidileku mabènesha Èndè ku

Cyôcì eci, ne àtukwacisheku mpindyewu patùdì tuteeta apa.
49 Mpindyewumu nshindameenu wa èkèleezìyà ewu. Ncikondo
ciisâtù cyà èkèleezìyà, cìdìbo babììkila ne m’Peegàmò. Ne
ma—matùkù àvwa èkèleezìyà ewu mwikalanganeku àvwa
nkuumukila ku cidimu cyà 312, 312 paanyimà pàà lufù lwà
Kilistò too ne ku 606.
50 Cikondo aci cìvwa ne: dilongesha dyà mashimi, Sàtaanà
ushima, cishimikidi cyà bukookeshi bwà ciipaapà, ne dibaka dyà
èkèleezìyà ne mbulamatadi.
51 Difutu dìvwa ne: manà masokoka, dibwe ditòòke.
52 Nènku mùtootò awu, mwanjèlò wa èkèleezìyà ewu,
bilondeshile byônsò bìvwa Nyumà Mwîmpè mwà kunganyishila
bwà kwenza, ndi mwangate Martin Munsantu. Cìvwa di—
dibuulula dimpèèsha pa bwalu abu, bwalu ndi mubale bwà
bansantu bakwàbò bàà ciine cikondo aci. Mêmè kwangata
Munsantu Martin bwalu ùvwa muntu wa difwànà dyà Nzambì,
ku dyànyì dimòna yêyè ùvwa mupostòlò misangu dikumi
kutàmba mùvwà Patrick Munsantu amu.
53 Mpindyewu, Patrick Munsantu ùvwa mwânà wa balùme
wa mwanaabo ne Martin Munsantu; mwanaabo ne Martin
Munsantu wa bakàjì ke uvwa mamwěndè wa Patrick Munsantu.
Ne Martin Munsantu ùvwa…mu bushùwà bwà bwalu, awu
ùvwa m’mansèběndè wa Munsantu Patrick.
54 Mpindyewu, mwoyi wèndè ùvwa kubangila ku cidimu cyà
315 too ne ku 399 paanyimà pàà lufù lwà Kilistò. Mpindyewu
ki cìdì cyenze ne mmwangate pamutù pàà bansantu bakwàbò

bàà ditùkù adi, bwalu bwà mùshindù wàkadìtwàlaye. Nènku ku
disonsodiibwa dyà Nzambì, mêmè ncyêna ngiitabuuja ne…
55 Mpindyewu, èkèleezìyà wa Kàtòlikè kààkamuvwijaku
munsantu to, kabààkamujingulula to, nènku ki kabingìla
kakwàbò kangààkamwangacila. Uh-huh, uh-huh. Nènku aba
bônsò batùdì tumòna aba, bàvwà ne mudimu wa bwambi
wa nyumà abu, èkèleezìyà wa ku cibangidilu wàkabàbenga.
Èkèleezìyà wa—wa beena Nikàlàwù wàkabàbenga bwà bintu
ebi: bôbò bàvwa bàà nyumà. Nènku anumûngǎcìzòdi kaaba aka,
Èkèleezìyà ùvwa munkacì mwa kufìnakajiibwa ne dilongesha
dyà beena Nikàlàwù divwa mu—dìvwà mu ciibûngì; ne
Èkèleezìyà mulelèlà ùvwa wa banyààbanyà, ki mùtùbi misangu
yônsò.
56 Ne ànu mûngǎmbì ku cibangidilu amu ne, ùvwa n’Yesù
wâkamba ne: “Kanuciinyi to, nwênù kasùmbù kakesè kàà
mìkòòkò, ndiswa dîmpè dyà Taatù wenù bwà kunupèèsha
Bukalenge.” Ki bwà cinyì ndi ngàngata Bukalenge ebu bu
Bukalenge bwà nyumà. Nènku tudi…tudi ne Bukalenge bwà
nyumà, ne tudi ne disànkà dyàbûngì bwà bwalu abu, ne bwà
Mfùmù mu Bukalenge ebu’s. Vùlukààyi ne, Yêyè ki Mfùmù
wa bansantu (bansantu abu’s), Yêyè’s ki wabò Mfùmù udi
ubàlombola.
57 Mwoyi wa Martin Munsantu uvwa…ng’ewu wà ku
nsòmbelu mutàmbe bunène mûle ntèntè ne bishìmà wa nî
nganyi nî nganyi mu bikondo byà èkèleezìyà. Kuumukila ànu ku
Pôlò Munsantu kwaka, ùvwa umwe wa ku bantu bàà batàmbe
kwikala bàà nyumà. Ùvwa…
58 Cìmwè cyà ku bishìmà byèndè byà kumpàla cìvwa…Yêyè
ùvwamùsàlaayi, bangabanga, ngeela meeji. Ne pashììshe ditùkù
dikwàbò ùpìcila mwaba awu nènku kùvwamuntu kampànda…
Muntu kampànda—kampànda mulààle panshì apu, mukwàte
mashika ne ùzakalala, ne bantu bônsò bàvwa baswe…anyì,
kabàvwa baswè to, kàdi bàvwa ne mùshindù wà kukwacisha
muntu awu, bàvwa ànu bàmupita bu mwàkenzabo kùdì mwa—
mwakwidi ne beena Lewì mu bwalu bwà Mwena Sàmalèyà Wà
Luse.Kàdi pààkapìcilà Martin Munsantu mwab’awu, ujingulula
mudimu wèndè bu mwena kwitabuuja mwena Kilistò, ùvwa
ne cinkùtu ànu cìmwèpelè, ne cibwikilu pa makaaya èndè,
kucìkosaye mu bitùpà bìbìdì ne mwelè wèndè wàmvità ne kufila
citùpà cyàcì aci kùdì mulòmbi wa kààpaluse awu, kwangataye
cikwàbò citùpà aci. Nènku bufùku abu ki bwàkabangà mudimu
wèndè, bwalu, Yesù Kilistò wàkamumwenekela, mu cìkèènà-
kumòna, mudìjìngile mu cinkooci cìmwècìmwè civwaye mukose
mu bitùpà bìbìdì aci’s; cyàkakùmbaja Mufùndu ne: “Mu cyônsò
cinùdì benzèle aba aci, Mêmè ngunùdì bacyenzèle.”
59 Pa nànku angàtaayi aci bu dileesòna. Cyônsò cyûdì
wenzela muntu kampànda, ùdi ucyenzela Kilistò. Vùlukààyi

ànu nànku’s. Mpindyewu nwênù…Twǎnjààyì kwamba aci
pàmwè [Mwanèètù Branham ne disangisha bàdi bààkula
cyàpàmwè—Muf.]: “Cinùdì nwenzela bakwàbò aci, unùdì
benzèle n’Kilistò.” Nànku nànsha yêyè wela meeji kaayi bwèbè
wêwè, cyûdì wêwè wela meeji bwèndè yêyè’s ki cìdì ne bwalu,
wamònu’s, aci ncìdì cìtwàla dibènesha.
60 Aci’s ki cìvwa cishìmà cyèndè cyà kumpàla ne ntwadijilu
wa mudimu wèndè wà bwambi. Kùdi byàbûngì be, ndi—ndi
mufwànyìne kupangila dîbà dyà kubyàmba’s. Bwalu ndi muswè
bwà nwalukile mààlabà dilòòlò ne dilòòlò dyônsò, pa nànku
ncyêna muswè kunùlama ntàntà mupìtèpìte bule to.
61 Èyo, cishìmà cìdì cìlondà cîndì musungùle bwà kwakulapu
dilòòlò edi.
62 Kakùyi mpatà to yêyè ùvwa muditwe mu kushimbula
cimpàngaanù, ne ùvwa ulwishangana bikolè menemene ne
èkèleezìyà wa Loomò. Kakùyi mpatà to yêyè kàvwa upetangana
ne bèèpiskòpò bônsò bàà èkèleezìyà wa kumpàla wa Loomò
abu, yêyè…bàvwa benda babwela mu maalu a buloba ne
bikwàbò byà mùshindù awu, kàdi yêyè kubàkandameena. Ncyà
bushùwà ne yêyè kàvwa upetangana naabò to. Cìvwa ncishìmà
mwàkikalaye mene ne mwoyi mu bikondo byà mùshindù awu
abi’s. Mpindyewu…
63 Kàdi dîngà ditùkù ùvwa munkacì mwà kushimbula
mwaba wà micì yà cimpàngaanù, ne ubumbula cyoshelu
cyà cimpàngaanù, nènku kùvwa mucì munsantu ku mpengà
kwà cyoshelu cyà cimpàngaanù aci. Ke yêyè awu munkacì
mwà kushimbula mucì awu, kàdi bààbûngì bàvwà biimane
mwab’awu bàvwa bàcìkandameena. Yêyè ne: “Pììkalabi ne
mêmè ndi muntu wa Nzambì…Nswìkìlaayi ku luseke lùdì
mucì awu mweyèmene kàdi nulekele mucì awu ùngupùkilebi.
Pììkalabi ne mêmè ndi muntu wa Nzambì…Mêmè ncìyì
muntu wa Nzambì to, mucì awu newùnshipè. Mêmè mwikale
muntu wa Nzambì, Nzambì wanyi ùdi mwà kukònyangaja
mucì awu kuwùtuma luseke lukwàbò.” Kadyòmbò kèètù kàà
menemene aka’s wè! Ki kubangabo kukosa mucì awu; nènku
mucì mmwenze ànu ubanga kudìshinda, kukùdimukawù ne
kushipa musùmbà wà babandidi abu. Nzambì kuwùkonyangaja
kuwùtàngija ku kakùnà. Cishìmà’s! Kaa, dîbà dyônsò kùvwa
bishìmà mu masangisha èndè.
64 Cishìmà cikwàbò cîmvwà mwele meeji bwà kwakulapu,
cìvwa mmwânà wa mu dibòko mufwè wakalààdilaye awu. Ki
kubììkaye ne kwalukila ku mwoyi cyàkàbìdì, paanyimà pàà yêyè
mumane kusambidila mwânà awu bwà katancì kampànda.
65 Cikwàbò cìdì cimpìcìle mêmè’s, cìvwa cyà mfùmù wa
bumfùmù bwalàbàle awu. Nènku ùvwa ne cyà kushipa bàmwè
bàà ku bantu bàà Nzambì bàvwà bûle tèntè ne Nyumà Mwîmpè.
Nènku mu bushùwà bwà bwalu yêyè nguvwa dibòkò dyà

bukolè dyà—dyà mwèpiskòpò wa èkèleezìyà wa kumpàla wa
Loomo, mwine musangu awu, ne yêyè ke uvwa bushùwà paapà
bangabanga ne kubììkidiibwayè paapà. Dînà dyèndè ùvwa D-a-
m-a-s-u-r, ne ùvwa ushipa beena Kilistò bônsò bavwaye mwà
kutwà byanza bwà kushipa abu’s. Nènku—nènku mukàjì wa
mfùmù wa bumfùmù bwalabale ewu, ùvwa mumpàngaanù, ne
mîdimà mibwikìdije mwoyi wèndè yêyè mwine.
66 Nènku pààkalwà Martin Munsantu wa cijila ewu bwà
kwakwilangana, mukàjèndè kudyànjilaye kumudimwija ne yêyè
ùvwa mufwànyìne kuteeta kwakwila beena Kilistò aba bwà
kabàbàshipì nànsha. Mu bushùwà bwà bwalu, ndekeelu wa
byônsò mmwenze ufika kudiye aku, kabyàkenza bwalu nànsha
bùmwè to, bwalu yêyè ùvwa dibòkò dyà bukolè dyà paapà ewu’s;
mu mìshindù yônsò ki kushebeyaye beena Kilistò bàvwa bûle
tèntè ne Nyumà Mwîmpè abu.
67 Kàdi Martin Munsantu kujingaye muyiiki wà bàbìdì nendè,
ki balami abu kumwimanyikabò ku ciibi cyà lupangu. Èè,
Martin Munsantu kuponaye mpàla panshì ne kulààlaye panshì
mwab’awu kàdi kusambilaye too ne pààkamuleeja Nzambì
bwà kubwelaye. Mmwenze ànu ulandapuka mwab’awu, kuyaye
tamàkàtamàkà ne ku biibi bìvwa bikanga abi kàdi kuunzulukabi
nkaayabi, kubwelaye.
68 Mpindyewu, ebu’s mbwalu-bulonda, kabyena ànu muntu
kampànda mufùnde bwà bwalu bwèndè, ne ànu ndambù bu…
Bu kôkù cintu cyà kacìyi mu cyôcì, nùnku’s mbafwànyìne
kwikala bafùnde bamulwisha, bu cyôcì mwà kwikala èkèleezìyà
kampànda wàkula; anyì, ndi mufwànyìne kwamba ne, bôbò
kabàyi benza nànku, nangananga èkèleezìyà wa ciipaapà, kî
mbafwànyìne kuteela bintu abi to. Kàdi, nwamònu’s, maalu-
malonda àdi àmba bulelèlà. Nwamònu anyì?
69 Ki muntu ewu kuseemenayè buludi, Martin Munsantu, ne
kupìtayè ànu ku mulami yônsò, ne bikwàbò byônsò, ànu buludi
ne mwîsù menemene mwà mfùmù wa bukalenge bwalàbale
awu. Kàdi mfùmù wa bukalenge bwalàbale awu kàvwa muswè
kuneemeka musadidi wa Nzambì to. Nudi bamanye’s, aci—aci
kî—aci kî mbùkàlànga to. Pa nànku yêyè kutangija mutù ku
luseke ne kàyi nànsha mwà kumuneemeka to. Nudi bamanye
cyàkenzà Nzambì anyì? Wàkateeta kuyiikilangana nendè kàdi
yêyè kushààlaye ànu kacya wàtuma mutù ku luseke, kàdi
Nzambì ùvwa ne cyà kwenzeja mumpàngaanù ewu bwà kufilaye
kaneemu kùdì musadidi Wendè. Ki Yêyè kulakusha cilùmyànà
kapyà, ne kumwoshaku kulandapuja mu nkwasa wendè awu,
kumujuula kuulu, kumwimanyika kuulu.
70 Mpindyewu aci—mpindyewu aci’s mbwalu-bulonda bwà
Bible, Nsangilu wa Nicée. Byàkakèngela bwà kuneemekaye
musadidi wa Nzambì; kumwimanyikaYe kuulu’s. Kààkwosha
mene ne nkwasa uvwaye musòmbe awu; kapyà kumutangalaka

pambidi ne kwoshaku ne mwinshi mwà nkwasa awu, nènku
byàkakèngela bwà yêyè kutupika mwaba awu. Nzambì ùtu ne
mùshindù wà dyenza maalu, nudi bamanye’s. Uh-hum. “Nzambi
ùdi ne bukolè bwà kujuudila Abraham bânà ku mabwe aa.”
Nènku nudi bavùluke ne, Nzambì umweumwè awummusòmbèle
munkacì mwètù dilòòlò edi. N’Nzambì umweumwe awu. Èyo.
71 Ne pashììshe cikwàbò cîndì munange, ne pashììshe
nêngììmanyikè. Ndi ne bikwàbò ndambù kaaba aka, kàdi
ndi mpeta…Mpindyewu eci ke cîmvwè cîmvwà munange
bikolè, pàvwaye ditùkù kampànda mwindìle cisàmbà cyèndè,
munkacì mwà kusambila mu bìrô byèndè.
72 Nènku yêyè—yêyè ùvwa muntu munène, ne yêyè ùvwa
ne Èkèleezìyà mûle tèntè ne Nyumà Mwîmpè ewu, ne
kusùnsulwilaye…Kaa, yêyè ùvwa…ùvwa naabò bwônsò
bûle tèntè ne Nyumà, disangisha dyèndè dyônsò. Ne bwônsò mu
ditùnga dijimà, beena Kilistò bààkenza bishìmà ne bimanyinu
ne byàkukèma.
73 Nwamònu’s, Nzambì ùtu wàkula ne mùsànjeela Wendè,
mùsànjeela wàkula ne beena kwitabuuja. Nènku dîbà adi s’ki
cìdì cyenzeka aci, nudi numòna’s, Yêyè—Yêyè ùtu ulama beena
kwitabuuja ne yêyè kàbìdì mu Nzambì; nudi numòna’s, Nyumà
Mwîmpè ùdi upongolokela mu cisùmbù cyà bôbò abu.
74 Misangu mivulè pàvwàbo bàbàshipeela diitaba, bàvwa
bàtèèka ne mwambi munkacì mwàbò amu (mùshindù awu)
ne bàbàshipa bônsò musangu ùmwè awu. Kàdi cikisu kaayi
civwàbò benzela bantu abu’s wè! Bàvwa bàbwôsha. Bàvwa
bàngata bantu balùme ne bàbàpoopela ne misonso…pa micì
apu, nènku bàbàtùmina mbwa yà lonji, anyi…ne bàyìlekela
yìdììla muntu lwànyimà, yìkòka mala èndè kumpàla kwà muntu
awu kàyì mwanji kufwà to. Bàngata bakàjì, bàkòsa dibèèle
dyàbo dyà dyàbalùme, ne bàbàshiya biimane mwaba awu pàdì
mwoyi wabò munkacì mwà kutuuta apu, nènku utuuta ànu too
ne mùdìbo bàkuluka panshì, bafwè, mùshindù awu. Kwangata
bânà bààbò mu mafù à bakàji biimìta ne kubèèlela ngulube ne
bikwàbò, kulekela baamaamù abu biimane ne bacìbandila. Ne
byà mìshindù yônsò!
75 Mpindyewu, kwêna mufwànyìne kwela meeji ne bantu
bàvwa bajikula bwena Kilistò bàvwa mwà kwenza aci to. Kàdi
tèèlejaayi, Bible mmwambe, Yesù wàkamba ne: “Nebyènzeke
ne nebànùshipe, beela meeji ne bàdi benzela Nzambì mudimu.”
Nudi bavùluke ne, Yesù umwèumwè wâkamba aci, ku Nyumà
umwèumwè awu, wàkadyànjila kucyàmba cyàkàbìdì bwà
cikondo cyà nshììkidilu. Necyènzeke. Pììkala bintu bikwàbò ebi
bikùmbanangana menemene ne Mifùndu, tàngilààyi numònebi
ní kabyèna bipetangana menemene ne Mifùndu ne mu maalu-
malonda. Nzambì mmwambe ne necyenzeke, bwalu-bulonda
mbwôbò ebu bùdì bwàmba ne mbyenzeke bushùwà; Nzambì

mmwambe ne nebyènzeke mwab’ewu, nènku s’ke cyôcì eci
cyenzèke. Nwamònu’s, ànumenemene. Pashììshe citwènza ncinyì
patwàfika kuCikondo cyàÈkèleezìyàwaLaòdìkìyà (nwamònu’s,
kutùdì mpindyewu eku) ne makènga ne bikwàbò byakula bwà
kucìlwisha?
76 Pa nànku, mpindyewu, dîbà adi eci, yêyè ùvwa mwômò amu
ùsambila pàvwà disangisha dyèndè munkacì mwà kwindila apu.
Nènku kùlwakù mulòmbyanganyi wa kàà pa luse ku ciibi e
kukookola ku ciibi cyèndè, ki kunzululaye ciibi (pèndè’s ùvwa
ne mudimu), ne kumwambilaye ne ùvwa dijinga ne ci—cilàmbà.
Ùvwa butakà ne kàyì cintu nànsha cìmwè to, kùvwa mashika,
ki kwambaye…Kumutùmayè bwà kumònangana ne mulami
mukùlumpè. Kàdi mulami mukùlumpè kumufììkilaye munda
ne kumwipata. Nènku pààkenzaye nànku, kupatukaye lubilu,
kwalukilaye kàbìdì ne kwambilaye Martin Munsantu ne mu—ne
mu—mulami ùvwa mumwelè lubilu.
77 Nènku ki pashììshe, ànu lwà pa dîbà adi mene, mulami
mukùlumpè ewu kubwelaye ne kwakula nendè ne mêyì à àtapa,
ne: “Disangisha dyèbè’s ndikwindìle! Udi mushààle mubàlame
kacya bindila!” Kàdi yêyè ùvwa munkacì mwà kusambila.
Mbîmpè bwà kushààlaye mu disambila too ne pàvwaye
ùdyumvwa mulombòdiibwe kùdì Nzambì bwà kupàtuka.
78 Ki mulombyanganyi wa kàà pa luse ewu kwalukilaye
ku ciibi. Ki Martin Munsantu kuvùùlaye cilàmbà cyèndè
yêyè cîmpè aci ne kucìpèèshaye mulombyanganyi wa kàà
pa luse awu, nènku kukèngelabi bwà—bwà—bwà mulami
mukùlumpè aye kamwangacila cikwàbò bwà kumutwadilacì.
Nànku kukèngelabi bwà kupetaye cilàmbà, nànsha bishi,
ne kulwàcikaye Martin Munsantu. Nènku kulwàtayè cilàmbà
cishàdile bikolè kumpàla kwà bantu pamutù pàà cilàmbà cyèndè
cyà cîmpè aci.
79 Nwamònu’s cìdìci ànu cileeja’s: kufila cìdì citàmbe bwîmpè
cyûdì naaci, kufila mwoyi wèbè, kufila dîbà dyèbè, kufila byônsò
kùdì Kilistò. Nènku Nyumà umwèumwè uvwa musòmbèle
munda mwà Kilistò awu, yêyè mmusòmbele munda mwèbè,
nènku—nènku bwenzeji bwèbè mu nyungulukilu webè ne pa
bantu baùdì usòmba naabu, neàtambe kwikala mufwànàngane
ne Kilistò mu mùshindù wa ne neěnze cintu cìmwècìmwè
cyàkenzà Kilistò aci.
80 Ndekeelu wa byônsò kwenzekabi ne bantu bàvwà badyàdija
mu mindìdìmbi bàvwa bondopiibwa. Ncyà—ncyà bushùwà’s,
ànu bukole bwà dinanga menemene bubànyùngùlukile’s. Ki
kwambabo ne “Pàvwa Martin Munsantu uyiisha, paanyimà
pàà yêyè mumane kupatuka mulwate mùzàbì wa mushààdile
ewu, ne disangisha dijimà kumònadì nsèsà kampànda yà
Bukênkè bumunyùngùlùkile yêyè yônsò.” Uh-huh. Nwamònu
anyì? Nwamònu’s, bwalu yêyè ùvwa mwenze cintu cijaalàme.

81 Enza maalu majaalàme misangu yônsò, ndibanza dikwela
kùdì Nzambì; ela meeji majaalàme, ndibanza wêwè mudyěla;
nènku newìkale ne cyà kujikije mu mùshindù mujaalàme. Ncyà
bushùwà, bìdi bìkèngela ànu bwà wêwè kwenza nànku.
82 Mpindyewu, tudi baswè kubanga mpindyewu kuteeta bwà
kwangacila eci mu nsangilu wa muumvwija, dilòòlò edi, bwalu
Cìdì cyàmba bwalu ebu mwab’ewu ne cisùmì be.

Mpindyewu, fùndila mwanjèlò wa èkèleezìyà wa
Peegàmò ne: Maalu aa ki ambambàbo kùdì ewu udi ne
mwelè musakisha yìbìdì-…mwelè wà mvità…mwelè
wà mvità musàkisha nseke yìbìdì;

83 Mpindyewu ndi muswè bwà nwênù kumòna ne Yêyè
ngudi munkacì mwà kuDìtèèja cyàkàbìdì dilòòlò edi mu
Bunzambì. Èkèleezìyà yônsò ùvwa umwe wa ku ngiikàdìlù
Wendè mutùmbìshììbwe: Ewu uvwa ne mìtootò dikumi ne
yìbìdì…anyì “mìtootò mwandamutekète mu cyanza Cyèndè,
Ewu udi ne mwelè wà mvità musàkisha nseke yìbìdì,”
nwamònu’s, cintu kampànda cikwàbò: “Ewu udi ne makàsà à
cyamu cyà kabanda, mêsù àdì àtwa eku àtwa eku ne…ndìmì
yà kapyà.” Yêyè’s ngudi munkacì mwà kuDìteeja mu Bunzambì
Bwèndè.
84 Mpindyewu wêwè udi wamba ne: “Bunzambì bùdi lwà penyì
mu eci cyà ne, ‘Ewu udi ne mwelè wà mvità musàkisha nseke
yìbìdì mwikale ùpatuka mukana Mwèndè’?”
85 Èè, mwelè wà mvità’s ùdi “Dîyì.” Ebèlu 4, twêtù kuwàngata
ku cibangidilu patwàkalonga Bunzambì Bwèndè abu. Mwelè
wà mvità, tudi tusangana mu Ebèlu 4:12, ne ùvwa: “Dîyì dyà
Nzambì nditwè kutàmba mwelè wà mvità wà nseke yìbìdì.”
Ncyà bushùwà anyì? Aci’s cìvwa n’Dîyì dyà Nzambì. Mmwômò
anyì…? Mwaba awu, mpindyewu tàngilààyi, nwênù nudi-…
uumvwààyi dyumvwija edi.Mpindyewu tulondakajààyaakuDîyì
adi, Yone Munsantu 1 ne: “Ku cibangidilu” (kale menemene
wàwa) “kùvwaDîyì dyàkafùkamaulu ne buloba.”Ncyà bushùwà
anyå? “Ne Dîyì dyàkadi ne Nzambì, ne Dîyì dyàkadi Bunzambì.
Ne Bunzambì bwàkandamuka mubidi ne bwàkasòmba munkacì
mwètù.” Ncyà bushùwà anyì? “Dîyì dyàkavwijiibwa mubidi ne
dyàkasòmba munkacì mwètù.”
86 Nènku’s ki Yêyè ewu mwimane kaaba aka, Yêyè wa ku
cibangidilu awu ne: “Amba eci kùdì mwanjèlò wa èkèleezìyà
wa—wa Peegà-…Peegàmò. Mwambile eci ne: ‘Mêmè ndi Dîyì
dyà Nzambì.’” Kaa, tudi tuMumòna mu Bwàkabuulwibwà, ùlwa
ne cinkùtù Cyèndè cizabika mu mashi, ne cifulu cyà butùmbi pa
mutù Wèndè, mubànde pa kabalu katòòke, ne pa cibelu Cyèndè
pafùnda ne: “Dîyì dyà Nzambì.” Kaa, mêmè ntu munange aci’s.
Yêyè ùdi Dîyì, Dîyì dyà Nzambì. Nànku awu tudi tumòna
Bunzambì ebu dîbà adi ku cibangidilu, bwà kuDìtèèja, ne Yêyè
ùdi Dîyì.

87 Mpindyewu, pììkalàYe Dîyì dìdì ne mwoyi, dîbà adi Edi
dìdì difùnda mu Bible edi ncitùpà cyà ku Yêyè; dîbà adi
bu nwênù mwà kwakidila Eci, munda Mwèndè (cìdì ciikàle
Dîyì), Dîyì edi dìdì dibwela munda mwèbè ku diitabuuja,
dìdi dìCìvwija ne mwoyi, bwalu kùdì…Kaa! Kwataayi Aci’s!
Dîyì dìdi dibwela munda mwèbè, mwômò mwikale Nyumà
Mwîmpè, Dìdi ne mwoyi ànu pàdìDi dìbwela apu, ne mulayi
wônsò mmulelèlà. Cintu nànsha cìmwè…“Ki bwà cinyì, wêwè
mwambile mukùnà ewu ne ‘Tentemuka,’ ne kùyì wela mpatà mu
mwoyi wèbè to.” Bwalu (cinyì?) udi Bunzambì bwikale bwàkula.
Nudi nucììtabuuja anyì? Bible ngudi mwambe nànku. Ne cyônsò
cyûdì wamba aci necyènzeke pawìkala kùyì wela mpatà to,
wêwè mwà kupatula byônsò byà—byà pa buloba mu wêwè amu,
kulekela Nyumà Mwîmpè ukuvwija mwânà wa balùme anyì
wa bakàjì mupàyàme wa Nzambì: kakùyì maalu à buloba to,
kakùyì dipiila to, kakùyì mpatà to. Ncinyì ciine aci, dîbà adi’s?
Kacìcyèna kàbìdì wêwè to, n’Nzambì munda mwèbè. Dîbà adi
udi wangata Dîyì Dyèndè, Dyôdì mmulayi, wamba ne: “Taatù,
mmulayi Wèbè.” “Sàtaanà,…” Cintu kampànda cìdi ne cyà
kutentemuka. Nwamònu anyì? Nwamònu anyì?
88 Mpindyewu, kwêna mwà kwenza aci pàdì Nzambì kàyì
mukubuulwile dîbà adi cìvwa cìkèngela bwà bwalu abu
kwikalabù to. Nwamònu anyì? Dîbà adi paùdì mumanye ne
bwalu abu bùvwa ne cyà kwikala cinyi, dîbà adi udi mwà
kwamba, bu Yesù. Yêyè ùvwa Dîyì. Ncyà bushùwà anyì? Kàdi
nànsha nànku Yesù, muntu awu, tabernacle, wàkamba ne:
“Ncyêna ngenza cintu nànsha cìmwè pàdì Taatù kàyì muNdeeje
dyàmbedi to.”
89 Pa nànku kî n’Dîyì to dîbà adi too ne pàdìdi dimwèneshiibwa
kûdì. Nudi bacyǔmvwè anyì? Kabyèna bìkèmesha to pàdì
bantu bàmba ne “matùkù a bishìmà àkaadi mamane kupìta,”
Dîyì kî ndimwènèshììbwe kùdìbo nànsha. Kabyena bìkèmesha
pàdìbo kabàyì mwà kwitabuuja Nyumà Mwîmpè to, Dîyì kî
ndimwènèshììbwe kùdìbo nànsha. Kabyèna bìkèmesha pàdìbo
kabàyì mwà kumòna dibuulula dyà dibatiiza mu Dînà dyà
Yesù Kilistò to, Dîyì kî ndimwènèshììbwe kùdìbo nànsha;
kàdi nànsha nànku kabèèna ne Mufùndu nànsha ùmwè wà
kuyakù to, kakwenaku mwaba nànsha ùmwè ukaadiku muntu
mubàtììjììbwe mûngà mùshindù to.
90 Bwà bwalu bwà Nyumà Mwîmpè, Bible mmwambe ne
“Muntu nànsha umwe kêna mwà kubììkila Yesù ne n’Kilistò to,
ànu ku Nyumà Mwîmpè,” kàdi bantu dîbà adi bàmba mùdìbo
kabàyì bììtabuuja ne Nyumà Mwîmpè ngwa cyà bushùwà.
Nwamònu anyì? Nwamònu’s, kî mmubènzela to. Yesù wàkamba
ne: “Muntu nànsha umwe kêna mwà kulwa kûNdì pàdì Taatù
Wanyì kàyì mumukoke dyàmbedi to. Ne bônsò bàdì Taatù”
(cikondo cimane kupita) “muMpèèshe nebàlwe kûNdì.” Kaa,
aci kî ncilenga anyì! “Bônsò bàdì Taatù muMpèèshe, nebàlwe

kûNdì. Nànsha umwe wa kùdìbo kààkujìminakù to ànu mwânà
wa kabùtù, ne Mêmè nê…(yêyè wàkalediibwa bwà kiipàcìla
aku), ne Nêmmubììshè kàbìdì ku lufù ku ditùkù dyà ndekeelu.”
91 Kaa, ekèlekèle! Mwaba awu’s ki ùdi mênà ètù mafùndììbwe
mu Mukàndà wà Mwoyi wà Mwânà wa mùkòòkò: kacya ànu
ku difùkà dyà dyulu ne buloba. Abi kî mbilenga anyì! Mmunyì
mutùdì bafwànyìne kwela mpatà?
92 Éyì Nzambì wa yaaya, umushaku mpatà munkacì mwètù,
tengùlaku ànu myoyi yètù yà buntu eyi mu mùshindù wà ne
kakwàkwikalaku mpatà nànsha mikesè munkacì mwètù to. Ki
disambila dyànyì adi’s. Jìmijakù ànu mpatà yônsò, Mukalenge.
Ngiikaleku ne nsòmbelu wa kalolo, ne kudipwekesha kwônsò,
ne ngenda ànu bu—ànu bu mwânà wa mùkòòkò wà Nzambì
pa buloba. Lekelaayi—lekelaayi ngěndè mwàkendaYè amu’s.
Ngààkuleku mutùYe wàkula. Tulumbìlà twànyì twikale bu
Twèndè tulumbìlà’s. Lekelaayi—ndekelaayi…Lekelaayi
bakwàbò bajandule Yesù mu mêmè emu’s. Ndìjìmineku
mêmè mwine bwà kudìpeta, Mukalenge, mu Wêwè. Ki cyôcì
aci’s, ndìjìmineku ànu cyanàànà bwà ndìsangane mu Wêwè;
mubwikidija ànu menemene mu Kilistò mu mùshindù wa ne
kakwenaku mwaba bwà mpatà to, ànu cìdìYe wàmba aci.
93 Mpindyewu, kanùpatuku pambelu apa bwà kwamba ne:
“Butùmbi kùdì Nzambì! Àlèluuyàh! Nzambì àtumbe! Nudi
numòna cîndì mwà kwenza anyì? Butùmbi kùdì Nzambì’s
wè!” Kwena ànu mwanji kuCìpeta to. Awu kî mmùshindù
wàkacyenzaYe to, to, ùtùntumika cyâdì Cyèndè kumpàla
wàmba: “Nudi bamòne cîndì mwà kwenza anyì? Èyowà’s,
mukalenge. Mêmè ndi mwen-…” To. Yêyè kààkangata butùmbi
bwà cintu nànsha cìmwè to, Wàkabùpèèsha Nzambì ne
kwenda mu didìpwekesha ne kalolo kwônsò, ne kapeepa mu
nyungulukilu Wendè mu mùshindù wà ne bantu kunangabù
bwà kwikala baMunyungulukile. Ànu beena lukuna Bèndè…
Ne Yêyè wàkabananga bikumbane mu mùshindù wà ne
Wàkabàsambidila mene ku musangu ne ku musangu, dîbà
dyônsò. Nènku ki cìvwà cileejilu cyèbè ncyôcì aci, cileejilu
cyànyì, bwà kwenzela bakwàbò bu mwàkatwènzelàYe.
94 Mpindyewu, tudi baswè kumòna cyàkàbìdì mwab’ewu
mpindyewu, mu mvensa mwi2 ne, cìdi cifwànyìne kwikala
mvensa wa 13:

Ndi mumanye byenzedi byèbè, ne—ne mwaba
wûdì musòmbèle awu, nànsha mene…nkwasa wa
Sàtaanà… kàdi udi mukwàte bikolè dînà dyànyì, ne
kwena muvile diitabuuja dyànyì to,…

95 Nwamònu’s, mbasòmbèle mwaba ùdì Sàtaanà musòmbèle
awu, kàdi bàcìdi ànu balame Dînà dyà Yesù. Nwamònu’s:
“Kàdi kanùyì bavilè diitabuuja Dyànyì to.” Ndiitabuuja dyà
mùshindù kaayi dyàkabàpàYe’s? Diitabuuja dyà mpenta, dyà

ku cibangidilu. Bàvwa ne diitabuuja dyà cyena Nikàlàwù
kuntwaku, bulongolodi bwà èkèleezìyà, ne bikwàbò, bàvwa
munkacì mwà kwibaka, èkèleezìyà mwikàle ùmwènekela ku
bulongolodi; kàdi Yêyè kwamba ne: “Udi muye kule ne cyôcì aci,
udi mucìkine, nènku ki mûNdì pàànyì mucìkine’s. Kàdi kwêna
muvile Dînà Dyànyì to; kwêna muye wenda ulondangana ne
tusùmbù twàbò twà kale atu ne bikwàbò to, wêwè udi mushààle
ànu buludi mu Dînà Dyànyì. Ne ucìdi ànu ne diitabuuja Dyànyì
bu mwàkadìbi ku cibangidilu.” Kaa, mêmè ntu munange aci’s
wè!

…kùyì muvile diitabuuja dyànyì, nànsha bu aba bàà
mu matùkù mûdì (Ngeela meeji ne nudi nushìndumuna
aci ne A-n-t-i-p-s) mùvwa Antipas wanyi mufwile
diitaba wa lulamatu, wàkashipiibwa munkacì mwênù,
mwaba ùdì Sàtaanà musòmbèle.

96 Nêngǎnjì kwimanaku mwaba awu kakesè. “Nkwasa wa
Sàtaanà.” Tudi baswè kwikala ànu tudììbidija pa bintu ebi, ndi
muswè bwà nwênù kuCìbakula. Ikalaayi batwìshììbwe ne nudi
nwenza nànku, mpindyewu. “Nkwasa wa disòmba wa Sàtaanà.”
Mpindyewu, Nzambì wàkajikula dîyì mu Genèsè mwaba wùvwà
nkwasa wa Sàtaanà usanganyiibwa, ne mwine awu ùvwa mmu
Baabùlònà. Citu misangu yônsò ànu nkwasa wa Sàtaanà, ne mu
Bwàkabuulwibwà cìvwa cintu ànu cìmwècìmwè aci. Kàdi, bu
nwênù mwà kumòna, Baabùlònà wàkadishintulula kuumuka ku
bumpàngaanù kuya ku “ciipaapà.”
97 Nènku mpindyewu mu bidimu byà kumpàla, anyì kumpàla
menemene kwà cyôcì eci kwenzekaci (ndambù wa bidimu),
Nkwasa wa Sàtaanà mwibaka munène…Ngeela meeji ne
nudi bafwànyìne kumubììkila ne mwakwi-…mwakwidi-
mfùmù wa beena Kasàdà. Bulondyanganyi bwà Baabùlònà
bwàkashintulula nkwasa wabù pàvwa beena Peelààsà
balumbatangana naabu, ke kulekelabo Baabùlònà. Dînà dyèndè
uvwa A-t-t-a-l-u-s, Attalus, mwakwidi-mfùmù wa Baabùlònà.
Pààkabwela beena Peelààsà ne kwangatabò Baabùlònà ku
bukòòkeshi, kwipatabò beena Kasàdà; Attalus, mwakwidi-
mfùmù wabò awu, kudyela lubilu ne kuya ne nkwasa wendè
ku Peegàmò. “Nkwasa wa Sàtaanà awu ùdi mwaba wûdì
ushikamina awu.” Nwacyǔmvù anyì?
98 Mpindyewu, ki bwà cinyì ndi ngààlukila bwà kwangata
bwalu-bulonda ebu mu maalu-malonda à èkèleeziyà, kupeta
mwaba…wà cyàkenzekà pààkambàYe ne: “Wêwè udi
musòmbèle mwaba wùdì nkwasa wa Sàtaanà ùsanganyiibwa.”
99 Mêmè kudyàmbidila ne: “Èè, aci ncifwànyìne kwikala
mwaba kaayi, cintu kampànda cyà ne: ‘Nkwasa wa
Sàtaanà’?” Pashììshe mêmè kujandula ne mfùmù munène ewu,
paanyimà pàà mumane kunyeema beena Peelààsà bacìmunyi
bààkakòòkesha abu (bilondèshile cìkèènà-kumòna cyàDanyèlè),

yêyè wàkalwa mu cimenga eci cyà Peegàmò, ku Loomo, nènku
ki kwasaye ciimamwěndè wa bukalenge cyèndè aci kunwaku.
Sàtaanà kutentemunaye ciimamwěndè wa bukalenge cyèndè
aci kucyumusha ku Baabùlònà kuya naaci ku Peegàmò,
mwaba (mu cikondo cìcìlwalwà) uvwaye mufwànyìne kubanga
Baabùlònà mupyamùpyà. Kaa, ekèlekèle! Mpindyewu nudi
nupeta bishimikidi byà patùdì tusanganyiibwa. Èyo.
100 Mpindyewu, kwôkò aku nkwakashipilabo mwanèètù wa
dikèma ewu bwà diitaba, wàkashipiibwa kuntwaku, Antipas.
101 Pashììshe ùkùdimuna ngenzelu wendè wa maalu. Kumpàla
yêyè ùvwa mukèngeshi wa beena Kilistò. Kaa, mùshindù mwine
ùvwaye mukìne beena Kilistò’s wè! Nènku yêyè mene’s ke uvwa
mwakwidi-mfùmù, mumpàngaanù wa ku muji ne mu byenzedi.
Pashììshe kushintululaye lwîdì lwèndè ne kudiswika pàmwè ne
Constantin.
102 Constantin ùvwa misangu yônsò ànu ùbadiibwa (ne ùdi
nànku ku ciipaapà leelù ewu) ne ki nkambwa wa Babàndi bàà
pa tubalu bàà Colomb, mpindyewu, ewu wàkateeka mucìpù
wà mashi awu. Kàdi Constantin (ndi ngàmba bwalu ebu ne
kaneemu ne dicììna), bwà wànyì mùshindù wà kucìbala mu
maalu-malonda, kacya kàvwakù mukudimune mucìma to.
103 Mpindyewu, wàkalòòta cilòòta bufùku kampàndà, bwà ne
bu yêyè…kumònaye nkùruse, ke kwambaye ne ku cyôcì eci
yêyè neàcimune mvità ayi; nènku kùdì…bwà bwalu abu
ùvwa mulaye bwà kulekelela beena Kilistò, bwà wamòna mwà
kwikala mwena Kilistò, bu bôbò mwà kumusambidila bwà
kucìmunaye mvità ayi. Ngakiimana lwà ku cilamba aku, cyà
mwaba uvwaye…dyàmwamwa dyà cilamba cyàbò aci, mulààle,
ne kulòòtaye cilòòtà aci; ki kutabuluka, ne kufùndaye nkùruse
mutòòke pa ngabu yèndè ne pa yônsò yà balwanganyi bèndè
bàà mvità. Nènku’s ki mwaba wàkenjiibwa Babàndì bàà pa
tubalù bàà Colomb bàdi mu bukòòkeshi bwà Kàtòlikè kàà cyena
Loomo. Kàdi kacya yêyè kàtukù mwenze cintu nànsha cìmwè
cyà butèndeleedi to; cintu cìmwèpelè cìvwayeku mwenze cìvwa
cìfùndiibwe mu maalu-malonda, bu mûndìku pàànyì mumòne,
cìvwa ne, yêyè wàkaasa nkùruse ku musàkà wà Èkèleezìyà
wà Sophie Munsantu. (Huh!) Kàdi yêyè’s ùvwa mwena cìdììdì,
nènku pàcìvwaye mfùmù wa bukalenge bwalabàle bwà Loomo
mwinemusangu awu, yêyè nemwakwidi wa cimpàngaanùu ewu,
bônsò pàmwè, kudìswìkabò ne kubwejabo mu èkèleezìyà wa
civùmvù uvwa ubììkidiibwa ne beena Nikàlàwù diine dîbà adi’s.
Bwena Kilistò, bùvwà bweyèmene bunsacerdòòsè kampànda
abu, ne kubùjingabo mu èkèleezìyà wabò, mutwàkabumòna mu
malonga acìlwalwà à èkèleezìyà wa Efèso, ne bikwàbò, ne—ne
wa Seemùnà; beena Nikàlàwù abu.
104 Mpindyewu beena Nikàlàwù bàvwa balwè…kacìyi
“byenzedi” bu muvwàbi kale wàwa ku cibangidilu eku to,

kàdi apa’s dìdi “dilongesha.” Apa’s cìvwa “byenzedi,” bàvwa
bàteeta ànu bwà kudìbwejamu; kàdi apa lwà mu cikondo
ciisâtù cyà èkèleezìyà kulwacì “dilongesha,” baakwidi banène,
balùmyànà banène. Kabàvwa banjì kubàbììkila ne mbaapaapà
to, mpindyewu; kàdi bàvwa bàbììkidiibwa, bumùdì, bèèpiskòpo,
bantu banène, nudi bamanye’s, bàà luumù. Ne dilongesha dyàbò
dìvwa, dìvwa, dìvwa dyà mmwenekelu wa kwîsùkwîsù.
105 Bàkaavwa baya kule ne Èkèleezìyà mûle tèntè ne Nyumà,
mulombola kùdì Nyumà Mwîmpè awu. Bààkabalekela bashààla
banyààbanyà ne kubàbììkila ne “baabuludyanganyi,” bwalu
kabàvwa baswè kupetangana naabo ku mêyì bwà kwikala
ne mangumba manène aa to. Kàdi Èkèleezìyà ùvwa muswè
kushààla mudishikàmìne ku butangidi, ku bukòòkeshi bwà
Nyumà Mwîmpè bu mwàkabàlayà Kilistò; Ùvwa mwà kwikala
naabò, ne ùvwa m’Mfùmù wabò. Kaa! Wabò Mfùmù’s wè!
106 Èkèleezìyà mulelèlà kî mmushintululeku lwîdì lwèndè
nànsha, kî mbwà kwikalaye mulombòdììbwe kùdì kasùmbù
kampàndà kàà—kàà…Ncyêna mumanye munùtù nubàbììkila
pambelu apu to, baakardinale, ne bèèpiiskòpò, ne baapaapà,
bàdi kabàyì mwà kupangila abu’s. Tudi twitabuuja ne kùdi
Kampànda umwèpelè udi kàyì mwà kupangila to, Yêyè ki
wetù Mfùmù, Yêyè’s ki Yesù Kilistò udi neetù mpindyewu mu
mmwènekelu wa Nyumà Mwîmpè; Nzambì munda mwètù,
musòmbèle munkacì mwètù, ùtùludika ne ùtùlombola ku mâyì
à Mwoyi, ùDìmanyisha; ùleeja, bu mwàkenzaYe munkacì mwà
bansantu bàà ku cibangidilu abu ne bààkafwìlà diitabuuja
abu, ne Yêyè nguvwa Mukalenge Nzambì wa bufùki, wondopa
babèèdì, ubììsha bafwè, uleeja bìkèènà-kumòna, wìpata
badémons.
107 Kakwènamusangu nànsha ùmwè ûndìkumwà kupumbulula
cintu nànsha cìmwè, ku bèèpiskòpò bônsò bàà mu èkèleezìyà
wa beena Nikàlàwù wâkenza bulondyanganyi bwà Loomo
awu, paapà awu; musangu nànsha ùmwè mu maalu-malonda
katwènaku ne bujaadiki bwà nànsha umwe wa ku bèèpiskòpò
abu mujuulekù bafwè, anyi nî ncinyi cyà mùshindù awu,
bwalu Kilistò (dibììkà dyà ku lufù) kàvwa mu myoyi yàbò
to. Bààkadiswika ne kwenza dingumba, kusumbishabo
bwânààbutà bwàbò. Kàdi Èkèleezìyà wa Nzambì udi ne
mwoyi nguvwa ne bukolè bwà Kilistò, èkèleezìyà mukwàbò
ùvwa yêyè ne bantu bàà myânzù mitùmbùke mu yêyè amu;
kàdi Èkèleezìyà mulelèlà yêyè wàkashààla ne Nyumà. Nudi
nuumvwa anyì? Èyo.
108 Mpindyewu ewu nùnku…Ki Constantin, bwà kupungisha
bukalenge bwèndè pàmwè, s’ki cyàkenzaye eci’s. Wàkangata
beena Nikàlàwù abu, ne wàkaya kùdìbo (cìvwa ciikàle
mmwènekelu wa bwena Kilistò). Nudi nucyùmvwa bitòòke
anyì? Bàvwa beena Kilistò, bàà ku dînà; beena Kilistò bàà
bàdyàmba, kabàyi ne Nyumà Mwîmpè to. Kaa, ndi njinga



24 DÎYÌ DYAKULA

ne aci cìnùbwelèku bwà kanùlu kucìlekelakù cinubafuka to.
Nwamònu anyì? Bàvwa beena Kilistò, beena Kilistò bàà cyena
mangumba, kabàyi ne Nyumà Mwîmpè to. Bàvwa beena Kilistò
ku dînà, bàvwa beena Kilistò ku didìsangisha dyàbò, bàvwa
bangata mèèsà à Mukalenge, ne bààkalama mêyì matùma; kàdi,
bààkadyombola bulombodi bwà Nyumà Mwîmpè. Kabàvwa
ne bimanyinu ne maalu à kukema munkacì mwàbò to, bàvwa
bàmba ne bintu abi bìvwa bimane kupita; ne bìvwa bìkèngela
bwà kujuulabo èkèleezìyà bwà kukòòkesha. Netùfikeku mu
katancì emu, ku mùshindù wà bukòòkeshi abu’s. Nwamònu
anyì?
109 Mpindyewu, nànku awu bìvwa bìkèngela bwà Èkèleezìyà wa
Nyumà Mwîmpè kuDìlamayè kule ne bintu byà mùshindù awu.
Kàdi, mu Peegàmò, uvwabo bàmbila cyônsò aci’s m’mwanjèlòwa
èkèleezìyà wa Peegàmò. Nwamònu anyì? Bwalu Cìvwa mbujitu
bumoomekela mpindyewu bwà kwenza nànku.
110 Kàdi Constantin yêyè bwena Kilistò kàbùvwa ne cìvwabu
bumwambila to, yêyè ùvwa muswè kutwàla bankambwa bèndè
bàà cimpàngaanù abu, mu èkèleezìyà wendè wa cimpàngaanù
awu’s. Ne wa Laòdìkìyà ukaavwa mwele miji ne…anyì bwena
Nikàlàwù bukaavwa bwele miji ne bujaame mu Loomo ne
budìleeje mu bunène, ne bààbûngì bàà ku bantu bàvwa beena
kwitabuuja bàà Kilistò (bàà ku dînà), bàà mmwènekelu wa
kwîsùkwîsù. Kàdi Èkèleezìyàmulelèlà ùvwawa banyààbanyà; ki
muvwaye misangu yônsò ne ki mutùye misangu yônsò! Nêngǎnjì
ànu kwindila kakesè, bwà cyôcì aci cìbweleku mu ndondo
menemene. Nwamònu anyì?
111 Vùlukààyi ne, Èkèleezìyà mulelèlà ùtu misangu yônsò
ànu kasùmbù kakesè menemene kàdi kiipata kùdì èkèleezìyà
mikwàbò ayi. Èkèleezìyà mulelèlà katu mwanji kudyenza
bulongolodi to, bwalu kêna cisùmbù cyà bulongolodi kampànda
to,m’MubidimusokomewaYesùKilistò udi nemwoyi pa buloba,
Nyumà Mwîmpè mwikale ùkwàta mudimu mu bidimba ebi. Pa
nànku kwêna mwà kuvwija Kilistò bulongolodi to, kwêna mwà
kucyènzakù to. Ndi muswè bwà nwênù kushààla bakwàte ku
aci bwà Cikondo cyà Laòdìkìyà, mpindyewu. Nènku cìvùlukaayi
ne nucìlame, bwalu Dîyì dyônsò dîndì ngàmba dìdi pa mukàbà
wà mêyì ewu. Nènku mpindyewu nwavùlukaayi, nucìlame mu
meeji: Èkèleezìyà mulelèlà wa Nzambì kàtukù mwanji kudyenza
bulongolodi to.
112 Èkèleezìyà wa Kàtòlikè ki bulongolodi bwà nzànzànzà bwà
kacya bùdì bumanyike pa buloba, kacya kumpàla kakùvwakù
bulongolodi to, ne bwôbù—bwôbù’s ki “èkèleezìyàmaamù”mùdì
beena Kàtòlikè bàmba ne ki mùdìye amu. Yêyè’s ki “èkèleezìyà
maamù.” Mamwěndè wa bulongolodi bwà maèkèleezìyà. Bible
ùdi wàmba ne ki cìvwaye, pa nànku kwêna mwà kwela
aci mpatà to pàdìbo bàmba ne ki “èkèleezìyà maamù awu,”

apu ki “èkèleezìyà awu”. Mmuleejììbwe mu cimfwànyì mu
Bwàkabuulwibwà 17, netùkafike buludi kùdìye. Èyo.
113 Mpindyewu, pa nànku Constantin, ne cyôcì eci mu meeji
èndè bwà kukolesha bukalenge bwèndè (bu mwakenza Loomo
misangu yônsò, bwà kwikala mulame nsapì yà bàà pa buloba),
byàkakèngela bwà kutwàlaye meeji èndè à cimpàngaanù awu
ne kwangata meeji à cyena Kilistò, ne mu mùshindù kampànda
kuàswikakaja pàmwè, bwà kubìsanga pàmwè bwà kudyenzela
bukalenge bwalàbàle bùvwà kabùyi bufwànyìne kwikala ne
mukèènaabo nànsha. Nwamònu anyì? Bwalu yêyè ùvwà…Aci’s
ncifwànyìne kumuvwija kàbìdì mukòòkeshi mutàmbe bunène pa
buloba, Constantin awu’s.
114 Nènku bwà dikudimuna dyà mucìmà dyètù edi: yêyè ùvwa—
yêyè ùvwa mwena cìdììdì, kàdi kàvwa munsantu wa Nzambì
to, bu mùdì bàmwè bàà kùdìbo bateeta bwà kumuvwija amu.
Kàvwa munsantu to! Kakwèna cintu nànsha cìmwè cìdìyeku
mwenze cìdì mene mwà kumvwika bu bwena Kilistò bwànyì
mêmè to. Nànku awu pa umwe wa ku èkèleezìyà yà cyena
Nikàlàwù ayi wàkatèèka nkùruse; nènku bwà cîngà cintu pààcì
cìdìyekù mwenze cìdì cifwànàngane ne bwena Kilistò, ncyènaku
mucìmòne nànsha; ànu yêyè…bwà bufùku bwàkalààbaye
mpencì pa ngabu yèndè abu, bu mùdì kwaka, bwalu ùvwa
mupete cilòòta, beena Kilistò bàvwa bàmusambidila bwà
wàmòna mwà kucìmunaye mvità ayi’s.
115 Mpindyewu, dîbà adi ncifwànyìne kukolesha bukalenge
bwèndè. Nènku pashììshe bwà kwenza cyôcì eci, wàkabwejamu
mishìngà yà cimpàngaanù, lwà mu èkèleezìyà wa beena Kilistò
wa cyena Nikàlàwù awu. Ndi mwà kucìbììkila ne ng’èkèleezìyà
wa kwîsùkwîsù wa cyena dingumba uvwa munkacì mwà
kufwìmbiibwa. Wàkatwàla mishìngà yà cimpàngaanù lwà mu
èkèleezìyà wa cyena Nikàlàwù ewu, kàdi’s ki cìvwa dilediibwa
dyà cyena Kàtòlikè adi’s.
116 Mpindyewu, mwanèètù, ndi ntèèla maalu-malonda. Mêmè
ndi ne binunu byà balunda beena Kàtòlikè, ne biine abo
mbalunda ànu mùdì beena Mishòònyì amu. Kàdi beena
Mishòònyì kabèèna mwà kwela mbila to, indilaayi ànu too ne
pààjikà dilòòlò edi’s, nwamònu’s. Nwamònu anyì? Nenùmòne
ne bààkenza cintu ànu cyôcì cìmwècìmwè aci. Bukwancima
kabwenamwà kupendangana “mapòkò to.” Nwamònu’s, bwalu’s
cìdi—cìdi ànu cintu cìmwècìmwè aci, nyumà umwèumwè awu
ùvwa ànu munkacì mwàbò mene. Nènku dîbà adi nenùmòne
ne mbwà cinyì ntu misangu yônsò ànu mpììsha cintu aci.
Mbwalu ncyàmafi! Nyumàmene ùdi mundamwànyì awu, mêmè
mudìdìnge muteete, nènku cintu kampànda cìdi cyela lubila mu
mêmè emu, Ncyêna ànu mwà kukwataku mwoyi to, ànu nànku
misangu yônsò. Bàdi bàbììkila…
117 Bantu banène, balombodi banène bàà ntèndeleelu bakaadi

bangambilèmbile ne: “Wêwè’s neùnyangakaje mudimu wèbè wà
bwambi. Mwanèètù Branham, bwà mûdì wenza maalu” bôbò
ne, “aci’s—aci kî mbwalu bwèbè wêwè to. Nzambì mmukubììkile
bwà wêwè kusambidila babèèdì.”
118 Nzambì mmumbììkile bwà kwenza bitambidile ne
kusambidila babèèdì. Babèèdì cìdi ànu cintu cìmwèpelè
cîndì mwà kukòkela ntèmà ya bantu, ne kwajiki; babèèdì,
kusambidila babèèdì nkantu kakesèè. Nwamònu anyi? Mukenji
ki utùdì twamba ewu’s. Bintu abi bìdi byàlukila; babèèdì,
muntu kampàndà, mubèèdì ùdi mwà kwondopiibwa kàdi kufwà
cyàkàbìdì. Kàdi muntu udi muledììbwe kùdì Nyumà wa Nzambì
ùdi ne Mwoyi wa Cyendèlèèlè. Pa nànku Nzambì kàtu ànu
wènda ùnyùnguluka òndopa babèèdì mùshindù awu to. Dipà
adi dìdi ànu mu èkèleezìyà bwà mubidi wa pa kaaba; pa ewu,
pashììshe pa mukwàbò, ne pashììshe pa mukwàbò, pashììshe
pa mukwàbò. Nwamònu anyì? Aci, mapà, àdi ànu anyùnguluka
mu èkèleezìyà. Kàdi’s nCipìte ne aci, ne ndi ntèkemena ne nudi
nuCyùmvwa. Èyo.
119 Dilediibwa dyà cyena Kàtòlikè, bwà kwenza ciine eci,
bwà kukoka ntè—ntèmà yà beena Kilistò ne kàbìdì ntèmà
yà bampàngaanù, bwà kubàsanga pàmwè kàdi kubavwija
èkèleezìyà umwèpelè.
120 Kaa, s’mvwà kwikala nànsha naacì mpindyewu’s, kapesè
kàà dibeji kàvwa muntu kampànda mushiye mwab’ewu
dilòòlò kampànda. Mvwa muswè kulwa naacì, kàdi mêmè
kucìpwa mwoyi’s; bu mùvwa bintu byàbûngì bisanganyiibwa
mu cibambalu amu’s. Bàdi munkacì mwà kwenza cintu ànu
cìmwècìmwè ànu patùdì twakulangana apa, kàdi’s nudi
bacìbange panwakasungula muntu wa ndekeelu unùdì
basungule ewu’s. Bàdi munkacì mwà kukwata mudimu
mpindyewu bwà kupetabò nànsha Bible wîkala kàyì mwà
kutapa mwena Kàtòlikè ku mwoyi to, anyì mwena Yuda,
anyì mwena Mishòònyì. Nebàbenzelè Bible wîkala mwà
kwakanangana ne cintu cyônsò mu kaabujima. Kanwènakù
mwà kumòna budìmù bwà mukwàbò Constantin anyì? Maalu-
malonda àdi munkacì mwà kwenzuluka. Mpindyewu, nudi
numòna’s, nènku ndi mupetè…Nuvwa bangumvwe ncìbala
dilòòlò adi, kî mmwômò anyì? Nènku ndi—ndi naaci cishààle
kumbelu, kàdi bàdi munkacì mwà kucyènza kukaadi ntàntà
mule.
121 Mpindyewu bàdi bàmba ne: “Mu cidimu cyà 62
nebììkalè…” Nènku mònaayi ne Paapà Jean XXII mmulwe
mu-…wàkalòmba tuèkèleezìyà twà tunsongààkaàjì twônsò
bwà kwalukilatù kumbelu kùdì èkèleezìyà maamù. Kanùtàcishi
meeji to, yêyè neàlukile. Yôyì’s neyàlukile! Yêyè neìkalè ne cyà
kwalukila, yìkaadi mimane kwalukila. Kabyena bìkèngela bwà
yôyì kwalukila to, yìkaadi mimane kwalukilaku patùdì twakula
apa’s.

122 Ànu mûmvwà ngàmba ne: “Ditùnga edi’s ndyambe ne:
‘Èè, Mukalenge Kennedy yêyè musungùdììbwe, beena Kàtòlikè
nebàkòòkeshe’s.’” Kukòòkesha? Bôbò’s bàkaavwa bamane
kucyènza kukaadi ntàntà mule, kàdi kanùvwa bamanye bwalu
nànsha bùmwè to. Nganyì udi ufuta balongeshi bààbò? Mmunyì
mutùbo bapeta bintu ebi bwà kuya mu bilongelu byàbò, ne
kuyiisha cyena Kàtòlikè ànu mu kàlaasà mene’s? Kàdi’s nnwênù
bafuci bàà bitàdì bàdì bàcìfuta. Kaa, ànu mwîsù mwènù mene,
nwamònu’s, mùshindù awu. Kaa, ekèlekèle, mùshindù mwine
wàkenzaye’s wè! Pèndè’s Bible mmwâmbe ne neàcyangacile ku
mêyì à lubombo, ne ki cyàkenzaye’s; nwamònu’s, ncyà bushùwà;
nwamònu’s, kàyì ufuta bitàdì to. Pa nànku, kaa, kùdi bintu
bûngì cyanàànà bìdì bifwànyine kwambiibwa mwab’ewu.
Nebìkèngele ànu nkose myaba ayi, bwà kwalukila cyàkàbìdì
bwà kubyàmbula.
123 Bwà kufikisha cintu eci ku dikwàta dyàmudimu, Constantin
wàkajuula manayi à bukwapànu bûngì kabùyì kwambangana
naabu bwà kukoka ntèmà yà bônsò bampàngaanù ne beena
Kilistò mu èkèleezìyà. Nudi ne meeji à mu nyumà anyì?
Nudi nwela meeji anyì? Aci ki m’Mukenji wa Dîbà anyì?
Èkèleezìyà nyewu ùkaadi ne manayi à mubèlà, mafesto,
byà dyabanyinangana tùshinyì, kàdi ànu bwà kubasambakaja
pàmwè, batuutakaja bukolè abu pàmwè too ne mwàfikàbo ku
mwaba wà ukoka ntèmà, ànu apa mene.
124 Mpindyewu, aci’s mbwalu-bulonda, kakwèna muntu udi—
udi ubùlonda ne meeji à kupeta cintu kampànda to, bàdi ànu
batèèla cìdì cyenzèke. Kàdi wàkacyènza, kulamakaja èkèleezìyà
pàmwè mu dyenza dyà manayi à pa buloba, bwà kusangisha
èkèleezìyà wa beena Nikàlàwù awu. Mpindyewu vùlukààyi ne,
yêyè kàvwa mwà kulenga Èkèleezìyà muledììbwe cyàkàbìdì awu
to. To, mukalenge, nànsha umwe wabo. Kàdi èkèleezìyà wa
kwîsùkwîsù wa cyena Nikàlàwù awu kukwàciibwaku’s.
125 Kàdi citùdì naacì mu èkèleezìyà yètù yà cyena Mishòònyì
ncinyi’s? Didyà dyà nsupu, manayi, dinyemena mu nêjè ne
bisàbaatà byà tukàta, (Kaa, ekèlekèle!) disumbisha dyà bilàmbà
byà nkômbò, ne bikwàbò byônsò, nwamònu’s. Mpindyewu,
s’nudi bamanye ne aci mbulelèlà. Èè, mpindyewu, pììkalabi ne—
pììkalabi ne aci n’Dîyì dyà Nzambì, balunda bàànyì, m’Bulelèlà.
Ne èkèleezìyà yônsò ya beena Mishòònyì mmipììle! Nwamònu
anyì?
126 Mpindyewu, kacya Nzambì katuku mulongolole bwà—bwà
kwikala ne didyà dyà nsupu ne maja mu nzùbu yà mwînshì mwà
buloba, ne lukutukutu lwônsò elu, bwà kufutabo mpaasàtà ne
bikwàbò to. Bu bantu bììkala balongeshììbwe ànu bwà kufuta
byàdiikumi byàbò, nùnku’s ki cyônsò cìvwaku cìkengediibwa
aci’s. Ki ndongamu wa Nzambì awu’s. Kàdi Nzambì ùtu
ne ndongamu kampànda, kàdi muntu yêyè mmuswè kwenza

ndongamu wendè yêyè mwine, disopakaja dyà ndongamu wa
Nzambì’s. Èyo.
127 Mpindyewu, mu kwenza nànku, bàdi badisanga ne benza
cyàmbedi…kwenzabo èkèleezìyà wa Kàtòlikè wa dyàmbedi,
ndekeelu wa byônsò. Pashììshe ku Nsangilu munène wa
kumpala wa Nicée…Pângààkabalà cyôcì aci, mêmè kupona
ànu ku binù. Nsangilu munène wa Nicée wàkenzeka mu
cidimu cyà 325 cyà paanyimà pàà lufù lwà Kilistò, bônsò
bwàbò bààkadìsanga pàmwè, bèèpiskòpò ne baataatù bàà
diitabuuja dyà bwena Kilistò bààkadìsanga bônsò pàmwè
ku Nicée. Ki bwà cinyì cyàkabììkidiibwa ne Nsangilu wa
Nicée, mu cidimu cyà 325 cyà paanyimà pàà lufù lwà Kilistò.
Minyàmpalà mitwè ku cinunu ne nkàmà yìtaanu yàkalwa ku—
ku—ku mpungilu ewu, anyì nsangilu ewu, minyàmpalà mitwè
ku cinunu ne nkàmà yìtaanu, ne beena kwitabuuja bàvwa
bapite bèèpiskòpò misangu yìtaanu ku bûngì (mu mulongo wà
minyàmpalà amu); kàdi nànsha nànku, ku beena Nikàlàwù (bàà
mmwènekelu wa mashìka ne wa kwîsùwkîsù) ne ku ndongamu
wa cìdììdì wa Constantin, bààkatàmba Èkèleezìyà mulelèlà
ku masungulangana ne kubàcìmunabo, ne kulwa kuupuka ku
bèèpiskòpò ne bulondyanganyi bwà cijila bwà bantu; buumusha
Nyu—Nyumà Mwîmpè mu disangisha, kàdi baMutèèka pa
bèèpiskòpò, baakardinale, ne baapaapà, ne bikwabo.
128 Diibila dìmwèdìmwè dyàkenzàbo kùdì cisùmbù cyà
baadémocrate mu masungulangana à ndekeelu aa’s!
Mpindyewu, s’ncyà bushùwà. Mpindyewu, twêtù katwèna…
Ndi mufwànyìne…Ne ba-Républicains mbafwànyine ànu
kwikala bashààdile. Kàdi ndi ngààkula bwà cintu cìmwèpelè
cìdìbo bajaadike (Edgar Hoover) mu Californie, ne mu myaba
mikwàbò yàbûngì ne: bàvwa ne màshinyì à masungulangana
awu menza mu mùshindù wà ne paùvwà mufwànyine kwelela
Mukalenge Nixon kakàndà apu, uvwa ne cyà kwela kakàndà
aku bwà—bwà Kennedy musangu wùmwèwùmwè awu. Kàvwa
ne mpùngà wa kukwàta to. Èè, mpindyewu aci’s ncijaadika ne
“ndiibila,” kàadi mbwà cinyì kabàyi benza cintu kampànda pa
bwalu abu? Tudi ne mwoyi mu dîbà adi, mmwômò, tukaadi ku
cikondo cyà nshììkidilu. Mbacìmanye, bààkajaadika ne bàvwa
biibìlè, kàdi mpindyewu kabààkwenzaku cintu nànsha cìmwè
bwà bwalu abu to.
129 Aci’s cìvwa diibila dyàkenzeka kale awu, nènku’s ki dyôdì
edi kàbìdì diledììbwe ne: bwà kubweja muntu kampànda, bwà
kutèèka dilongesha kampànda; Dilongesha dyà beenaNikàlàwù,
dìvwàmusangu kampànda ànu byenzedi kampànda—kampànda,
mpindyewu ndilwe “dilongesha.” Mu matùkù à Al Smith cìvwa
ncyenzedi, kàdi mpindyewu’s “ndilongesha.” Uh-huh, uh-huh.
Mpindyewu cìdi apa, cìdi pambidi pèètù. “Kaa, yêyè’s neìkale
mfùmù wa ditùnga mulenga wa dipòkò’,” mu meeji àànyì
ncyênaku ne mpatà nànsha yà kânà pa bwalu abu to; menemene,

bwà cipungu cìdì cilonda aci, too ne mwàdìsangishàyemù,
kusangisha bampàngaanù ne beena Kilistò bàà kwîsùkwîsù abu
pàmwè’s.
130 Bàdi munkacì mwà kwenza Bibles, bwà kuteeta
kubìsambakaja pàmwè, baapaapà, ne baakardinale.
Mwèpiskòpò mutàmbìdìle wa mu Angleterre, mwèpiskòpò
mutàmbìdìle wa ku Canterbury, ngààkatwilangana nendè,
kulabulangana nendè ku byanza, kuyiikila nendè, mêmè
mwine, pâmvwà nsanganyiibwa mu Angleterre; bibwikilu byà
mikòlò byônsò byàmba kumufikila ne mu cifùka, ne (Kaa!)
byenze bu muntu muvwale mvwadilu wa lukutukutu’s. Kàdi
yêyè wàkaya bwà kukùmbula paapà, musangu wà kumpàla
wàkakùmbulangabo munda mwà nkàmà yà bidimu. Ncinyì
ciine aci? Tukaadi ku dîbà dyà ndekeelu!
131 Ki bwà cinyi ndi mwimane kaaba aka dilòòlò edi pamutù
pàà kupatuka mwab’ewu kuya ku cyambilu mwaba mukwàbò
kampànda nteeta kuyiisha ne kusambidila babèèdì. Kàdi
ncyêna mwà kutuutakeena naabo bônsò mu byambilu to
(kwamba kwambulula mayiisha aa), nènku ki bwà cinyì tudi
tuWùkwàta pa mukàbà wa mêyì ne tuWùtuma mu buloba
bujimà, mbafwànyìne kwikala badimwija bwà kwalukila ku
Diitabuuja.
132 Nànsha ku ndekeelu kwà cikondo cyà beena Kilistò, Yuda,
kumpàla kwà Mukàndà wà Bwàkabuulwibwà kufùndiibwawù;
Yuda Munsantu, uvwa ne cyà kwikala mwanààbò wa balùme ne
(mwanààbò mukoleshila kwàbò) Yesù, kwamba ne: “Ndi muswè
bwà nwênù kulwangana kashèndèndè mvità bwà Diitabuuja
dyàkafìdiibwàmusangu ùmwèpelè kùdì bansantu.” Bààkabanga
kuya naadi kule diine dîbà adi, paanyimà pàà lufù lwà
Mukalenge Yesù. Nènkumpindyewummunyì mùdìbo naadi kule
dilòòlò edi? Nwamònu’s.
133 Mpindyewu, Nsangilu wa Kumpàla wa Nicée ewu, nènku
ùvwa mu cidimu cyà 330…325 paanyimà lufù lwàà Kilistò.
Minyàmpalà mitwè ku cinunu ne nkàmà yìtaanu ne bèèpiskòpò
kuyabò mu disangisha adi, kàdi bààkabàbenga, mu nsangilu
wa mikùkuuku, wa cikùmà awu’s. Kàdi kubàbengabò, ne
kusungulabò mu mùshindù wa ne beena Nikàlàwù kucìmunabò,
ne ùvwa ne cyà kwangata…èkèleezìyà yônsò, ne kumutèèka
ku bukòòkeshi bwà baapaapà anyì—anyì bèèpiskòpò, anyì
cikampànda; banyenga Èkèleezìyà bukolè bwà kubùfila kùdì
bèèpiskòpò, bwà kukèngelabi ne bèèpiskòpò kukòòkeshabo
Èkèleezìyà ne kwikalabo ànu nkaayabo bàvwa ne cyà kwamba
bwà bwalu Bwèndè’s.
134 Nuvwaku bamònemu èkèleezìyàwaKàtòlikè leelù ewu anyì?
“Kanwena mwà kubala Bible awu to, aci kî mbwalu bwènù
nwênù bwà kuumvwija to. Abu’s mbutangile mwèpiskòpò.” Nudi
numòna kùdìci cifùme anyì? Mpindyewu nudi mwà kumòna

cìvwa beena Nikàlàwù menemene kumpàlà kwà kubangacì
kwela nshìbà ne kutampakana. Cyàkalediibwa ànu mwab’awu
mene. Aci’s ncilelèlà. Nènku cìvwa mmwènekelu wa bwena
Kilistò; cìcìdi ànu nànku’s wè!
135 Ki beena Mishòònyì kucìtentulabo. Bible, mu
Bwàkabuulwibwà 17, mmwâmbe ne: “Maamù ne bânà bèndè
bàà bakàjì.” Netùkafikeku paanyimà pàà katancì, buMukalenge
mwà kwanyisha. Mpindyewu nudi numòna mbyà mwomùmwè
leelù ewu, mbakòòkeshe’s. Mpindyewu, Constantin wàkakwàta
mudimu ne ngenzelù wa Baalàmà’s.
136 Mpindyewu, ndi muswè bwà nutèèleje ne ntèmà ne mwènù
mwônsò’s. Mpindyewu, Yêyè mmwambe mwab’ewu, mu
Bible emu ne: “Shààla mukwàte bikolè diitabuuja Dyànyì.”
Mpindyewu:

…ndi ne ndambù wa maalu ândì nkupììshila,
bwalu wêwè udi ne…wêwè…bwalu wêwè udi naabo
muntwamu… (kî mbàdì apa aba to, kàdi bàdì
kwaka; bàdi naabo, “ùdi naabo mu—mu èkèleezìyà wa
Peegàmò,” wamònu’s) …kacya bààkwata dilongesha
dyà—dilongesha dyà Baalàmà, yêyè wâkalongesha
Baalàkà bwà kwela dibwe dyà cilendwishi kumpàla
kwà bânà bàà Izàlèèlà, bwà kudyàbo bintu bilàmbula
mpìngù, ne bwà kwenda masandi.

137 Mpindyewu, Constantin wàkangata ngenzèlù umweumwe
wakenza Baalàmà awu’s. Bààkenza cisangilu kampànda
paanyimà pàà cinsangilu cyà nsangilu ewu mwàkatèèkabo
bèèpiskòpò kumutù kwà maèkèleezìyà, ne bikwàbò, bwà
kuyìlombola, ne kunyenga beena kwitabuuja bukolè bwônsò ne:
“Nènku kabàvwaku ne ngeelèlu wa meeji wa mu bôbò to, anyì
kabàvwaku ne bukenji bwà kuumvwija Mifùndu to.” Kàdi ki ne
byônsò bìvwa bwà bansacerdòsè, ki bàvwà ne cyà kuumvwija
Mifùndu.
138 Ndekeelu wa byônsò, paanyimà pàà cikondo, kutèèkabo
nsacerdòsè mfùmù, nènku bôbò…mupinganyi, ùvwa paapà.
Kàdi mpindyewu bakaadi bafike mu cipidì cyà bacìtèèke ne:
“dyumvwa dyônsò—dyônsò ndyà nsacerdòsè, kàdi kabyèna
bìkèngela bwà disangisha kubaladi Bible to, kabyèna
bìkèngela bwà kwenzabò cintu nànsha cìmwè to;” nènku,
bwà kwamba menemene, bôbò…kabèèna mwà kulenga Bible
to. Nènku mpindyewu mba—mbacyàngate bôbò nkaayabo ne
bààkatùsungwilacì twêtù bwalu cìvwà cimwèka cîmpè.
139 Cìvwa cìmweka bîmpè bwalu bàvwa babanji, ne bikwàbò,
ki yêyè kufila…Mu cisangilu cinène eci, pààkakùngwijaye
bônsò pàmwè, Constantin wàkapa bèèpiskòpò nzùbu milenga
yà kacya; kwangataye bukòòkeshi pa mfranga kampànda ne—ne
pa myaba yônsò minène yà luumù…bu mùdì nzùbu, wàkafila
ebi kùdì èkèleezìyà, bwà bààmòna mwà kukwàta naayi mudimu

bu—bu nzùbu yà èkèleezìyà. Kaa, s’yìvwa nzùbu milenga yà
dikèma, yônsò milengeja cileya’s, ne bikwàbò, ki kuyìfilaye kùdì
èkèleezìyà.
140 Pa kuumusha aci, kulwacikaye bèèpiskòpò ne mizàbì
minène, ne mitambu yà mwinshì ne bintu mwinshì mwààyì amu.
Kàdi pa kuumusha aci, yêyè wàkabatèèka pa…anyì kwibaka
mwaba mutùmbùke mùshindù ewu, ne kubatèèkaye kuulu aku
bu lupìngù kampànda lwà dikuukwila. Ne lwà mwinshì mwàbò
amu kwenzaye byoshelu byà mabwe matòòke mafinùnùke,
mwinshì mwàbò amu. Nènku wàkenza dishintuluka dyônsò
edi, byangacila ku mmwènenu wa cimpàngaanù, mwab’awu,
ke kubwejamu bwena Kilistò mu dyangata dyà mwèpiskòpò
wabò. Nwamònu’s, ki kuumushabò ànu lupìngù alu kàdi
kwaluja mwèpiskòpò awu’s. Nwamònu’s, kumwenzela
cyoshelu, cintu cìmwècìmwè aci, ne kumuvwija kaanzambì.
Kutèèkabò mwèpiskòpò, nènku ke uvwa ne dîyì dyà kwamba,
kumuvwadika yêyè yônsò ne kumuvwija mufwànàngane ne
kanzambì kampànda. Pamutù pàà kumutèèka mufwànàngane
ne tunzambì twàbò twà cimpàngaanù atu, kumulwàcìkabò
mùzàbì bu mwàkalwàta Yesù amu’s. Nwamònu anyì? Kàdi
kumuvwijabo ànu bu lupìngù lutèèka mwab’awu.
141 Kaa, udiku mwà kudìfwànyìkijila mwàkamba
mumpàngaanù awu’s: “Èè, mêmè’s ndi mwà kwitaba aci, kùdi
muntu kampànda udi mwà kutwàndamuna’s. Tutu twakula ne
lupìngù, kàdi muntu ewu ùdi mwà kutwàndamuna’s.”
142 Muvwa beena Kilistò beela meeji ne: “Èè, abi’s bìdi
ànu bîmpè. Mpindyewu tudi mwà kwenza cyônsò citùdì
baswè kwenza aci bwalu’s ki nzambì wetù wàwa’s. Tudi
ànu mwà…Tudi mwà kuyiikila nendè, yêyè ùdi mwà
kutwàndamuna ùtwàmbila cyà dyenza. Twêtù benze mpèkaatù,
netùmwambileyi, tumupèèsha kantu kakesè kampànda, ne
kakesè…kwenza kaacijila kakesè kàà matùkù citèèma anyì
cintu kampànda; kàdi katancì aka anyì, byônsò nebyende
bîmpè bwêtù, nènku twalukila pambelu tudyùmvwa badiikàdìle
cyàkàbìdì. Katwakudìtàcisha bwà cintu to.”
143 “Kaa, aci’s cìvwa cìmweneka cîmpè’s.” Bushùwà’s! Cìcìdi
ànu cîmpè bwà meeji à musunya, kàdi kwàdyàkucìfinyikaku
munda mwà mwânà wa Nzambì muledììbwe cyàkàbìdì awu
to. Kacya kabàtuku bakumbane mwà kucyènza to. Bwalu yêyè
mmumanye ùddiYè mmwitàbùùje ne mutwìshììbwe ne Yêyè ùdi
ne bukolè bwà kulama cìdì ciMupèèbwe too ne ku ditùkù adi
aci. Nènku tupwa mwoyi maalu àkaadi mapite, tudi tukolesha
batàngìle ku kiipàcìla kàà dibììkila ditùmbùke mu Kilistò.
Amen! Kaa, mùshindù mwine wûndì ne kusakidila’s wè!
144 Cyoshelu cyà mabwe matòòke mafinùnùke mwinshì mwabu
amu, basòmbè mwab’awu, bavwale cileya, èkèleezìyà mulenga.
Kaa, ekèlekèle, bàvwa bônsò balongolola. Èyo. Nènku cyoshelu

cìvwa cibwikidija cyônsò, cyoshelu cyà mabwe matòòke
mafinùnùke, cilenga kumòna eci. S’bìvwa bìkèngela wêwè
kubìmòna kàbìdì, ncintu cìmwècìmwè aci’s. Cibwikidija cyônsò
ne ngôlò, ne cyasa bilengejilu, bilengà’s mu cyoshelu aci amu.
Bilenga byà kacya’s wè! Cìvwa citàmba kukumbanangana
ne beena Nikàlàwù ne bampàngaanù. Nwamònu cyàkenzaye
anyì? Wàkangata mishìngà yà cimpàngaanù, mmwènenu yà
cimpàngaanù; ne kwangata bwena Kilistò, bàvwà bàà mashika
bàà mmwènekelu wa kwîsùkwîsù bàvwa kabàyì ne civwàbò
bamanye abu, kabàyi ne Nyumà Mwîmpè bwà kubàlombola
bishììlangane to; kàdi kubènzela nzambì panu pa buloba apa, ne
kubènzela cyoshelu, ne kaanzambì bwà kusòmbaku mwab’awu
bwà kubàfwila luse ku mpèkaatù yààbò. Nudi bà nyumà anyì?
Nudi buûmvwe cîndì muswè kwamba aci anyì? Nwamònu cìdìci
anyì? Difwà dyà luse ku mpèkaatù pa buloba.
145 Ncyêna ntèèlela aci mu meeji àànyì to, ki bwalu-bulonda
mbwôbù abu. Nnupeku dibeji ne nomba wa maalu-malonda
mansantu, ànu mùshindù ùmwèùmwè wûndì mwà kunwambila
bwà George Washington amu, ne Abraham Lincoln, ne Mvità ya
ku Gettysburg, ne bikwàbò abi amu. Cyà bushùwà, bintu byônsò
abi bìdi ànu maalu-malonda ândì ntèèla mwab’ewu aa.
146 Mpindyewu, pashììshe bìvwa bìkùmbanangana menemene
bwà…kabìyì bwà Èkèleezìyà mulediibwe cyàkàbìdì ewu
to. To, mukalenge! Èè, pàdìbo bàbàndisha muntu kuulu
kwaka mpindyewu, bwà kwikalaye mwèpiskòpò mfùmù, bwà
kwambulula mishìngà, mu bushùwà bwà bwalu aci’s cìdi
cìpatula Èvànjeelìyò Mukaabujimà pambelu pààcì. Cìcìdi
cyenza kàbìdì nànku leelù ewu’s. Bikondo abi’s mbitungunuke
ànu, mbangilu wa cìmwè wàmbakana ànu ne ndekeelu wa
cikwàbò, nwamònu’s; mmwènekelu mukwàbò, ditùkù dikwàbò.
Kaa, pàdìbo batèèka muntu wa mwânzù mutùmbùke kuulu aku
bu kaanzambì, nènku neìkale ne ndambù wa mishìngà myamba.
147 Kàdi mònaayi ne bampàngaanù bàvwa basambila
bankambwa bààbò bafwè abu’s. Nènku èkèleezìyà waMishòònyì
uvwa mufwànyine kwimana ne kwamba ne: “Ndi ngiitabuuja
ÈkèleezìyàwaCijilawaKàtòlikèwa cyenaLoomo ne bwobùmwè
bwà bansantu.” Nwênù ba-Méthodistes nudi nusokoka mpàla
yènù, nwênù ba-Presbytériens, ne ba-Luthériens. Cyônsò cìdì
cyàkwilangana ne bafwè nditèndeleela dyà bakìshi! Bushùwà’s.
Kàdi, mpindyewu, mwena Mishòònyì kêna mwà kuseka mwena
Kàtòlikè to, yêyè’s ùdi wenza cintu cìmwècìmwè aci, wenza
ditonda dìdì dikumbane mu byônsò edi ne yêyè ùdi wìtabuuja
cintu cìmwècìmwè aci; mubàtiijiibwe buludi mu èkèleezìyà wa
Kàtòlikè ku dibatiiza dyèndè dyà mu mâyì, bàbènga ne baseka
bantu bàdi bateeta kwikala ne nsòmbelu mujaalame; baya
mu èkèleezìyà ne bamòna bantu beela mbila ku bukolè bwà
Nzambì, kàdi biimana pambelu ne bàCiseka. Byônsò abi’s.
148 Nwamònu’s, nyumà kayìtu yìfwa to; bantu mbatù bàfwa,

kàdi nyumà to. Nwamònu anyì? Nyumà Mwîmpè, Yêyè kêna
mwà kufwàku to. Ùvwa pambidi pàà Yesù, mpindyewu Ùdi mu
Èkèleezìyà Wendè; nebììkale ànu nànku misangu yônsò too ne
pààlwaYe bwà Èkèleezìyà Wendè, bwalu Ùdi citùpà cyà ku Yêyè.
Nwamònu anyì? Nànsha bakengeshanganyi, bàà—bààkabàseka
kale awu mu ditùkù adi, s’bàcìdi ne mwoyi too ne leelù ewu’s.
Nzambì ùtu uumusha muntu Wendè pa buloba kàdi kî n’Nyumà
Wendè to. Dyabulu ùtu uumusha muntu wendè pa buloba kàdi
kî n’nyumà to.
149 Baakwidi bààkiitaba lufù lwà Yesù abu, bààkamba ne
Yêyè ùvwa “mwena lubuku,” anyì “démon,” balùmyànà abu’s
bàvwa batèndeleedi ànu mùdì batèndeledi bwônsò emu’s. Ncyà
bushùwà. Bàvwa bamanye Mufùndu awu ku dileeta ne ku
dileeta, kàdi kabàvwa bamanye dyumvwija dyàWù dilelèlà to.
Bàvwa ne wabò mmwènenu wa sungasunga, ne kabàvwaku
mwà kutèèleja cîngà cintu to. Ne pashììshe bààkaMumòna ne
kumanya…Mmunyì mùvwàbo mwà kupanga kumòna ne Yesù
ùvwa ukumbaja kantu ne kantu kônsò kàvwa mupròfetà yônsò
mwambe bwà bwalu Bwèndè? Kàdi bàvwa bampofo. Ne Nzambì
wàkamba ne Yêyè ngwàkafofomija mêsù àbo bwà kiipàcìla
kampànda, bwà twamòna mwà kupeta mpùngà wa lupàndu.
150 Mpindyewu Bible’s mmudyànjìle kwamba kàbìdì ne Yêyè
neìkalè…ne twêtù tudi mu Cikondo cyà Mpenta eci, mùdìbu
“butaka, beena dikenga, mpofo, kàdi kabàyi bacìmanyè to.”
Ki ngiikadilu wa èkèleezìyà nyêyè awu, Filàdèlèfìyà. Kaa,
nwênù ba-Baptistes bàà kwîsùkwîsù, ba-Presbytériens, ne beena
Mpenta’s! Nwamònu’s, s’ki nwênù abu. Misangu mikwàbò
ncyêna nnwamba nwênù bàdì basòmbe kaaba aka aba to; Bîndì
ngàmba ebi bìdi pa mukàbà wa mêyì, nudi numòna’s, ne ndi
mumanye kuyaayàbi. Nwamònu anyì? Nyingalalaayi! Alukilaayi
ku Bible! Alukilaayi kùdì Kilistò!
151 Èyo, kàdi aci’s ki cyàkenzeka, Èvànjeelìyò Mukaabujima
wakabengiibwa. Bimanyinu ne maalu à kukèma
byàkuumushiibwa mu èkèleezìyà, ne pàvwà cisùmbù cyà
Nyumà Mwîmpè ciipàcììbwe munkacì mwà bakwàbò, ki
kuvilabo ne ditùkù dyà byà nànku kadìcìvwakù to. Nènku cìvwa
nku cyôcì aci…Nènku bàdi benza cintu cìmwècìmwè aci leelù
ewu! Mmwômò menemene. Kanwènakù mwà kumòna nyumà
wa cyôcì aci anyì? Ànu mûmvwà munwambile; ku ntwadijilu,
vwalaayi ngeelèlù wenù wa meeji wa nyumà, lekelaayi Nzambì
akangule mwoyi wènù. Kanùdyànjidi kucìbenga to, sòmbaayi
ne nutèèleje; nwambe ne: “Nyumà Mwîmpè, ùmbuulwileku. Ndi
ncìmòna, ki cyôcì aci.”
152 Mishìngà pa yôyì. Penyì apu’s? Ba-Baptistes, ba-
Presbitériens, ne beena Mpeta mene, cishààle ànu mushìngà
wà butèndeleedi. Cintu cìmwèpelè cyenzenzabo nkutuuta pa
pyano, cintu kampànda bu aci, batumpika muulu bapingana
panshì katancì; kàdi pàdì pyano awu wimana anyì: Fuuuuu!

Bàpàtuka baya, bakiibila, bakiiba, bakashima, bikwàbò byônsò.
Kàdi cyà bushùwà…Ne ciiji cikùmbane mwà kulwangana ne
scie wa ùnyùnguluka, wàkula bwà bantu bwônsò ne bikwàbò
byônsò. Nwamònu anyì? S’ki bwalu mbwôbù abu. Kî ng’ànu ba-
Méthodistes, ba-Baptistes, ba-Presbytériens, beena Kàtòlikè to,
kàdi ng’èkèleezìyà wa beena Mpenta mu Cikondo cyà Laòdìkìyà
emu.
153 Kaa, bwà cinyì kanwèna nwalukila ku cyôcì cìvwa naaci
bankambwa bèènù aci? Bwà cinyì katwèna twalukila ku mpenta
mulelèlà udi ujidila ne uuja ne Nyumà Mwîmpè, udi utùtwàdila
Kilistò awu? Ki cìdi cìtùkèngela aci’s. Èyo. Mpindyewu, byà
mwomùmwè leelù’s!
154 Mpindyewu, mwâkù ewu Peegàmò ùdi umvwija ne
“musedììbwe.” Mwâkù mene Peegàmò ùdi umvwija ne
“musèdììbwe.” Bwena Kilistò, aci nduseke lwà beena Nikàlàwù,
luseke lwà maalu à kwîsùkwîsù, musèlangane ne mbulamatadi,
ne mishìngà yà cimpàngaanù. Mishìngà yà cimpàngaanù!
Nènku’s cìvwa ndilediibwa dyà èkèleezìyà wa Kàtòlikè mu
ditùkù adi.
155 Mpindyewu, muntu kanà yônsò ewu mmumanye ne
èkèleezìyà wa Kàtòlikè wàkafikishiibwa ku diikalaku ku
Nsangilu wa Nicée. Kumpàla aku, Nzambì ùvwa ùcìbììkila
ne beena Nikàlàwù, cìdì cyùmvwija ne “nikaò,” nikaò,
“kukòòkesha,” kucimuna, anyì kumwènena beena kwitabuuja.
Nènku pààkenzàbo nànku, kabààkaswa bwà Nyumà ìkale
munkacì mwà bantu to, ne bampaasàtà, cìdì cyùmvwija ne
“balami bàà mìkòòkò,” bwà kulekela Nyumà Mwîmpè…
156 Wêwè udi wamba ne: “Mòna’s, nsaserdòsè kêna mwà
kwikala mulami wa mìkòòkò anyì?” Ncyàkudyà cyà mùshindù
kaayi cìdìye ùnùdììsha? Nudi nupeta bipeta bìmwèbìmwè
byàkapetàbo, Ditùkù dyà Mpenta abi anyì? Ncyà bushùwà
ne kî mmwômò to! “Mwoyi Màriyà,” nganyì wakamònaku
aci ku Mpenta? Bijila byà byàkudyà byà matùkù citèèmà,
dimyaminangana dyà mâyì dyônsò edi, dipongolwelangana
dyà mâyì, dikwàta dyà mudimu ne Nzambì pasatu (“Taatù,
Mwânà, Nyumà Mwîmpè”), mpenyì panùdìku nupeta aci
ku Mpenta? Yesù wàkamba ne: “Nzùbu yônsò wa Izàlèèlà
amanye ne ditwishiibwa dyônsò ne, Nzambì mmwenze Yesù
umwèumwè ewu, unwàkapoopela pa nkùruse ewu, byônsò bìbìdì
Mukalenge ne Kilistò.” Ncyà bushùwà. Tudi tupetela bintu abi
penyì? Mbwena Nikàlàwù ànu kwine kwônsò aku, kàdi kulwa
kubwenza mu cyena Kàtòlikè.
157 Mpindyewuwêwè udi wamba ne: “Èè, s’ncyà bushùwà ne ndi
ne disànka mûndì ncìyi munkacì mwàbo.” Mpindyewu kwikadi
mutwìshììbwe bikolè menemene to. Nwamònu anyì? Mpindyewu
vùlukààyi ne: Bwena Kilistò, bwena Nikàlàwù. Mpindyewu
nǔmvù bwalu abu anyi? Tèèlejààyaaku ne ntèmà kumpàla kwà

twêtù kutàmba kuya kule. Ndi muswè bwà nwênù kucyùmvwa
bu twêtù mwà kushààla mwab’ewu too ne mundankulu. Pa
nànku, uh-hum…pa nànku…bwalu, mwanèètù, mmusùùkà
wèbè ùdi ne bwalu’s! Udi mwà kwamba ne: “Èè, mêmè’s ndi wa
mu…” Aci kî—aci kî ncyôcì to. Wêwè kuyi ne Nyumà Mwîmpè
to, mwanèètù, nànsha wêwè mwikàle wa mu èkèleezìyà bûngì
kaayi, udi mujìmine. Pawìkala kuyi muledììbwe cyàkàbìdì ku
Nyumà wa Nzambì, ku dibatiiza dyà Nyumà Mwîmpè to, udi
mujìmìne; bwalu kwêna ne Mwoyi wà Cyendèlèèlè to, ne Mwoyi
wà Cyendèlèèlè ki cintu cìmwèpelè cyàbììshà Nzambì, bwalu
Cìdi mmwoyi ùmwèpelè ùdi mushààle.
158 Pììkala ditungù dyà ditala…bu mûngǎtèèdi kaaba aka,
Dîbà dyà Dikuna dyà mamiinu. Mbanganyì bàdi bavùluke
Mwanèètù Spurgeon mununu, muyiishi wa ba-Méthodistes
wa ku Henryville kwaka awu? Muntu mununu mulenga wa
dikèma. Dîngà ditùkù, tuvwa basòmbe ku nzùbu wa dyabanyina
mabèle makwàtàkane ku Red Furnish kwaka, munkacì mwà
kudyà mabèle makwàtàkane; ne tuvwa munkacì mwà kwakula
bwà disangisha dîmvwa mwenze lwà kuntwaku, ne bwà Dîbà
dyà Dikuna dyà mamiinu dìvwa munkacì mwà kwenzeka.
Nènku Red ùvwa ne—ne cikolokolo cikesè cikangula, ne cyà…
cyà cisanji cyèndè citèèka lwà pambelu apu. Ne mwaba
kampànda bàvwa bààkula…mu bushùwà bwà bwalu mukenji
ùvwa ùfùmina ku Louisville. Kàdi Kasùmbù kàà 4-H kàvwa—
kàvwa kapete màshinyì àvwa mwà kupatula ditungù dyà ditala
dìvwàbo mwà kwelamu kàlìsìyumù, ne mpììtùloolù, ne bintu
bikwàbò byônsò abi mu ditala adi, ne kudivwija dyenzà ànu
menemene bu dyà ku…
159 Beena 4-H bàvwa naadi, maalu à mamanya àvwa
macìsheemeje mu mùshindù wà ne ditala adi dìvwà dimweka
dilelèlà menemene byà wêwè mufwànyìne kubooya dyanza mu
mufuku wà àdi makolèle mu budimi, ne dyanza mu mufuku
wà àdi menzela ku màshinyì awu, ne edi dyà aa (àdi màshinyì
menze awu) mmafwànyìne kwenze mùshindù wà bukula
ùmwèùmwè bwà matala, ne dyàmpà dyà matala. Nènku bulelèlà
udi mwà kuya naawù ku cilambidi cyà manga ne kuàpandulula,
matungù awu’s, kàdi kùyi mufwànyine kutapulula edi ne
dikwàbò nànsha. Àdi ne bûngì bwà mpììtùloolù bwà dyàcìmwè,
bûngì bwà kàlìsìyumù bwà dyàcìmwè—bwà dyàcìmwè, ne—ne
mutaleela; byônsò bìtù bibwela mu ditungù dìmwèpelè abi, bìtù
mu dikwàbò adi.
160 Kwambaye ne: “Mùshindù ùmwèpelè musunguluke wà
kumanya dìvwà ditòlòkèle mu budimi, ne dìvwà dyenzela ku
màshinyì: kuna wêwè manza ônsò àbìdì awu’s. Nènku ônsò
neàbolè, kàdi edi dìvwa dyenzela ku màshinyì adi kadyàdyà
kutoloka kàbìdì to; kàdi edi dìvwà Nzambì mutolwèshe adi,
nedyàlukile cyàkàbìdì ku mwoyi.” Bwà cinyì? Bwalu kadìvwa
ditòlwesha to.

161 Nènku udi mufwànyine kwikala ne mmwènekelu wa mwena
Kilistò, kwenza maalu bu mwena Kilistò, ne kwenza cyenzedi
cîmpè cyônsò cyûdì mufwànyìne kwenza aci, ne kwikala ne
nsòmbelu wa lulamatu kùdì èkèleezìyà webè; kàdi paùdì kùyì
mutòlwèshììbwe ne Nyumà Mwîmpè to, Mwoyi wà Nzambì,
Mwoyi wà Cyendèlèèlè ubwela munda mwèbè; kî nku ditonda
to, kàdi nku dipà dyà Nyumà Mwîmpè. Nudi nuMupeta bìshi?
Ngàngàbukà wakafùnda kabeji kàà bwanga aku, wàkamba, mu
Ditùkù dyà Mpenta, ne: “Nyingalalaayi, ne nubatiijiibwe muntu
ne muntu wa kunùdì mu Dînà dyà Yesù Kilistò, nènku nenùpete
kupà kwà Nyumà Mwîmpè.” Kupà kwà Nyumà Mwîmpè, cìdì
Mwoyi wà Cyendèlèèlè. Ki cintu cìmwèpelè cyàbììshà Nzambì
ncyôcì aci. Ncintu cìmwèpelè cìdì ne Mwoyi cìdìYè mwà
kubììshà. Nwamònu anyì? Ki cintu cìmwèpelè cìdì mwà kuya
ncyôcì aci. Ndi ntèkemena ne aci ncitòòke. Nzambì ěnzèku ne
cììkalè citòòke.

162 Mpindyewu, beena Nikàlàwùmusangu awu bàvwa ne luseke
lwà bintu byà kwîsùkwîsù, ne bààkasèlangana ne èkèleezìyà
wa bampàngaanù; babweja byoshelu byà cimpàngaanù,
bàbyenza byoshelu byà cyena Kilistò; kubwejabo kaanzambì
kàà cimpàngaanù, kukafikisha ku dyakula ne kuyiikila,
mu mmwènekelu wa mwèpiskòpò. Kushikama mwab’awu,
kumulwacika muzàbì ne kumwenza mufwanangane ne nzambì.
Nudi numòna anyì? Bwalu kî mbwà cìdì pambelu to, mbwà cìdì
munda.Matungù àbìdì à ditala aa àvwamafwànàngane; kacìvwa
bwà cìvwa pambelu to, mbwà cìvwa munda. Nwamònu’s,
munda, Mwoyi. Èè, cyàkenjiibwa mwab’awu, nènku’s ki mwaba
wà kalediibwa èkèleezìyà wa Kàtòlikè wa nzànzànzà, ùvwa
mamwěndè wa èkèleezìyà yônsò yà màngumba.

163 Mpindyewu wêwè udi wamba ne: “Èè, mêmè…Mwanèètù
Branham, dîbà adi’s bu mûndì ncìyi mwena Kàtòlikè’s.”

164 Mpindyewu, ànu kansunsa kàmwè, twǎnjìbi kwimana
apa bwà katancì kakesè, byôbì mene. Nènku twǎnjì—twǎnjì
kubuulula mpindyewu mu Bwàkabuulwibwà, nshapìtà wa
17, katancì kakesè cyanàànà. Ndi mubuulùlè ànupù buludi’s.
Mpindyewu, eci ndibuulula dyà cinyì? Yesù Kilistò, kùdì
èkèleezìyà Yèndè. Pândì mbala apa, tèèlejèèyi ne ntèmà:

Nènku kwàkalwa umwe wa ku banjèlò
mwandamutekète bàvwà ne mpànzà mwandamutekète,
ne kuyiikilaye naanyi, wàmba ne…Lwila apa; nènku
nênkuleejè…dilumbulwisha dyà ndumba munène udi
musòmbè pamutù pàà mâyì àbûngì:

165 Mpindyewu, bwà ngaamòna mwà kwikala ne ntemu,
mbanganyì bàdì bamanye ne mukàjì mu Bible, musangu wônsò
ùdìci cifìdììbwe mu cimfwànyì, cìdi cyùmvwija ne “èkèleezìyà”?
Èyo. Mbanganyì bàdì bamanye ne mukàjì munène “wa masandi

awu” ànumwab’ewumu nshapìtà umwèumwè ewu, ki “cimenga
cìdì cisòmbe pa tukùnà mwandamutekète”? Èyo.
166 Nènku mpindyewu mbanganyì bàdì bamanye ne Bible
mmwâmbe ne “mâyì”? Ke yêyè ewumusòmbe pa “mâyì àbûngì”;
kî mmâyì kampànda to, kàdi “mâyì.” Nènku mâyì àdi ùmvwija
“bantu.” Mòna’s, angàtaayi nshapìtà wa 15, nudi mwà kumòna
apa, nwamònu’s, mvensa wa 15, nwamònu’s:

Ki yêyè kungambila ne: Mâyì aùdì umòna awu, pàdì
ndumba awu musòmbe, àdi mbantu,…misùmbà,…
matùnga, ne myakulu. (Nwamònu anyì? Nwamònu
anyì?)

167 Mpindyewu, mukàjì ewu ùvwa muvile diitabuuja. Kî
mmwômò anyì? Mpindyewu eci ndilongesha, pa nànku udi ne
cyà kutèèka kondo kèèbè kàà mwoyi ku luseke mpindyewu.
Nwamònu anyì? Ncinyì cìdìbo bàbììkidila mukàjì mukooyike
awu ne “mmukàjì wa masandi”? Mmukàjì udi kàyì ne lulamatu
ku mucìpù wèndè wà dibàkà. Mpindyewu èkèleezìyà, èkèleezìyà
wa Kàtòlikè, ùdi wàmba mùdìye Mukàjì-musela ne Mukàjì wa
Kilistò. Too ne badyambike bakàjì bàdi bakosa nsuki yàbo, ne
kabeena ne majinga to, “àbo majinga ônsò àdi kùdì Kilistò.”
Ncyà bushùwà anyì? Bushùwà. Anyì muntu kanà yônsò…
168 Ndi mufùmine mu dîkù dyà beena Kàtòlikè, nwamònu’s. Ndi
ne Malelèlà À Diitabuuja Dyètù, ne mikàndà yàbò; ne beena
Mishòònyì bèènù, ne ba-Baptistes, ne cyônsò cinùdì nwitabuuja
aci; mu bìrô byànyì mwàmwa. Pa nànku, ndi ncilonga mu
mùshindù wà ne muntu kampànda yêyè mudìdìnge mwambe
cintu kampànda. “Kaah!” Ndi mwà kukwaluja buludi ku mêyì
èbè wêwè awu’s. Nwamònu anyì? Pa nànku, dîbà dyaalu bwà
Cyôcì eci kupatuka.
169 Mpindyewu, cintu cyà kumpàla, bìvwa bìkèngela bwà
Nzambì kupicilaye mu ditùnga dijimà emu, wènda ùleeja
bimanyinu, maalu à kukema, ne bishìmà, bwà bantu bààmònaku
mwà kumanya. Mìkòòkò yà Nzambì mmimanye Dîyì Dyèndè,
mmimanye, mmimanye menemene. Bìdi bìkèngela bwà wêwè
kwanji kupeta…Udi upatuka kùyi mumanyike to, dîbà adi
udi ànu…Cyûdì wenza ncinyì? Udi ubenzela bibì kutàmba byà
kacya kwônsò eku. Lekèlaayi…Nzambì àtàngile bwalu abu.
Nwamònu anyì?
170 “Nênkuleejè dilumbulwisha dyà ndumba munène awu.”
Mpindyewu, bu ne yêyè ùvwa cyôcì aci, dîbà adi’s ùvwa mukàjì
wa ùlaka mukana wàmba mudiye cintu kampànda cìvwa…
Ùvwa wènda masandi! Ncyà bushùwà anyì? Èè, dîbà adi,
pììkalabi ne cìvwa ng’èkèleezìyà, ùvwa wenda masandi kùdì
Nzambì. Ncyà bushùwà anyì? Dîbà adi masandi, mbifwànyìne
kwikala masandi à mu bujike, masandi à mu bujike à mu
nyumà: ùdi ùlongesha bantu cintu kampànda cìdì kacìyi Dîyì
dyà Nzambì to. Mmwômò anyì? Yêyè ùdi ùlongesha cintu



38 DÎYÌ DYAKULA

kampànda cìdì kacìyi cilelèlà to. Ki beena Nikàlàwù abu’s.
Nudi numòna mùdìci cìlwa kaaba aka anyì? Wàmba kuya too
ne kuditèèka baapaapà, ne bansaserdòsè, ne wìpata Nyumà
Mwîmpè ne: “Matùkù à bishìmà àkaadi mamane kupita”;
pèndè Bible mmwâmbe ne: “Yesù Kilistò ng’umwèumwè awu
makèèlèlà too ne kashidi.” Bible mmwambe ne: “Nyingalalaayi,
ne nubatiijiibwe muntu ne muntu wa kunùdì mu Dînà dyà Yesù
Kilistò bwà dilekelediibwa dyà mpèkaatù yènù”; ùdi wàmba
ne: “Taatù, Mwânà, ne Nyumà Mwîmpè,” ùmyamina mâyì,
ùpongolola eku ne eku. Kaa, ekèlekèle! Nwamònu anyì?
171 Èyo, tàngilààyi numòne cìvwà mukàjì ewu wenza’s:

…udi bamfùmù bàà pa buloba bende nendèmasandi,
ne bantu bàà…pa buloba mbakwàcìke ne mvinyò wa
masandi èndè.

172 “Mukwàcìke!” Ukushipa, ukushipa ufwà, ukwasa ku
cingoma, anyì nî ncinyì cikwàbò cyônsò, mwanèètù. Kakùyi
mpatà to mbakwàcìke ànu ne cintàkanyi aci. Nwamònu anyì?
173 “Mvinyò.” Ki cìdìye upatula ncyôcì aci, nwamònu’s, mvinyò
wendè wa masandi èndè. “Lekelaayi nnwǎmbìlèku cintu
kampànda! Wanyì maamù ùvwa mwena Kàtòlikè, nènku
mêmè…” Èyo.
174 Mpindyewu wêwè udi wamba ne: “Aci’s ncibì be.”
Mpindyewu anji indilaayibi kakesè, nwênù beena Mishòònyì.
Huh! (Ndi ngambila bàdì balonda pa mikàbà yà mêyì aba,
nwamònu’s.)

Ki kuyaye naanyi kule mu nyumà too ne mu cipèèlà:
nènku mêmè kumòna—mêmè kumòna mukàjìmusòmbe
pa nyama wa diikala dikùnze,…

175 Mpindyewu, mwâkù mukùnze ewu ùdi uleeja cinyì? Ùdi
uleeja ne “bumfùmù.” Ùdi ùmvwija…Ndi muswè kwamba,
mbwena kwamba ne, “wa bumfùmù, wa lulamatu, wa
bumfùmù,” nwamònu’s, bu mùdì bamfùmù ne bikwàbò.

…mûle tèntè ne mênà a kupenda naawu Nzambì,
mwikàle ne mitù mwandamutekète ne nsèngu dikumi.

176 Mpindyewu, mitù mwandamutekète ki “mikùnà”
mwandamutekete yìdì cimenga aci cishikàmine. Ne mukàjì
ewu ki cimenga aci, tudi bamanye.

Ne mukàjì awu ùvwa muvwale bivwalu byà
bikùnzùbìle…

177 “Mukàjì awu.” Nyama ùvwa mukùnze, kàdi mukàjì ùvwa
muvwàle bivwàlù byà bikùnzùbìle. Mpindyewu, ncìvwaku
munudimwije ditùkù adi, ne kùdì rìdô yìsatù anyì? Ncyêna
mumanye ne nêngììkale ne mwoyi too ne ku dîbà kaayi to, kàdi
vùlukààyi eci. Ànu mûngǎnwǎmbìdì kukaadi bidimu byàbûngì
ne: “tàngilààyi Russie.” Kùdì rìdô yìsàtù, nwavùlukaayi eci.
Kùdì rìdô wa cyamù cifììke. Kùdì rìdô wa nshìbà (Chine

Mukùnze ne bikwàbò). Nènku kùdì rìdômukùnzùbìle, tàngilààyi
rìdô awu, awu’s ki museeswishanganyi. Menemene…

…mukàjì awu ùvwa mulwate bivwalu
bikùnzùbìle…meekala makùnze,…bilengeja ne
ngôlò…mabwe à mushinga mukolè ne masàngà,
(Nudi bavùluke ne mêmè mvwa ngààkula mwab’ewu
cìvwà cyoshelu cyà kumpàla cyà beena Nikàlàwù
anyì? Nwamònu anyì? Mukàjì mwikàle “èkèleezìyà.”)
mwikàle ne dikopo dyà ngôlò mu cyanza cyèndè (Nudi
bavùluke anyì? Ngôlò mubwikidije cyoshelu aci, dikopo
dìvwaye munkacì mwà kupa bantu.) dyûle tèntè ne
cinyangu cyà bukooya bwà masandi èndè:

178 Ki cìdìye ùpèèsha bantu ncyôcì aci; bàvwa bacìmina.
Bushùwà’s. Bakwàcike naaci! Ànu bakwàcike! Musùmbà wônsò
wa beena Irlande awu, ne beena France, ne bikwàbò, bàdi
bakukosa muminu wêwè mudìdìnge mwakule bwalu bubì
bwà èkèleezìyà awu. Bushùwà, mbafwànyìne kwenza nànku.
Nwamònu anyì?

Ne pa mpalà pèndè pavwa dînà difùnda ne, BWALU
BUSOKOKA, BAABÙLÒNÀ…

179 Mpindyewu, Baabùlònà ewummufùmine penyì?Mmufùmine
mu Baabùlònà mubande ne mu Peegàmò, ne mushààle…
Sàtaanà utentemuna nkwasa wendè. Kaa, mvwà kujinga
twayaku mu Bwàkabuulwibwà bwônsò nkòng, bwà nwafika ku
dicìmòna’s.

…BAABÙLÒNÀ MUNÈNE, MAMWĚNDÈ WA
BANDUMBA…MAMWĚNDÈ WA BANDUMBA NE
BINYANGU BYÀ PA BULOBA.

180 Yêyè uvwa cinyì? Mamwěndè wa bandumba. Abu kabàvwa
bânà bàà balùme to. Mmwômò anyì?
181 [Katùpà kàà mukàbà wà mêyì munda mutupù—Muf.]…
èkèleezìyà wabò. Èyowà’s, mukalenge. Yêyè ne: “Èkèleezìyà kî
mmubììkìdììbwe, mu Bible ne: ‘Baabùlònà’ anyì?” Nwamònu’s,
mu mukàndà wàbò sungasunga. Èyo.
182 Mpindyewu, bu ne yêyè ùvwa ndumba, mukàjì wa masandi,
ne ùvwa mamwěndè wa bandumba, bìvwa bìkèngela ìkale ne
bânà bàà bakàjì. Nènku pììkalabi ne bàvwa bânà bàà bakàjì,
bàvwa bânà bàà bakàjì, bàvwa maèkèleezìyà. Mpindyewu
èkèleezìyà wa Mishòònyì mmufùmine penyì? Ncyà bushùwà
anyì? Ndishììlangana kaayi dìdì pankacì pàà—pàà mukàjì wa
masandi ne ndumba? Ncintu cìmwècìmwè aci.
183 Martin Luther kupatukaye, bwà kushintululaye, bwà
kupèèshaye Èkèleezìyà mulelèlà mpùngà; Wesley; ànu nànku
too ne ku Mpenta; ne yônsò wa kùdìbo wàkalukila buludi ku
mmwènenu wa beena Nikàlàwù wa bulongolodi, ne batàngidi
bàà bwônsò, ne bikwàbò byônsò, ne kwalukilabo buludi

ne dibatiiza dìmwèdìmwè dyàkabàtiijiibwabo naadi adi,
mmwènekelu umweumwe, mishìngà yìmwèyìmwè, mene ne
bààbûngì baabo biikàle ne tutèshismù ne ‘mwoyi Mariyà.’
Kî nne Mwoyi Mariyà to, kàdi…Ncinyì eci cìdì cyàmba
kufwànàngana naaci aci’s? Twìtabààyi wa Bapostòlò awu.
Ndeejaaku Twìtabààyi wa Bapostòlò mu Bible, mwanèètù.
Pììkalabi ne—pììkalabi ne bàvwa ne twìtabààyi kampànda,
m’Byenzedi 2:38, ki cyàkatùminabo bantu bwônsò dîyì bwà
kwenza’s. Mpenyì paùkaadiku muumvwe mupostòlò mwenze
twìtabààyi kampànda, wàmba ne: “Mêmè ndi ngiitabuuja
Èkèleezìyà Munsantu wa Kàtòlikè wa cyena Loomo. Ndi
ngiitabuuja bwobùmwè bwà bansantu”?
184 Pàvwa…Peetèlo, mwine uvwa ne nsapì ayi awu, kwambaye
ne: “Kakwèna mutwangaji mukwàbò pankacì pàà Nzambì ne
bantu to, ànu Kilistò Yesù.”
185 Kàdi tàngilààyi èkèleezìyà ya Mishòònyì. Bààkenza cinyì?
Kabàvwamwàkusankishiibwa to. Yônsòwa kudibowâkapatuka
awu, wâkapàtuka ne Dibènesha dyà Mpenta. Ncyà bushùwà
menemene. Nànsha Martin Luther mwine wàkaakula mu
myakulu. Ncyà bushùwà menemene. Wàkadìlòmbela luse,
wàmba ne: “Nzambì, mêyì à enza ne bwôwà ândì munungane
aa, kàdi ncyêna mumanye cîndì munkacì mwà kwamba to.”
Nwamònu anyì? Cyà bushùwà, yêyè ùvwa muCiitàbùùje. Ncyà
bushùwà ne, ki cyàkenzaye.
186 Mpindyewu, munda mwà bikondo byônsò bàvwa—bàvwa
ne Nyumà, kàdi bàdi misangu yônsò baya kule ne benza
malongolodi paanyimà pàà bajuudi ba ntwadijilu abo bamane
kufwà. Bu nwênù mwà kwikala balekele èkèleezìyà wa ba-
Luthériens mutùngùnuke, ne kanùyi bamuvwija bulongolodi to,
nunku’s ùvwa kwikala wa Mpenta. Èkèleezìyà wa beena mpenta
ncinyì’s? Ndi nswa kwamba wa mpenta mulelèlà. Kî ndingumba
to, mpindyewu, aci’s cìdi ànu bu “bukwa ncimà” cyàkàbìdì.
Nwamònu anyì? Kàdi mbenze cintu cìmwècìmwè aci, ne cyôcì
aci kubààluja buludi ku beena Nikàlàwù ànu mwàkenzàbo
ku cibangidilu amu. Mbanganyì bàdi bamòna aci? ambaayi ne
“Amen.” [Disangisha dìdi dyàmba ne: “Amen!”—Muf.] Ncyà
bushùwà. Mpindyewu, ànu bwà mpete dîyì dyèbè dyûdì…
187 Nwamònu’s, mamwěndè wa “bandumba.” Pììkalàbo
bandumba, mmunyì mwàkashààlabo bandumba? Mu kwenda
kwà masandi ku Dîyì dyà Nzambì. Pììkala Dîyì dyà Nzambì
dyambe ne: “Nyingalalaayi nubatiijiibwe mu Dînà dyà Yesù
Kilistò,” ne muntu yônsò muntwamu ùvwa mubatiijiibwe mu
Dînà dyà Yesù, ne pashììshe nwangata “Taatù, Mwânà, ne
Nyumà Mwîmpè.” Aci’s mbundumba’s! Ncyà bushùwà anyì? Ne
pììkalabi ne dibàtiiza dyà Bible nku diinyijangana dyà mu mâyì
(baptizo, kumwakuwa cyenaNgelika), dîbà adimmunyìmunùdì
nwangata dimyaminangana dyà mâyì ne dipongolwelangana
dyà mâyì pa mutu’s? Aci cìdi cibwelela penyì? Panwìkala

baaluje dilabulangana dyà ku byanza, anyì dyangata dyà
cyostìyà pa mushìkù wèbè ne kucìmina, anyì cintu cikwàbò cyà
mùshindù awu, pamutù pàà Nyumà Mwîmpè, pèndè Nyumà
Mwîmpè wàkafùmina mu Dyulu byenze bu cipeepèlè cikolè
cyà civuma ne kuuja bantu, ne kubààkwisha mu myakulu,
ne kwela mbila, ne kwenza maalu bu bantu bakwàcìke, kàdi
nwênù nwaluja dilabulangana dyà ku byanza, anyì kufùndila
èkèleezìyà mukàndà wèbè, anyì cintu cyà mùshindù awu,
mmunyì munwìkalaku mwà kupeta mpùngà wa kupàtuka mu
njila wa dyenda dyà masandi à mu nyumà?

188 Mpindyewu, anji dyebejaayi nwênù biine aci tǔng.
Salàkàjaayi meeji ènù, nukangule mwoyi wènù ne nwikale
ne meeji matòòke, bânà bèètù. Tukaadi ku ndekeelu wa njila.
Masangisha aa kî mmenza mwab’ewu bwà cyanàànà nànsha,
mmatumina dîyì kùdì Nzambì bwà kuènza. Ndi ncììtabuuja
ànu mùdìbi bushùwà ne ndi…nudi nwitabuuja ne mêmè ndi
musadidi Wendè. Ndi ncyàmba mu Dînà dyà Yesù ne, Nzambì
ngudi mutèèke pa mwoyi wànyì bwà kulwa mwab’ewu. Ncyêna
mpeta dyeyà nànsha dìmwè bwà kucyènza to. Ndi—ndi—ndi—
ndi—ndi mufwànyine kwikala pambelu apa nsambidila babèèdì
mu mwaba kampànda, anyì cintu bu nànku awu. Anyì mvwa
mwà kwikala muye pambelu ngenda ndoba, ne mpeta mfranga
yànyì ànu mùshindù wùmwèwùmwè awu, ndi mpeta difutu ku
èkèleezìyà. Kàdi Nzambì ngudi muCìtèèke pa mwoyi wànyì;
ncìvwa mwà kuumukaKù to, mutungunuke ànu ne kungeela
mbila bwà bwalu bwàCì, ne ndi ngenza cyônsò cîndì pàànyì mwà
kwenza aci. Ndi mwaba ewu mu Dînà dyà Mukalenge, ngenza
cyônsò cîndì pàànyì mumanye mwà kwenza aci. KanùCilekèdì
cinùpìta to.

189 Mpindyewu, beena Mishòònyì, nudi numòna cîndì njinga
kwamba pa bìdi bìtàngila èkèleezìyà wa Kàtòlikè ne wa
Mishòònyì anyì? Ànu…Umwe ùdi ànu mùshindù ùmwèùmwè
ne mukwàbò. Ncyà bushùwà menemene.

190 Mpindyewu, mbwena kwamba ne musèdììbwe, Peegàmò
mbwena kwamba “musèdììbwe.”

191 Mpindyewu twàngatààyi…Yêyè wàkamba ne: “Wêwè udi
naabo munkacì mwènù bàdi ne dilongesha dyà Baalàmà.”
Twàngatààyi ànu aci.

192 Tudi ne dîbà anyì? Nêndwijakajè nye lubilu ne mwànyì
mwônsò. Anyì nudi baswè ànu kwindila cyanàànà bwà kumòna
ní tudi mwà kwalukila mu dìndà anyì? Mbanganyì bàdì mene
baswè ànu bwà tùtùngunuke, bwà katancì kakesè cyanàànà?
Lekèlaayi…Èyo, mpindyewu ndi—ndi mumanye ne kùdi luuya
lukolè munda emu. Kàdi panwìkala basòmbe bapuwe ne luuya
lukolè, nudi nwela meeji bìshi bwà apa nùnku? Nudi numòna
anyì? Kàdi, kaa, ekèlekèle, tudi tuteeta bwà kushààla kule ne

mwaba udi wà luuya awu. Nwamònu’s, ki—ki cìdìku ncyôcì aci,
bwalu, tudi bàà Cyendèlèèlè.

193 Mpindyewu, mpindyewu mu bushùwà bwà bwalu
pààkajuulabo èkèleezìyà wa mùshindù awu, cyàkenzekà
ncinyì? Mpindyewu tèèlejààyi ne ntèmà yônsò, bânà bàànyì.
Cyàkenzekà ncinyì? Mòna’s, mu bushùwà bwà bwalu, aci ki
cyàkiipatà Nyumà Mwîmpè mu èkèleezìyà. Kabyèna bìkèmesha
to bwà pàdì nànsha umwewa ku bèèpiskòpò bààbò kàyi mujuule
bafwè anyì mwenze bishìmà. Nènku bôbò bààkula bwà bàmwè
bàà ku bansantu bàdì mu èkèleezìyà wabo’s! Bààkatontolola
cintu aci, kàdi bàdi bàmba mùdìbo bààbo’s wè!

194 Tàngilààyi Jeanne d’Arc, mwânà wa bakàjì wa citende
awu’s. Ndi nnukonka nwênù beena Kàtòlikè, anyì nwênù
beena Mishòònyì, yônsò wa kunùdì. Jeanne d’Arc, mu ditùkù
dyèndè, kakuvwa cintu nànsha cìmwè mu France mwàmwa
to, ànu èkèleezìyà wa Kàtòlikè uvwa mubàmbidikile bansantu
pànshi. Kàdi Nzambì ùvwa ùkwacila mudimu ku mwânà wa
bakàjì awu ne ùvwa ne Nyumà Mwîmpè. Kàdi wàkenza cinyi?
Ùvwa mwà kudyanjila kwamba maalu, Mukalenge ùvwa mwà
kumupèèsha bìkèènà-kumòna ne kudyanjila kumwambilabi.
Wàkasambidila babèèdì. Kusambidilaye mwânà mutekète
mufwè, kàdi kwalukilaye cyàkàbìdì ku mwoyi. S’ki bwena
mpenta mbwǎbù’s. Nwamònu anyi? Kàdi ncinyì cyàkamwenzela
èkèleezìyà wa Kàtòlikè bwalu wàkatontola èkèleezìyà wa
Kàtòlikè? Bààkamuswìkila cilumbu, kàdi kumwoshilabo ku
dikunji bu “muloji.”

195 Kàdi mpindyexwu nudi nwamba ne: “Munsantu Jeanne
d’Arc.” Paanyimà pàà bidimu nkàmà yìbìdì, bu nànku
awu, pààkajandula èkèleezìyà cìvwàbo benze, bwà ne ùvwa
Munsantu, kaa, mu bushùwà bwà bwalu, bààkanyingalala bwà
bwalu abu; kujuulabo mibidi yà bansaserdòsè bààkamukòselà
cibawu cyà lufù abo, ne kuyììmanshabo mu musùlu. Nudi
nwela meeji ne aci necyùmushè mashi pa byanza byèndè anyì?
Bible mmwambe ne: “Mashi à—à muntu yônsò wâkafwìla
diitabuuja awu àkasanganyiibwa munda mwèndè.” Ki
cyàkamba Mwanjèlò wa Mukalenge ne ncyàkasanganyiibwa
mu Baabùlònà ne: “Dishipangana dyà cikisu dyônsò, anyì
muntu mufwile diitabuuja, ne bansantu bônsò bàà Kilistò
bààkafwìlà diitabuuja abu, bààkasanganyiibwa mwab’ewu
mene kuumukila ku Cikondo cyà beena Nikàlàwù too ne leelù,
muntu yônsò wâkafwìla diitabuuja awu.” Anji elààyibì meeji ku
aci. (Twasàkidila, Mwanèètù Ben.) Mpindyewu, elàànganaayi
meeji pa bwalu abu’s.

196 Mpindyewu, twǎnjààyi ànu kuya kumpàla ndambù
mpindyewu. Èkèleezìyà wa beena Kilistò mmukasèlangane ne—
ne…ne Baabùlònà. Peegàmò mbwena kwamba ne “dibaka.”

197 Mpindyewu: “Dilongesha dyà Baalàmà. Nwênù nudi naabò
munkacì mwènù bàdì ne dilongesha dyà Baalàmà.”
198 Kaa, mêmè’s ndi munange bintu ebi be. Kaa, bu nwênù
mwà kushààlaku ndambù mukesè pa cìmwè, nwamònu’s, kàdi
nudi ànu…Tudi baswè bwà ne nucìmòne ne pashììshe tuye ku
cikwàbò cintu, bwalu cìdi ànu—ànu cyule ntèntè ne bimpòkòtò
byà ngôlò’s. Mêmè’s ntu mwenji wa bukebikebi; ntu munange
kupweka ne kumbula bimpòkòtò ebi kàdi kubyèngeleja’s, ne
kubyèngeleja pambidi mùshindù ewu, kàdi kubìtangila. Nènku
cyônsò ne cyônsò cyà ku byôbì necìleejè Yesù Kilistò! Cyônsò
cyà ku byôbì, nwamònu’s. Cyônsò cyà ku byôbì cìdi cìleeja Yesù
Kilistò. Yêyè ùdi Alpha ne Omega, dînà Bujitu bwônsò—bwônsò
bwà ngôlò bùdì mu cimpòkòtò cyà ngôlò aci’s. Ncyà bushùwà.
Yêyè ùdi kantu ne kantu kàà ku Cyôcì aci. Ki bwà cinyì, Yêyè
ùdi Bunzambì buvwijiibwe mubidi munkacì mwètù.
199 Mpindyewu, bwà kupeta…Ncyà—ncyàkupicisha dîbà bwà
cyôcì eci to, bwalu ndi ne…Ndi mmòna ne tukaadi dîbà
citèèmà. Nènku ndi—ndi ne cikwàbò cintu cîndì njinga
kubwelamu dilòòlò edi, bu Nzambì mwà kwanyisha. Nènku
ndi muswè bwà nwênù kufùnda eci nùnku bwà nùcìbalààyi
mààlabà, nènku fùndaayi Nomba 22 too ne ku 25. Ndi muswè
bwà nwênù kubala aci mpindyewu, nènku nudi mwà kundonda.
Nènku mpindyewu—nènku mpindyewu Nomba 22 too ne ku 25.
200 Tudi bamanye ne Izàlèèlà—Izàlèèlà ùvwa cisàmbà cisungula
cyà Nzambì. Ncyà bushùwà anyì? Bàvwa…Bàvwa beena
Mpenta. Bàvwa ne Nyumà munkacì mwàbò. Nudi bavùluke
diyiisha dyà makèèlèlà dilòòlò anyì? Mùshindù mwine wà
pààkasabukà Môsà Mbû Mukùnze, anyì Mbû Mufwè, ne
kusanganaye paanyimà pèndè apu mu Mbû Mukùnze, wa mashi
awu, uleejamashi…babàmbidikyanganyi bônsò bàà kumidimu
mikolè bàvwa bamutuuta yêyè ne bânà bônsò bàà Izàlèèlà abu.
Môsà kwelaye cyanza cyèndèmuulu ne kwimbamuNyumà. Kaa,
muntu ne muntu wa kutùdì ùdi mwà kwikala Môsà patùdì twela
mêsù paanyimàmuMashimakùnze àMukalengeYesù ne tumòna
muntu yônsò mukulakaji mukwacike maala, mùlàngì wônsò wà
kale, mukàjì mukulakaji wa nsòmbelu wa cipanshì, cintu cyônsò
cyà bukooya cyà kale citùtùku kacya benze mu lwendu lwètù,
bifwè byônsò muMashi à Mukalenge Yesù. Bìdi bìtwìmbisha mu
Nyumà’s wè! Micì yà mfwankà, mfwankà yà bipàtu, ne biibidilu
bibì, ne bikwàbò byônsò, bifwè, mu Mashi à Mukalenge Yesù;
dîbà adi tudi mwà kwela byanza byètù muulu ne kwimba mu
Nyumà. Nwamònu anyì?
201 Tàngilààyi cyàkenzà Milìyàma, mupròfetà mukàjì awu.
Mpindyewu, vùlukààyi ne, yêyè ùvwa mupròfetà mukàjì.
Wàkangata ngoma wa mutumbi ne kubangaye kutuuta ngoma
wa mutumbi awu ne kuja maja mu Nyumà, ne bânà bàà bakàjì
bàà Izàlèèlà kumulondabo ku mwelelu wa mâyì aku, bimba

ngoma yà mitumbi ayi, ne baja maja mu Nyumà. Mpenta
mulelèlà’s wè!
202 Ne pashììshe bu nwênù mwà kumòna pààkafikabo ku
Moàbà. Mpindyewu tudi twalukila…Tudi mu Mifùndu,
mpindyewu, “dilongesha dyà Baalàmà.” Nènku Moàbà,
Moàbà’s ùvwa mwanààbò ne Izàlèèlà. Mbanganyì bàdì bamanye
kwàkafùmaMoàbà? Èyo.Moàbà’s ki citùdì bafwànyìne kubììkila
ne cisopakaja, bwalu bwà Moàbà wàkabangila ku bânà bàà
bakàjì bàà Lotà. Lotà wàkalela mwânà ne mwandèndè wa
bakàjì mulela, ùvwa ne bânà bàbìdì abu. Ne Moàbà ùvwa umwe
wabo, nènku’s ke wakenza ditùnga dyà Moàbà, cisàmbà aci’s.
Nènku, mu bushùwà bwà bwalu, Lotà ùvwa mwânà wa balùme
wa mwanààbo ne Abraham, uvwa bulelèlà wa mu mudibu
ùmwèùmwè awu. Bwà aci’s tudi bamanye. Mpindyewu ndi
muswè bwà numòne ne kabàvwa bampàngaanù nànsha, mùdì
àmwè à ku manayi ètù à matùkù àdi panshì aa mafwànyine
kunufikisha ku…Vùlukààyi ne, bàvwa beena kwitabuuja.
Mpindyewu, pààkabandà Izàlèèlà ne njila batàngile ku buloba
bulaya, balonda njila wabo buludi biikale mu kaaba kààbò kàà
mudimu, nènku’s keMoàbà ewumudyadìjemu njila’s. Kutùmabò
mìsànjeela kùdì Moàbà, bamba ne: “Lekela tupìcileku mu
buloba bwèbè. Twêtù tudi bânà bèènù.”
203 Mpindyewu, Moàbà ùvwa ùleeja beena Nikàlàwù.
Mpindyewu nudi numòna ànu mu kasunsa kàmwè cyanàànà.
Izàlèèlà ùvwa ùleeja Èkèleezìyà mulelèlà. Nènku Baalàmà
ùvwa umwe wa ku bèèpiskòpò, baapaapà. Tàngilààyi numòne
mpindyewu; bwenaKilistò bwàmusunya. Mpindyewu netùmonè
ne ùvwa ne mapà, kakwèna mpatà pa bwalu abu to. Bààbûngì
bàà kùdìbo mbaakudi bàà dipòkò, ba-docteurs bàà nkindì, ne—
ne bantu banène. Kwêna mwà kuvila aci to. Kàdi: “Biikale
ne cimwenekelu cyà difwànà dyà Nzambì, kàdi biikale bavila
Bukolè bwàdì.”
204 Alukilaayi ku Mpenta wa ku cibangidilu awu!
Kanùpàmbukiku to. Nwênù benze nànku, nwajiminyi. Shààlaayi
ne dibènesha adi. Ke Dyôdì adi, Mubèneshi wa dibènesha.
205 Mpindyewu, mònaayi pàvwàbo mu lwendu apu. Kulwabo ku
èkèleezìyà wa maalu à kwîsùkwîsù ewu, ki kwambabo ne: “Tudi
tupìcila mwab’ewu batàngìla ku ditabuluja kampànda. Tuyààya
ku buloba bulaya. Nudiku mwà kutwanyishila bwà tupite anyì?
Ngombe yètù yôyì midye nànsha mashinde, yôyì minwe nànsha
mâyì, netùbìfute.”
206 Pashììshe ncinyì civwaye…? Mfùmù Baalàkà, wàkasaluka
bikolè, nènku kàvwa muswè disangisha dyà mùshindù awu mu
èkèleezìyà wendè anyì mu buloba bwèndè to. Pa nànku wàkenza
cinyì? Wàkatùma bantu kùdì paapà, anyì kùdì mwèpiskòpò,
Baalàmà, mupròfetà wa difutu, ewu uvwa munange mfranga
kutàmba muvwaye munange Nzambì. Ki Mfùmù Baalàkà

kumwambila ne: “Bu wêwè mwà kupàtuka mwab’ewu kàdi
kwela cisàmbà eci mulawu, mêmè nênkuvwijè muntu munène.”
NènkuNzambì kwakula neBaalàkà. Kàdi ndi ndikonka ní bìvwa
mwà kwenzeka kwìkala bu-…Ndi muswè kwamba Baalàmà.
Ndi ndìkonka nembûngì kaayi bwà baa Baalàmà bàdì pa buloba
ebu dilòòlò edi? Bambi bàà ba-Méthodistes, bambi bàà ba-
Baptistes, bansaserdòsè bàà beena Kàtòlikè, (Luse’s wè!) bàdì
bamanye ne Nzambì…bu nwênù mwà kubala bwalu-bulonda
bùmwèbùmwè ebu ne Mukàndà wùmwèwùmwè wûndì mêmè
mbala ewu. “Baalama!”
207 Mpindyewu, mònaayi. Pashììshe kwambaye ne: “Pweka
ùkeele cisàmbà eci mulawu.”

Ki Baalàmà kwamba ne: “Nênkonkèbi Nzambì.”
Nzambì kwamba ne: “Kùyi to!”

208 Kàdi pààkacyabu mu dìndà, yêyè kwamba…wàkaya
kambila mwakwidi, anyì m—mfùmù awu.

Ki kwalukilaye, kwambaye ne: “Kaa, mêmè—mêmè
nênkuvwijè muntu munène.”

Ki Baalàmà kutùngùnukaye; Nzambì kwamba ne:
“Tungunukààku’s, tùngùnuka.”
209 Nwamònu’s, nwênù kanùyi baswè kulonda Bulelèlà to…
Nudi nwela meeji ne, beena Nikàlàwù, bwalu Nzambì ùdi
munkacì mwà kunwenzela cinùdì nwenza mùshindù awu…
Kùdi Bulelèlà bwà ku cibangidilu! Udi ànu munkacì mwà
kulonda diswa dyà Nzambì dyà cimfùlààmwòyì. Wêwè udi
wamba ne: “Nzambì ngudi utupa Nyumà Mwîmpè,” anyì
ne “Yêyè ùdi ùtùbènesha, ne twêtù tudi babàtììjììbwe mu
dînà dyà ‘Taatù, Mwânà, ne Nyumà Mwîmpè.’” Nwênù beena
Baalàmà nwè! Nwamònu’s, dilongesha dyà Baalàmà. Nzambì
wàkamwambila, paanyimà pàà yêyè mumane kwikala ne
dyambu, Yêyè kumulekela wùtùngunuka ànu ne diya, bwà
àkadyowe yêyè mwine. Bìdi bìkèngela bwà nwênù kwalukila ku
Bulelèlà, ku Bulelèlà bwà ku muji. Kwalukila ku Bible. “Kaa,
èè, Yêyè’s mmutùbèneshe! Ne mutupè-…” Kaa, mêmè’s ndi
mumanye aci. Yêyè wàkenza nànku, kwambila Baalàmà, ne:
“Tùngùnuka wêwè. Pawìkala muswè kuya, pììkalabi ne cìdi…
Udi ne cyà kulonda njila awu, ne udi muswè kulonda njila wa
bulongolodi; ndaaku, tungunuka.”
210 Pashììshe Baalàmà kutàkukaye, kwela cibelu pa kampundu
kèndè, anyì, kî nkampundu kèndè to, mpundà wendè, s’ki
yêyè udi upweka awu’s. Nènku katancì aka, nudi bamanye’s,
Mwanjèlò wa Mukalenge kwimana mu njila. Nènku, nudi
bamanye’s, mupròfetà awu, paapà awu, mwèpiskòpò awu,
kardinale, cyônsò civwaye aci, wàkafofomijiibwa ku bintu byà
nyumà, meeji à ne ùvwa ne cyà kumubandisha myanzu, bwalu
ùvwamusòmbèle kuMusùlù wà Euphrates. Ngeela meeji ne yêyè
wàkadyambidila ne aci cìvwa mbumpyànyì kampànda, bu mùdì

“‘Pa lubwebwe elu Nêngììbakilèpu Èkèleezìyà Wanyì,’ Peetèlo,”
anyì pa lubwebwe kampànda lùvwà mu Loomo, anyì cintu
kampànda. Kàdi pààkafikaye pa kaaba aku, ki Mwanjèlò ewu
mwimane ne mwelè wa mvità mupàtula mu bimàngà, kàdi ùvwa
mufofomijììbwe mu mùshindù wa kàyi mwà kucìmònaku to. Ki
kampundu kuvinyakù dikàsà dyèndè ku cimanu. Ki pashììshe
kutùngùnukaye ne lwendu mubandepù, kàdi’s ki—ki Mwanjèlò
ewumwimane kàbìdì mu njila. Nzambì neàkange biibi byônsò’s!
Nènku ki kampundu aku kucyùngulukaku. Ki yêyè kutùùluka,
ne kwambula dikombo dyèndè kubanga kukàpyàndadì. Mpundà
mukesè ewu, mulààle mwab’awu, bàmutuuta ku mutù.
211 Nènku mêmè, cyàkamushintululà bushùwà, cyàkamupèèsha
lungenyi, anyì cyàkamwambila pàvwàye mutùpàkèène,
Wàkalekela kampundu aku kààkula mu myakulu. Kacìvwa
kampundu to, kôkò kàvwa mpundà’s! Ncyambi ne kàvwa
“kampundu” to; nùnku kî nkacyumvwa to, kàvwa kàà
kasopakaja. Nudi numòna anyì? Aku kàvwa kàà dimiinu
dyà ku muji.
212 Moàbà ùvwa ne: “Bimanyinu bikaadi bipite, bintu byônsò
bikaadi bimane kupita.” Izàlèèlà ùvwa ne bimanyinu byenda
bilonda.
213 Kàdi mpundà mukesè ewu kucyùngulukayè kwamba
ne: “Ncyênàku mpundà webè anyì? Kacya nkààtukù…”
Ki mwèpiskòpò mufofomija awu—awu musòmbe mwaba
awu, mutùngùnuke ànu ne kutuuta kampundu aku; eku
kampundu munkacì mwà kumwakwila, mu myakulu myenyi
kùdì kampundu.

Ki yêyè ne: “Èyo, udi—udi mpundà wanyì.”

“Kàdi nkaatukù—nkaatukù kacya mubenge kukwambula,
anyì nkaatukù kacya mukushìkùkile anyì?”

“To, kutùkù mwanji kunshìkukila to. Kàdi bu ne mvwa ne
mwelè wà mvità, nùnku ndi mukushipe, nùnku ndi mwimanyike
ne disangisha edi. Mêmè ndi mu njila mutangile kuntu kwàka
bwà kwimanyika musùmbà wa bansantu babùnguluki bàà mu
malaba abu bwà kabàpìcidi mu buloba ebu to. Nùnku’s—nùnku’s
cilema ncyèbè’s.” Nwamònu anyì?
214 Kàdi katancì aka anyì, kwenzekabi ne àkènzakane,
kudyàmbidilaye ne: “Èè, ebu’s mbwalu bwà pabwàbù. Ndi
mwà kuumvwa kampundu aku kààkula.”
215 Kaa, Baalàmà! Hmm! Nwamònu’s, Nzambì ùtu misangu
yônsò ànu wakula ne bantu mu myakulu myenyi. Wàkenza mu
matùkù à…Wêwè udi wamba ne: “Aci’s cìvwa ànu ku Mpenta.”
Kaa, to. To, to. Ku difestò dyà Belèshààsà Yêyè’s wàkaakula
mu myakulu, kuCìfùnda ku cimanu. Bàvwa ne muntu mwaba
awu uvwa ne dipà dyà dyandamuna, ki kubandamwinaye,

kubambilaye ne cìvwa ncinyì. Cintu cìmwècìmwè aci cìdìku
leelù ewu’s.
216 Pa nànku, bu mùvwàbi ne kakùvwa mwandamunyi nànsha
umwe bwà Cyôcì aci to, Nzambì wàkalekela ànu mukulumpe
Baalàmà ewu ùkàtamuka (kardinale ewu) ne kumanya ne
Cìvwa ncinyì. Kàdi nuvwaku bamanye ne mulùmyànà mpofo
ewu wàkatùngùnuka nànsha nànku anyì? Bushùwà’s. Mùshindù
awu ki ùdibo benza leelù ewu, cintu cìmwècìmwè aci;
beena Moàbà, beena Nikàlàwù, mbatùngùnuke ànu nànku.
Nènku kutùngùnukabo ànu ne kuya kuntwaku, ne kuyaye…
Mpindyewu tàngilààyi, bu byôbì bìkèngela ne Nzambì àtàngile
ku byà maalu ànu mùdìwu mafùùndììbwa, Ùvwa mwenzèjììbwe
bwà kubènesha Moàbà; bwalu, mònaayi ne, Baalàmà wàkiibaka
byoshelu mwandamutekète. Aci’s mmwômò menemene.
217 Nomba wa mwandamutekète: bikondo mwandamutekète
byà èkèleezìyà. Nudi numòna mùdì ngangàcìlù wa nyumà anyì?
Mpindyewu, shààlaayi balame aci mpindyewu: ngangàcìlù wa
mu nyumà. Nêmfikèku mu katancì kakesè emu, mu mwaba wa
bwalu bukolè. Nwamònu’s, ngangàcìlù wa mu nyumà. Byoshelu
mwandamutekète, bimpanga byà ngombe mwandamutekète
(nyamamikezùke), ne bimpanga byàmìkòòkòmwandamutekète;
byàkula bwà dilwa dyà Kilistò, nkàmà yà bidimu kumpàla kwà
kulwaYè.
218 Kàdi, bàvwa biitàbùùje. Bàvwa biitàbùùje cinyì? Bàvwa
biitàbùùje Yèhowàh Nzambì. Cikwàbò cyàkiitabuujabo
ncinyì? Bàvwa biitàbùùje ne mulambu mukezùke ùvwa ne
cyà kulambudiibwa. Ncyà bushùwà. Nènku bàvwa bàmba
mùvwàbo biitàbùùje ne Maasìyà ùvwa ne cyà kulwa, bwalu
bààkalambula mù—mùkòòkò mulùme, ùvwa cimpàngà cyà
mùkòòkò. Ncyà bushùwà anyì?
219 Mpindyewu, swììkakanààyi ànu ne Baptiste musangu ùmwè;
ùmònebi ní kabeena bènza cintu cìmwècìmwè aci. Ncyà bushùwà
menemene.
220 Èè, mpindyewu dishììlangana dyepi? Izàlèèlà nyêyè ewu
kwinshì kwà kakùnà, ùlambula milambu yìmwèyìmwè yìvwàbo
balambula kuulu kwàka ayi, ùsambila Nzambì umwèumwè
awu’s. Kanwenaku mwà kumòna beena Nikàlàwù anyì?
Basopakaja abu’s! Nwacìmònu anyì? Kanwenaku numòna
bàvwà bulelèlà bàà nyumà anyì? Ndishììlangana kaayi kùdìbo?
Umwewa kùdìbo ùvwa ne bimanyinu byènda bìlonda!Mukwàbò
yêyè ùvwa ne mmwènekelu, mukwàbò ùvwa ne bimanyinu
byènda bìlonda.
221 Ncintu cìmwècìmwè aci cyàkenzekàmwab’ewu, kuNsangilu
wa Nicée; beena Nikàlàwù, bwena Kilistò bwà kwîsùkwîsù.
Ki Nyumà Mwîmpè kwalukila e kwamba ne: “Nudi ne
dilongesha dyà Baalàmà munkacì mwènù.” Nwamònu anyì?
“Nènku nwênù…Ntu mukine byenzedi byà beena Nikàlàwù

abi, malongesha àvwàbo naawù awu, bwalu ndilongesha dyà
Baalàmàwâkalongesha bânà bàà Izàlèèlà bwà bôbò kulenduka.”
Wàkacyènza bìshi?
222 Pashììshe mmwenze ànu ùpàtuka bwà kwela cisàmbà
aci mulawu, Nzambì kwamba ne: “Mêmè nênswìkè ludimi
lwèbè; kwêna mwà kwamba cintu nànsha cìmwè to ànu cîndi
nkwambila. Kwêna mwà kwela mulawu cîndì mubènèshe to.” Ki
yêyè kutangija mêsù panshì.
223 Kàdi tàngilààyi mwena lubombo ewu’s! Kaa, twêtù’s
tudi bafwànyìne ànu kushààlapù naaci, nwamònu’s.
Tàngilààyi Mfùmù wa kale Baalàkà ewu, mu—mu—mu—
mutù mupùùngìlàmakunyi wà byônsò abi, wàmbila mupròfetà
wa mashimi ewu, yêyè ne: “Pweka kuntwaku ùtàngile ànu
citùpà cyà paanyimà pààbo aci.”
224 Mùshindù awu ki ùtu èkèleezìyà mi—minène minange bwà
kwambila banyààbanyà bàà Nzambì. “Nudi bamanye mùdì
bwalu anyì? Mvwa mumanye umwe wabò. Balùmyànà wa
yààyà! Nudi bamanye cyàkenzaye anyì? Yêyè—yêyè wàkenza
cikampànda, ne wàkenza cikansanga. Mbeena Mpenta abu.
Bushùwà’s.” Kaa, kàdi bu wêwè mumanye bulelèlà byàbò bôbò,
kàdi bikàndàkàndà ne bikwàbò kabyàkubyàkulaku nànsha.
Kàdi mwena Mpenta mukesè adìdìngè enzebi kantu kabì
musangu ànu ùmwè, kàdi tàngilààyi numòne mùdì ditùnga
dijimà mwàcìkobolabo’s. Bushùwà’s. Èyowà’s, mukalenge.
225 Kàdi, mònaayi mpindyewu, kwambaye ne: “Tàngilà ànu
citùpà cyà paanyimà aci, paanyimà apu, s’ki citùpà cyàcì
cibyacìbyàle.” Baalàmà ne: “Èyowà, nêntàngile ànu citùpà cyà
paanyimà aci, byà bibì bìdìbo benza abi’s. S’ki cîngììkala
mwà kwenza, nêntàngile ànu ku bukooyike bwàbo—bwàbo
abu, bintu byàbò bibì abi.” Bwalu bu ne wêwè uvwa utàngila
ku bintu bibì, kabàvwa bîmpè to. Ncyà bushùwà. Bàvwa
benze mpèkaatù yônsò utuku ewi. Kàdi cyàkapangaye kumòna,
wàkapangila kumòna Lubwebwe lutuuta alu, Nyoka wa Cyamu
cyà kabanda awu, disànkà dyà Mfùmù dìvwà munkacì mwàbo
adi, dyondopa, bimanyinu, maalu à kukema, ne Dikunji dyà
Kapyà adi dilembèlele pamutù pààbo.
226 Mupròfetà mufofomija awu kàvwa mwà kuCìmòna to. To,
mukalenge. Kàdi ùvwa uleeja citùpà cyàbò cyà manyaanu, “Èè,
ndi mumanye muntu ùtu munyeme ne mukàjì wa bendè. Ndi—
ndi mumanye eci, wàkiiba mfranga yà bendè.” Mmwômò’s.
Ncyà bushùwà. Bwà aci kaayi nêngììtabè; kàdi’s bàdi ne
cintu cìmwècìmwè aci kuntwaku, kàdi kî mbabwakuleku to.
Nwamònu anyì? Pa nànku yêyè ùvwa ànu ùleeja citùpà cyà
citàmbe bubì.
227 Kàdi Yêyè kwamba, Nzambì kwamba ne: “Wǎmbè wêwè
ànu cîndì Mêmè ngàmba aci.” Ki Baalàmà kubwela mu Nyumà,

kubwelaye mumatutu; kàdi pamutù pàà kwela Izàlèèlà mulawu,
yêyè kumubènesha. Amen! Ki yêyè awu.
228 Mpindyewu, bu Nzambì ne cyà kufuta…anyì kutwà
muntu mushinga ànu bwalu mmwitabi wa maalu mùdìwu
mafùùndììbwa, bilongelu bitùmbùke ebi, ne sèmìnêrè minène
ne tùlaasà tutùmbùke, ne Ph.D. ne D.L.D. ne, kaa, ne D.D.
yà mìshindù yônsò…Èè, kàdi bu ne Yêyè ùvwa ùtwa byônsò
abi mushinga, èè, dîbà adi, s’udi mufwànyine…Nunku’s bìvwa
bìkèngela kutwaye byônsò abi mushinga’s. Nwamònu anyì? Kàdi
Yêyè ùvwa ùtwa mushinga ne ukaavwa mumane kubènesha
bantu aba ne dibènesha, bwalu Nyumà, Mfùmù awu…Bôbò ne:
“Kuvwa lubìla lwà Mfùmù mu citùùdilu.” Cinyì? Cinyì? “Mfùmù
wa bansantu.” Mikunda ne disànkà’s! Dyà cinyì? Bukalenge
bukwàbò.
229 Nênnùjaadìkìlè ne kabàvwa dìngumba to. Nudi baswè bwà
ngenze nànku anyì? Ngeela meeji ne ndi ne Mufùndu mufùnda
kaaba aka bwà bwalu abu. Èyowà’s, mukalenge. Lekelaayi
nnujaadìkìlè ne Izàlèèlà kàvwa…Twǎnjì twàlukilaayibi ku
Nomba, ànu bwà nwênù kumòna ne kabàvwa beena màngumba
nànsha. Bôbò…Mpindyewu, Moàbà ùvwa dìngumba dinène.
Netwangate Nomba 23:9, nêngàngatè mvensa wa—wa 8 pàmwè
nendè:

Nènku…Mmunyì mûngììkalà—Mmunyì mûngììkalà
mwà kwela mulawu, (mwàkamba Baalàmà), udi
Nzambì kàyì mwele mulawu? anyì mmunyì mûngììkalà
mwà kukandameena, ewu udi MUKALENGE kàyì
mukandamèène to? (Uh-huh.)

230 Mpindyewu tèèlejààyi cìdi…cyàkambaYè:
Bwalu—Bwalu kwangacila ànu ku lusongo lwà

mabwe mêmè kumumònà,… (Ki Nzambì nyǎwù.
Kî nkwangacila mu cibandabanda mwàmwa to,
kàdi nkwangacila ku lusongo lwà mabwe. Kaa!
“Dîsù Dyèndè nditàngile mushààmushà, ne ndi
mumanye ne Yêyè ùdi untàbaleela.”)…kwangacila
ku lusongo lwà mabwe mêmè kumumònà,… (Amen!
Ki nkwangacila ku yìmwè…paanyimà lwà mu
ndekeelu mwà cibandabanda kampànda bwà nufike
ku dimòna citùpà cyàbo cyà paanyimà aci to; “Mêmè
kumòna cintu cyônsò mu kaabujimà,” mwàkamba
Nzambì.) …kwangacila ànu ku lusongo lwà mabwe
mêmè kumumònà, ne kwangacila ànu ku tukùnà mêmè
kumumòna: mònaayi, bantu nebàsòmbe nkaayabò, ne
kabààkubadiibwa munkacì mwà matùnga nànsha.

231 Aci ke cìdi cìkosa bwalu anyì? Bôbò kabàvwa dìngumba to,
“matùnga.” Kaa, bàvwa balalakanyi, mu ntentà, mu mìsèèsù,
lwà kwinshì mu disangu dyà mùsèèsù, kaacitanda kakesè aku.
Pàvwàbo bashààdila paanyimà, ne difuta dyà nzùbu, bàvwa

babèèla pambelu; Nzambì ùvwa ujinga bwà kuyabò mukwàbò
mwaba. Nwamònu anyì? Balalakanyi’s! Èyo!
232 Mu Jamaïque mwàmwa, àbìdì àdì panshì aa, kuvwa docteur
mu bunzambì mulenga wa dikèma wa beena Mpenta mwimane
mwaba awu. Ki mêmè ne: “Kaa, mùshindù mwine wàkabèneshà
Mukalenge Èkèleezìyà wa mpenta wa ku cibangidilu’s wè:
kabàvwaku ne kantu nànsha kàmwè to.” Mêmè ne: “Bàvwa ànu
balalakanyi, pàmwè ne bwônsò.”

Yêyè ne: “Uh, Mwanèètù Branham?”
Mêmè ne: “Èyowà’s, mwanèètù.” Ntu mumunange;

mwanèètù mulenga be.
ki yêyè ne: “Mvwa—mvwa njinga ànu kukuleejamwabawûdì

mu ntupàkanyi.”
Mêmè ne: “Kaa, mêmè’s ndi ne disànkà dyàbûngì be bwà

bwalu abu. Ntu—ntu muswè misangu yônsò kumanya mwaba
wûndì mutupakèène, bwalu Nzambì mmumanye aci; ncìtu—
ncìtu muswè kwikala mu ntupakanyi to.” Mêmè ne: “Èè,
pììkalabi ne ndi mutupakane, ncyà bushùwà ne ndi muswè
kucìmanya, mwanèètù. Twasàkidila.”

Yêyè ne: “Udi mutùngùnuke wêwè ànu ne kutumbisha bantu
bàà beena mpenta bàba’s.”

Mêmè ne: “Èyo!”
Yêyè ne: “Mbenze cilema cyà cibì citàmbe ne bubì cyà

kacya pààbo benza, dîbà dyàkasùmbishàbo bintu byàbò.” Yêyè
ne: “Pààkajuuka dikengeshiibwa, kabàvwa nànsha mene ne ku
nzùbu kwà kuya to. Kabàvwa ne mwaba wà kuya to, nènku
bàvwa bàlalakana.”

Mêmè ne: “S’ki cìvwà ànu menemene diswa dyà Nzambì.”
Yêyè ne: “Bwà cinyì?”

233 Mêmè ne: “Bu ne bàvwa ne nzùbu kwà diya nùnku’s bàvwa
kwikala baalùukileku, kàdi bàvwa ne cyà kuumuka eku kuya
kwàka, benda batangalaja luumù, myaba yônsò, ne Nyumà
Mwîmpè ùvwa mulwè. Kanùngambìdìku ne Nzambì mmwenze
cilema to. Yêyè kàtuwenza cilema nànsha. Yêyèmmumanyemwà
kupita naaci’s. Bààkapàànyisha bintu byàbò ne kuvwijiibwa
balalakanyi, benda bàtangalaja luumù myaba yônsò.” Ki yêyè
ne: “Luumù lùvwa lùtangalajiibwe pa buloba bujimà bumanya
bwà cikondo aci, kùdì balalakanyi bààkalekelelà bintu byônsò
bwà kupeta Nyumà Mwîmpè abu.” Bantu kabàvwa bàà mu
dìngumba kampànda to. Nwamònu anyì?
234 Mpindyewu, vùlukààyi ne, dìngumba ki dìdìNzambì ubììkila
ne: “Cibweja mu dilongesha dyà Baalàm.” Èè, dîbà adi,
pàvwàye kàyì mwà kubabweja mu dìngumba edi to, nudi
bamanye cyàkenzà Baalàmà anyì? Mpindyewu, tèèlejààyi ne
ntèmà mpindyewu, tukaadi twenda tuseemena pabwîpì ne

kujikija. Mpindyewu cyàkenzà Baalàmà aci, wàkenza cintu cyôcì
cìmwècìmwè cyàkenzabo mwaba ewu ku Nsangilu wa Nicée. Ki
bwà cinyì Yêyè wàkamba ne: “Udi ne dilongesha dyà Baalàmà
ne beena Nikàlàwù abu.”
235 Mpindyewu, beena Nikàlàwù bàvwa mbantu bààkadikoka
ne baswè kwenza malongolodi ne—ne bikwàbò. Byôbì biine,
ndekeelu wa byônsò…Mbanganyì bàdi bamanye ne m’Bulelèlà
pândì ngamba ne: “bulongolodi”? Aci’s m’Bulelèlà bwà Nzambì
ànu bwà menemene ebu. Ki ndekeelu wa byônsò kwenzabo
bulongolodi butàmbe bunène pa buloba. Kàdi bààkabwènza
cinyì? Bwà Kàtòlikè. Nènku mwaku ewu kàtòlikè ùdi ùmvwija
cinyì? “Wa buloba bujimà.” Bulongolodi, bwà buloba bujimà,
kubùvwija bulongolodi: “Tuntu tukesè twônsò etu tùdi ne cyà
kubwela mu èkèleezìyà umwepelè.” Mpindyewu, bu nwênù mwà
kumòna. Kaa, ndi…tùngùnuka wêwè ànu ne kuya.
236 Tàngilààyi! Baabùlònà ùvwa cinyì? Nganyì wâkaasa
Baabùlònà? Nimelòòdè. Wàkenza cinyì? Wàkenza kaleyi
kamwèpelè kanène mu cimenga cinène, ne kwenza ne bimenga
bikwàbò byônsò bììkale bifuta citàdi kùdì cimenga eci.
Bulongolodi’s! Ki nshindameenu waci nyêyè awu. Bushùwà.
Kulwa buludi lwà mu cikondo cyà èkèleezìyà emu ne kwenza
bulongolodi cyàkàbìdì, ne kubwejamu matùnga ônsò. Kàdi
apa mene Cyôcì kwamba ne: “Mukàjì wa masandi wâkenza ne
matùnga ônsò ànwe mvinyò wa masandi èndè awu.” Masandi
èndè àvwaye wenda, wàmba mùvwàye “mwena Kilistò”
kàdi ùpatula cintakanyi bu cyà ne: tutèshismu, mikàndà yà
masambila, ne bikwàbò byônsò. Ne beena Mishòònyì pààbo
benda ànu balonda, cintu cìmwècìmwè aci, biikale ànu benda
balonda mipwa yèndè ayi.
237 Èyo, tuyaayi ànu kumpàla kakesè ndambù mpindyewu.
Èyo. Èyo. Kwambaye mpindyewu, ne: “Aa àvwa malongesha à
Baalàmà.”
238 Mpindyewu, Baalàmà wàkenza cinyì pààkajandulaye
ne kàvwa mwà—ne kàvwa mwà kwela Izàlèèlà mulawu?
Kwambilaye Baalàkà ne cìvwa cifwànyìne kwikala meeji
mîmpè, dîbà adi, bwà yêyè kubììkilaye cisàmbà aci ku difesto
dyà kaanzambì. Bàvwa ne—bàvwa ne—difesto dinène kuntwaku,
bàvwa…kùvwàbo ne cyà kupeta. Nènku bôbò…Difesto dìvwa
dibììkidììbwe ne “Difesto dyà Baala-pe-ò-l-à, Baalà-peòlà.”
Ndi ncinka ne p-…peòlà, Baalà-peòlà. Cìvwa ndi—ndifesto,
bwà kukuukwila.
239 Ki Baalàmà kwambaye ne: “Mpindyewu, nênkwambìlè,
Baalàkà, nênkupèèshè meeji mîmpè. Bu wêwè ànu mwà…bu
wêwè…Nzambì kààkubèèlaku mulawu to, ki cyônsò cìdìku
aci, pa nànku mêmè nênkwǎmbìlè citwènzà. Katwèna mwà
kubashììla mpùnga to; kàdi bu wêwè ànu mwà kubàbììkidisha
kwàka, newenze ne maalu ônsò nkòng akumbane mûdì muswè.”

240 Nwamònu’s, menemene, ànu cyàkenzà Constantin
menemene’s. Patapata’s! Ki bwà cinyì “ndilongesha dyà
Baalàmà.”
241 Bààkenza cinyì? Dîbà adi bôbò…dilongesha dyà Baalàkà
kubweladi munkacì mwà Izàlèèlà. E kubììkidishabo beena
Izàlèèlà bônsò ku difesto dinène èdi, dinène dyà mikùkuuku
dyàkenzabo’s. Kaa, difesto kampànda dinène, mamwěndè wa
fêtè uvwabo benze kuntwaku’s. Nènku pààkafikabo kuntwaku,
mòna’s, bantu bàà beena Izàlèèlà aba kubangabo kumòna bakàjì
balenga kwîsù, bavwale mvwadilu wa usalulangana masandi
bàà beena Moàbà aba. Èyowà, kabàvwa mumwè ne nsongààkàjì
yààbo yà ciibidilu yìvwàbo naayi kwabò aku to. “Kaa, s’bàvwa
balenga kumòna bàà dikèma’s. Ekèlekèle! Mùshindù ùvwabo
benjììbwe, kaa, mùshindù mwine ùvwabo mwà kudimwanga’s.”
Nènku bôbò kudishinda bwà ciine aci, ne kubanga kwenda
masandi. Nènku Baalàmà ùvwa mumanye ne pììkala Nzambì
kàyì mwà kubeela mulawu to, ùvwa mwà kuya naabo ku luseke
lwà cyena màngumba elu kàdi kwenza ne ciiji cyà Nzambì
cìbashipè nànsha bishi’s; bwà Nzambì àDìshipèèlebu, bu yêyè
ànu mwà kubàpàmbwisha mu njila wa Bulelèlà.
242 Kàdi paùdì ànu upàtuka ukashààla wa mu èkèleezìyà
kampànda pamutù pàà kupeta dibatiiza dyà Nyumà Mwîmpè,
udi mufwè! (Kî mbwèbè wêwè to, kàdi bwà bàdi apa nùnku,
ndi ndekela aci cibwele bwà katancì kakesè.) Mufwè’s! “Udi ne
dînà,” mwambile Luther mwab’ewu, bwà Cikondo cyà Sààdì.
Mwaku ewu Sààdì ùdi wumvwija ne “mufwè.” “Udi ne dînà
dyà ne udi ne mwoyi, kàdi pèèbè mufwè!” Ki cyàkamba Nzambì
ncyôcì aci. Èyowà. Nwamònu anyì?
243 Nènku pààkendabo masandi à mu nyumà kuntwaku,
èkèleezìyà kuumuka ku dibatiiza dyà Nyumà Mwîmpè
kukasèdiibwa kùdì dingumba, kuvwijiibwabo bafwè. S’ki
bwalu mbwôbù abu. Aci’s ncìdì Bible mwambe, ki cìdì Nzambì
mwambe, wàmbila maèkèleezìyà.
244 Mpindyewu ndi muswè ànu kunubadilaku cintu kampànda
kaaba aka, cîndì…
245 Nènku Nzambì, cyàkenzaYè ncinyì? Nènku mpindyewu
pààkenzabo cintu cibì eci, nènku bàvwa mu masandi, Nzambì
kubàshipa binunu makumi anaayi ne bìbìdì musangu ùmwè;
binunumakumi anaayi ne bìbìdì, bwà dyenda dyàmasandi. Kàdi
mbambe cinyì bwà bwalu ebu mu èkèleezìyà emu? Masandi à
mu nyumà, à mûdì udyamba “mwena Kilistò” kàdi mwikale
ànu ne nsòmbelu bu wa bàà pa buloba. Kaa, mwanèètù, peta
wêwè Nyumà Mwîmpè! Umuka ku twìtabààyi ya kale eyi ne
bikwàbò ebi…s’mbifwè; kwambulula ku mwoyi Twìtabààyi
wa Bapostòlò, anyì twìtabààyi wa mùshindù kampàndà, ne
kwamba ndambù wa masambila mafùnda mu mukàndà wà
masambila, anyì cintu kampànda cyà mùshindù awu. Kacya

Yesù kààkambilaku bantu Bèndè bwà kwambabo disambila
kampànda to, Wàkamba ne: “Sambilaayi!” Sambilaayi! Èyo.
246 Mpindyewu, difesto dyà Constantin, ànu bu Baalàmà
menemene. Mpindyewu tààngilàyi. Bu mùdì difesto dyà
cimpàngaanù dyà Baalàmà, Constantin wàkenza difesto dyà
cimpàngaanù. Èyo. Peegàmò wàkabììkidiibwa. Nènku mònaayi
mpindyewu eci…
247 Ndi ne cintu kampànda cifùnda kaaba aka, nêncìlekèlè bwà
mpindyewu. Èyo. Èyo. Mvwa nteeta ànu bwà kwangata kabeji
aka kaa…cintu kampànda cîmvwà mufùnde.
248 Peegàmò wàkabììkidiibwa. Èyo, bàvwa babììkìdììbwe ku
difesto paanyimà pàà Nsangilu wa Nicée. Bàvwa babììkìdììbwe
ku difesto dyà Cikondo Cîpì Cìdì Dîbà Kule Cyà Muvù wà
Mashika; mbwena kwamba ne, “dîbà, dikuukwila dyà dîbà,”
cìvwa ciikàle kaanzambì kàà cimpàngaanù; cìvwa cyenzeka mu
matùkù 21 à ngondo wa ciswà-munène, ditùkù dyà ditàmbe
kwîpidika mu cidimu. Nènku bidimu…Cikondo cìmwècìmwè
aci kacyèna cishintuluka nànsha too ne ku matùkù 25 à ngondo
wa ciswà-munène awu. Bampàngaanù bônsò bàvwa bàbùtwila
cyanga, mufikilu wà dilediibwa dyà nzambì-dîbà. Mufikilu
wà dilediibwa dyà nzambì-dîbà ùvwa nditùkù dyà ditàmbe
kwîpidika mu cidimu amu, mu dyà 21 dyà ngondo wa ciswà-
munène. Nènku dîbà adi muntu kanà yônsò ukààdikù mubale
bwalu-bulonda bwà maèkèleezìyà mmumanye ne bampàngaanù
bàvwa bakuukwila mu ditùkù adi. Cìvwa nditwà dyà cyanga.
249 Èè, beena Loomo bàvwa ne…bàvwa ne manayi manène,
cipalu cyà manayi cyà beena Loomo. Mbanganyì bàkaadiku
bamòne cyôcì eci mwab’ewu, nànsha ciikàle cinyì, mwab’ewu
ànu matùkù mashààle aa, cìvwàbo bapàtule? Ben Hur!
Nwamònu anyì? Mpindyewu, cipalu cyà manayi cyà beena
Loomo; ki cìvwà beena Loomo benza mu ditùkù dyà dîbà adi
aci’s, bu civùlukilu cyà mufikilu wà dilediibwa dyà nzambì-
dîbà. Nwamònu anyì?
250 Nènku mpindyewu…nènku kwenzabo difesto dinène
kuntwaku ne kubììkilabo beena Nikàlàwù bwà kulwabo. Kaa!
Ki mbipwangane anyì? “Dilongesha dyà Baalàmà dyûdì naadi
mu wêwè amu.” Nwamònu’s, wàmbila Peegàmò cìvwàbo naaci,
manayi manène àmbilu. Ki bôbò kudyàmbidila kuntwaku ne…
Beena Nikàlàwù aba kudyàmbidila ne: “Èè, mpindyewu, abi’s
mbilenga. Difesto dinène edi bàdi bàdìtwila cyanga ku cidimu
ku cidimu anyì? Èyowà.” Nànku dîbà adi ne dibììkila dyà—dyà—
dyà uvwa udyamba ne mwèpiskòpò mutàmbidile kampànda,
anyì cyônsò cìvwàye musangu awu aci, ne bikwàbò byônsò,
ki bôbò kucyàngata bwà kucyènza cintu cyà ku musangu
ne ku musangu: bwà kubweja masandi, kubweja masandi
mene, babanga èkèleezìyà wa Kàtòlikè; wa bwena udi dìngumba
dyônsò dyà beenaMishòònyì cidimba cyèndè awu, bulongolodi’s.

Nzambì katu ne bulongolodi nànsha bùmwè to, ne ùdi ùkina
dînà mene dyà cyôcì aci. Bible ngudi mwambe nànku.
251 Nènku pààkenzabo nànku, cyàkenzekà ncinyì? Bàà—
bààkamba mpindyewu…Byàkakèngela bwà kwikalabo ne
ngangàcìlù wa mu nyumà, pa nànku kushintululabo (Mukalenge
Yesù) mufikilu wà dilediibwa dyà M-w-â-n-à wa Nzambì
kudyùmusha ku ngondo wa cisanga-nkàsu (Udi bamanyi bàà
mabàla bîmpè bônsò aba bamanye, ne muntu kanà yônsò udi ne
mabuulula à mu nyumà ewu, ne Yêyè wàkalediibwa bilondeshile
ngiikàdìlu wa bufuki bu mu cikondo mùtù bânà bàà mìkòòkò
ne bikwàbò byônsò bilediibwa: mu ngondo wa cisanga-nkàsu.)
kwalujabo ku ditùkù dyà 25 dyà ngondo wa ciswà-munène.
Nènku batùngunuke ne kukuukwila Noël, mpindyewu’s n’Taatù
Noël. Nènku ncinyì…Kaa, luse wè. Nwamònu anyì? Kàbìdì
makwàbò mafesto à cimpàngaanù masakidilaku. Kwajiki’s. S’ki
nwênù abu, babììkìdììbwe’s, Baalàmà. “Nudi ne dilongesha
dyà Baalàmà munkacì mwènù.” S’ki cyôcì aci. (Éyì Nzambì,
ucìbuulule ànu cyanàànà, Taatù.) Nwamònu anyì? Mufikilu wà
dilediibwa kuumusha ku ngondo wa cisanga-nkàsu too ne…
252 Mpindyewu, mufùndi wa maalu-malonda ùdi wàmba ne
“Cileeji cyônsò cìvwa ne Yesù wàkalediibwa mu ngondo wa
cisanga-nkàsu pàdì mwoyi mukwàbò wônsò wùpatuka.” Kàdi
bôbò mbacìshintulule bacyaluje ku ditùkù dyà 25 dyà ngondo
wa ciswà-munène, matùkù ataanu paanyimà pàà (nwamònu
anyì?) paanyimà pàà kaanzambì kàà cimpàngaanù aku, bwà
bààmòna mwà kuteeka ditwa dyà cyanga dyàbò dyônsò adi
pàmwè: bumpàngaanù ne bwena Kilistò. Nènku bwena Kàtòlikè
kî cîngà cintu pa buloba apa to ng’ànu mushikì wà majimbu à
cimpàngaanù ne divila dyà diitaba dyà bwena Kilistò bisanga
pàmwè. Ncyà bushùwà. Aci’s ncilelèlà. Nènku beena Mishòònyì
bàdì bàtòkola dikoshi ku cyôcì eci bàdi ànu mwânà wa bakàjì
wa maamù ndumba awu’s. Mmwômò menemene.
253 Mpindyewu, Nzambì atukwacisheku bwà twêtù kwikala
batontolodi balelèlà ku cyônsò cìdì kacìyi cyà difwànà dyà
Nzambì. Nwamònu anyì? Kaa!
254 Nènku bwà kwangata ngangàcìlù wacì wa mu nyumà
ewu, nudi bamanye cyàkamba mwèpiskòpò anyì? Mwèpiskòpò
wàkamba ne: “Tudi ne bukenji bwà kwenza cikampànda
bwalu yêyè ùdi ‘Dîbà dyà bwakane.’” Hmm! Kaa, bàdi
bakeba pàà kulambakeena, ànu mùdìbo benza pa “Taatù,
Mwânà, ne Nyumà Mwîmpè;” Maatààyì 28:19, byà mwomùmwè,
menemene. Bushùwà, mbapete pàà kulambakeena, bìvwa
bìkèngela kwikalabo ne mùshindù kampànda wà ngangàcìlù wa
nyumà, nudi numòna’s. Kàdi kabyèna…
255 Bible mmwambe ne: “Bwalu bwônsò bujaadikììbwe mukana
mwà bantèmù bàbìdì tàà bàsàtu.” Nzambì wàkacyàmba, Yêyè
ùdi ùcyàmba misangu yìsàtu. Pììkalabi ne Nzambì mmuswè

bwà kujaadika cintu kampànda cikwàbò, Wàkangata Peetèlo,
Yakòbò, ne Yone; byônsò byàkenzàYe abi, Yêyè ùvwa ne bantèmù
bàbìdì anyì bàsàtu bwà kujaadikaye byônsò byàkenzàYè, munda
mwà Mifùndu yônsò amu. Ncyà bushùwà.
256 Kàdi, nudi numòna’s, bìvwa bìkèngela bwà tuntu tukesè atu
tulwe mwab’awu bwà bààmòna mwà kutwambula ne ki twôtù’s.
Nzambì ùvwa mucìmanye kumpàla kwà difùkà dyà dyulu ne
buloba. S’ki bôbò abu naaci, ngangàcìlù wa mu nyumà awu
ne: “Bwalu yêyè ùdi M-w-â-n-à wa Nzambì, netwàngate ànu
mufikilu wà dilediibwa dyà d-î-b-à dyà cimpàngaanù edi kàdi
kudìvwijamufikilu wà dilediibwa dyàM-w-â-n-à awu’s [Mwâkù
sun ùdi ùmvwija dîbà ne mwâkù Son ùdi ùmvwija Mwânà
kàdi yônsò ìbìdì yìdi yìshìndumunyiibwa mùshindù ùmwè mu
Anglais—Trad.] nènku mbwalu yêyè ùdi ‘Dîbà dyà bwakane.’”
Hmm! Hmm! Nudi bamanye’s, beena Mishòònyì bàcìdi ànu
bàkwaciibwa ku cyôcì aci, cintu bu nànku awu. Bushùwà,
mbafwànyìne kwenza nànku, kucyàngacila buludi mu Mifùndu
bwà kucitèèka mwaba kampànda mukwàbò. Kaa, ekèlekèle!
Ndi…Twǎnjì—twǎnjì twìmanaayi ànu kakesè. Èyo.
257 Cintu cimwèpelè cikesè cîndì njinga kufikaku ncyôcì eci.
Twàngatààyi ndekeelu wa mvensa ewu lukasàlukasà. Tudi mwà
kucyènza anyì? Èyo. Èè, nêndwijakajè bikolè menemene, ne
lukasa lwônsò mpindyewu, nènku nenwìkalè…netùkatuutè
myaba minène yààCì. Èyo. Tudi penyì mpindyewu?

Kàdi…tuntu tukesè…tûndì ne…nkupììsha
naatù,…Baalàmà,…
Ncyà bushùwà, ndi mwangate aci.
Ki mûdì kàbìdì ne…dilongesha dyà beena

Nikàlàwù…
Nyingalala;…cyanàànà ndi…ndwa…ne lukasà

lwônsò, ne…kukulwisha ne mwele wà mvità wà
mukana mwànyì.
Ewu udi ne macì, ǔmvwè cìdì Nyumà wàmbila

maèkèleezìyà;…
258 Ekèlekèle! Mwab’ewu pààkenzà Constantin cyôcì eci,
cìvwa…Pààkalongololabo difesto dinène edi. Ndi—ndi ànu…
Ndi mubange kuya kule ne aci; Nêngìndilè kumpàla kwà mêmè
kubala aci bwalu Nyumà Mwîmpè mmutungunuke ànu ne
kwenda kungaaluja, ki bwà cinyì ndi mwenze cîndì mwenze
dîbà adi aci; mwambe ne: “Kùlamikù aci to.” Nwamònu anyì?
S’ki cyôcì cilwalwà eci’s! Uh-huh, uh-huh. Èyo. Kabingìla kàdì
kènza ne…
259 Pààkalongololabo cintu cinène eci, (ndi njinga kunwambila
cyàkenzekà bwà nwamòna mwà kuumvwa.) s’ki mwaba
wàkalediibwa beena paanyimà pàà bukalenge bwà bidimu
cinunu. Bwalu èkèleezìyà ukaavwa mubanji; ùvwa mubanjike

ne mwèndè pèndè mwônsò. Nènku cìvwa ncinyì? Wa bukolè.
Ùvwa ùkòòkesha mu ditùnga; mbulamatadi ne èkèleezìyà bìvwa
bidìsangè.
260 Mpindyewu, Nzambì ne bukalenge anyì? Ne Yesù
kààkambaku ne bôbò…Dyônsò dyà ku matùnga aa dìvwa
dyèndè, kwambila Yesù nànku, kuMuleejaye makalenge à pa
buloba, kwamba ne: “Ôwò nngàànyì mêmè ônsò. Ndi ngenza
naawu cintu kanà cyônsò cîndì muswè kwenza aci.” Nènku
pashììshe kusangisha Nzambì ne dyabùlù pàmwè amba’s?
Kaa, kwêna mwà kucyènzakù to! Cyà bushùwà’s, kanwèna
mwà kucyènza to. Ki bwà cinyì ditùnga ndidyenza bulongolodi.
Nzambì kàtukumutwè ku cyà, malongolodi aa to. Ncyà bushùwà
ne ki mmwômò to, kwêna mwà kucyènzakù to.
261 Kàdi’s bàvwa naaci dîbà adi, bàvwa ne èkèleezìyà wabo
uvwabò babììkila ne mbwena Kilistò; bàvwa bamusange
pàmwè ne ditùnga, mfùmù mujimà wa bukalenge bwalàbale
bwà Loomo, byônsò abi. Mwèpiskòpò munène kuntwaku
kumutu kwà byônsò abi, uvwa mwikale Boni-…Paanyimà pàà
cikondo kampànda bààkamubììkila ne paapà, kàdi’s ùvwa—
ùvwa mwèpiskòpò mwine musangu awu. Nènku Boniface III
yêyè’s ki wakashààla paapà wa dyàmbedi.
262 Pashììshe tudi tusangana ne ki yêyè mushikame kuntwaku
ànu menemene bu paapà kumutù…Kaanzambì kàvwabo
naaku, mu mmwènekelu wa buntu. Bàvwa ne cyoshelu cinène.
Bàvwa ne mabanji malenga be. Bàvwa ne byoshelu binène,
byà makàndà, byà mabwe matòòke mafinunùke, ne bilengeja
ne mabwe à mushinga mukolè, ne bikwàbò, pamutù pààbì
pônsò apu. Nènku bàvwa ne èkèleezìyà minène. Bàvwa
bakontonona ditùnga. Kàdi nudi bamanye mùdì bwalu anyì?
Dîyì dyàkapatuka ne “aci cìvwa Bukalenge bwà bidimu cinunu,”
bwà ne milayi yônsò yìvwà myenzela beena Yuda bakwàte ne
byà luse abu, ne: “Nzambì ukaavwa mubàlekele” (cyàkambaYe
ne Yêyè kàvwa mwà kucyènza nànsha), ne kuteeta bwà
kubweja Bukalenge bwà bidimu cinunu kumpàla kwà dilwa
dyà Mukalenge Yesù. Pàdì Yesù ulwa s’ki pàdì Bukalenge bwà
bidimu cinunu bubanga.
263 Ki mwaba wàkalediibwa byà paanyimà pàà bukalenge bwà
bidimu cinunu ngwôwò awu. Nènku ki bwà cinyi Kàtòlikè kàtu
ùlongesha dilwa dyà Yesù to, too ne leelù ewu. “Byônsò bìdi mu
èkèleezìyà. Eci’s ki Bukalenge bwà bidimu cinunu. Èkèleezìyà’s
mmudyangacile bintu byônsò. Ki cyôcì eci’s.” Nwamònu’s,
paanyimà pàà bukalenge bwà bidimu cinunu (Kaa, ekèlekèle!)
kakùyi dyalukila dyà Yesù Kilistò to. Eci cyàkashààla too ne
kudishipiibwa dyà Constantin dyàkenzeka pankacì pàà cidimu
cyà 312 ne—ne…paanyimà pàà lufù lwà Kilistò, cidimu cyà 312
ne 606. Pashììshe Boniface III ewu wàkavwijiibwa mwèpiskòpò
wa buloba bujimà anyì paapà kumutù kwà èkèleezìyà mujimà
wa buloba bujimà.

264 Ngeela meeji ne netùjikije mvensa ewu, nènku pashììshe
nêmmupetè. Nzambì àtumbe. Nwamònu anyì? Mpindyewu,
mvwa ànu kacya ngààkwata bwà kasunsa kàmwè cyanàànà.
Mvensa wa 17:

Ewu udi ne macì, ǔmvwè cìdi Nyumà—Nyumà
wàmbila maèkèleezìyà; Kùdì ewu wacìmuna
nêmmupèèshe bwà kudyàye…manà masokoka, ne
nêmmupèèshe dibwe ditòòke, ne mu dibwe adi dînà
dipyadìpyà difùnda, dìdì muntu nànsha umwe kàyì
mumanye to pakuumusha ewu udi udìpeta.

265 Nudiku baswè bwà kwindila too ne mààlabà dilòòlò,
anyì kudìpeta mpindyewu anyì? [Disangisha dìdi dyàmba ne:
“Mpindyewu!”—Muf.] Èyo.
266 Taatù wa mu Dyulu, ndi ndomba bwà Wêwè kwenza bwà
bantu kuumvwabò mpindyewu, mu Dînà dyà Mukalenge Yesù,
bwà kumònabò mwà kuumvwa mu myaba yônsò (ne kwayà
mikàbà yà mêyì aku’s), bwà bààmòna mwà kumanya ne ndi—
ndi ngamba nùnku bwalu Cìdi—Cìdi n’Dyandamuna dyà kùdì
Nzambì dyûdì Wêwè mumpèèshe. Amen.

…ewu wacìmuna…
267 Cintu cyà kumpàla cîndì njinga bwà nwênù kuvùluka ncyà
ne: yônsò yà ku mikenji eyi kî mmyambila èkèleezìyà nànsha,
kàdi mmyambila mwanjèlò wa èkèleezìyà. Tàngilààyi paanyimà
apa, wa kumpàla awu, èkèleezìyà wa Efè-…Kùdì èkèleezìyà…
Kùdì…

Kùdì mwanjèlò wa èkèleezìyà wa Efèso…(Mmwômò
anyì?)

268 Èyo, cikondo cyà èkèleezìyà cìdì cìlondà, mvensa wa 8:
…kùdì mwanjèlò wa èkèleezìyà wa Seemùnà…

269 Èyo, ku mvensa wa 12:
…kùdì mwanjèlò wa èkèleezìyà wa Peegàmò…

(Ncyà bushùwà anyì?)
270 Mukenji mmwambila mulombodi wa èkèleezìyà. Nzambì
akwacisheku mwabìlaayi awu wìkala mwà kucyunguluka ku
Mukenji awu! Kàdi Cyàkafìdiibwa kùdì mwanjèlò, ne mwanjèlò
ùvwa mu cyanza Cyèndè mu bukòntononyi Bwèndè Yêyè mwine,
mwikale umupa bukolè butancishi bwà kùdìYe, bwà ku cyanza
Cyèndè cyà dyàbalùme. Bàdi mu cyanza Cyèndè cyà dyàbalùme,
mbwena kwamba ne, bàdi mu bukolè bwà kumutù kwà ônsò
pàcìdìbo pa buloba apa; bwalu bôbò ki Makênkè à kùdìYè,
àfila Bukênkè mu cikondo cyà èkèleezìyà aci. Nwamònu anyì?
“Kùdì mwanjèlò wa èkèleezìyà.” Bàmbila mùtootò (wà cikondo
aci) ùdì mwomekela bujitu awu. Mwanjèlò wa èkèleezìyà ngudi
mwambule bujitu pììkalaye kàyì uyiisha Dîyì. Ncyà bushùwà.
Ne bìvwa bìkèngela bwà mwanjèlò awu kwandamunaye ku
cilumbulwidi.

271 Mbanganyì bàdi bavùluke cìkèènà-kumòna aci mwab’ewu
ànu àbìdì àdi panshì aa pa…Tàngilààyi kuneeku. Pâmvwà—
pâmvwà mulààle pa bulaalu apu, ki Nyumà Mwîmpè kulwa;
nènku mêmè kwela mêsù paanyimà, mukàjàànyì mwab’awu.
Nènku mwab’awu mêmè mudyǒlòlepù, ke mêmè kubwela mu
Bwikadi amu, ki mêmè kumòna bantu bônsò abu. Nènku
nudi bavùluke ne ngâkamba nànku anyì? Nwênù bônsò nudi
bavùluke’s. Nwamònu anyì?

Ki mêmè ne: “Èè, bôbò ki…?”
Yêyè ne: “Mbèèbè wêwè’s.”
Ki mêmè ne: “Bônsò mba Branham anyì?”
Yêyè ne: “To.” Bàvwa mìlìyô ya bantu. Yêyè ne: “Aba

mbawàkakùdimwisha mucìma.”
Ki mêmè ne: “Bakùdimwisha mucìma?”

272 “Udi umònamukàjì ûdì ukaakala nànku wàwa, mwaba awu,
mwânà wa citende ne mulenga kwîsù,” mwàkambayè, “ùkaavwa
ne bidimu bipite pa makumi citèèmà pawàkamulombolà kùdì
Kilistò.”

Kimêmè ne: “Kaa!”Mêmè ne: “Wa bwalu’s ke cîmvwà ncììnà
eci?”

Ki yêyè ne: “Tudi bindile kaaba aka bwà dilwa dyà
Mukalenge.”

Mêmè ne: “Ndi muswè kuMumòna.”
273 Yêyè ne: “Kwêna mwà kuMumòna mpindyewu to, kàdi” yêyè
ne, “àbìdì aa Yêyè neàlwè. Tudi baMwindìle, kàdi pààlwàYe,
Yêyè neàlwe dyàmbedi kûdì. Nènku wêwè neùlumbulwishiibwe
bilondeshile Èvànjeelìyò uwàkayiisha, ne twêtù netwìkale bantu
bèèbè.”

“Èè,” mêmè ne, “udi uswa kwamba ne mêmè ngudi
mwambule bujitu bwà bônsò aba anyì?”

“Bwêtù bônsò!”
Mêmè ne: “Èè, bantu bônsò…?”
Yêyè ne: “Udi muledììbwe mulombodi.”
Ki mêmè ne: “Èè, muntu yônsò neìkalè mwambule bujitu

anyì?”
Yêyè ne: “Mulombodi yônsò.”
Mêmè ne: “Kàdi nebììkale bìshi bwà Pôlò Munsantu?”
Yêyè ne: “Neàmbule bujitu bwà cikondo cyèndè.”
“Èè,” mêmè ne, “mêmè’s ndi muyiishe Èvànjeelìyò anu

umwèumwè wâkayiishayè awu.”
Ki mìlìyô yà mêyì kujuukayì, yàmba ne: “Tudi biikishile

pa cyôcì aci!” [Disangisha dìdi dyàmba ne: “Amen!”—Muf.]
Nwamònu anyi? S’ki bwalu abu, “biikishe.”

274 Pa nànku mwanjèlò wa Nzambì, musànjeela mutumina
èkèleezìyà, ngudi mwambule bujitu pììkalaye kàyi uyiisha Dîyì
to. Èyo.
275 “Manà masokoka.” Lekelaayi tufile dyumvwija ne mwètù
pèètù mwônsò. “Manà masokoka” adi cimfwànyì cyà cinyì?
Manà masokoka àvwa mmanà àvwà malamììbwe mu mwaba…
anyì mâmpà à baakwidi, mu Bible, àvwà ànu bwà mwakwidi
nkààyendè. Mbanganyì bàdì bamanye aci mwab’ewu? Nwamònu
anyì? Mpindyewu, kacìvwa bwà…Bàvwa ne dyâmpà bwà
disangisha to, kàdi kuvwa dyâmpà dyà pabwàdì bwà mwakwidi.
Ncyà bushùwà anyì?
276 Eci ki dyâmpà dyà pabwàdì, dyâmpà dyà pabwàdì, manà
masokoka. Ncinyì ciine aci? Ètù Manà nnganyì? Kilistò. Èyo,
Yone Munsantu, nshapìtà mwi6, mvensa wa 48 too ne ku wa 50,
panwìkalà nucìfùnda. Yesù wàkamba ne Yêyè ùvwa “Dyâmpà
dyà Mwoyi dìdì difùme kùdì Nzambì mu Dyulu,” Manà awu’s.
277 Èè, ncinyì’s “manà masokoka”? Mmanà àdì kâyì mapèèsha
disangisha dijimà nànsha. Dibuulula ndipongololwela pambidi
pàà mwanjèlò wa èkèleezìyà, dibuulula dyà Dîyì. Nwamònu
anyì? Dibuulula dyà Dîyì dìtu dìfidiibwa kùdì mwanjèlò
wa cikondo aci, bwalu mmasokoka myaba yônsò, kàdi
mabuulùdììbwè (manà masokoka) kùdì…Mbambila mwanjèlò
wa èkèleezìyà. Nwamònu anyì? Nudi nucyùmvwa anyì?
Ndibuulula dyà ditàmbe bunène dyà cìdì Kilistò, pàmwǎpa
dibììkila dyà ditàmbìdìle ndambù.
278 Ndi ndikonka Luther ní wàkajingulula cyôcì aci? Ndi
ndikonka Wesley ní wàkenza nànku mu ditùkù dyèndè?
Kaa! Ndi ndikonka nì Martin Munsantu wàkacìjingulula
anyì? Irénée anyì? Mpindyewu, nudi bamanye’s, èkèleezìyà
kààkavwija nànsha bantu abu bansantu to, bôbò kabàvwa
bansantu kùdìbo to; kàdi bôbò’s ki bàvwà bimanyinu bìlonda.
Bààkadyàngacila bààbò—bààbò bèpiiskòpò, ne bikwàbò, bwà
kubavwija bansantu.
279 Mòna’s, mwab’ewu ànu àbìdì àdì panshì aa, mukàjì
mukwàbò wàkaya bwà kapeta Lwendu lwà Mwoyi wa Martin
Munsantu mu nzùbu wa dilamina mikàndà wa Anglais. Nènku
pàvwà…Kwambayè ne: “Martin Munsantu.”
280 Ke muntu awu kuwùpatula mu ètàgèèlè amu, kwamba ne:
“Yêyè kî mmutàmbe kumanyika mu maalu-malonda to, kàvwa
muvwijììbwè munsantu to.” Nwamònu anyì? Too ne leelù ewu;
kàdi Nzambì ùdi ne dînà dyèndè, Nzambì mmumanye ne yêyè
udi nganyì.
281 Nwamònu’s, ki dishììlangana adi’s. Muntu kampànda
mmuswè dînà dyèndè dììkale mu cintu kampànda cyà cinène,
kàdi bantu bàà Nzambì mbaswè kwepela cintàkanyì cyà
mùshindù awu aci. Kabàtu baswè bintu bipìtèpìte bunène,
ne cikampànda cyà cipìtèpìte bunène aci to; mbaswè kwikala

bapwekele, didìpwekesha adi’s. Njila wa—njila wa dibànda
nkupweka. “Ewu wàdìpwekesha neàbàndishiibwe; ewu
wàdìbàndisha neàpwekeshiibwe.” Mudìpwekeshè. Kuteeci
bwà kwikala cintu kampànda cyà cinène to; teetà bwà kwikala
kaacintu kampànda kàà kakesè, kàdi ikala cyûdì aci. Nwamònu
anyì? Ikàlaayi bakesè ku mêsù kwà Nzambì, ikàlaayi bakesè
ku mêsù kwènù nwênù biine, muntu mukwàbò yônsò ewu ìkale
kumutù kwènù. “Ewu udi mutàmbe bunène munkacì mwènù
ìkale musadidi wa bônsò.”
282 Nganyì udi mufwànyìne kwikala mutàmbe Yesù Kilistò ku
bunène wàkaDìsenya ditwàyà ne kwôwesha bayiidi mâyì ku
makàsà? Mwoweshanganyi wa mâyì ku makàsà, ke cyàkalwàYe.
Nzambì wa mu Dyulu, Mufùki wa maulu ne buloba, mwikale
wòwesha makàsà à balobi bàà mishipa (Kaa!) ne tuumvì
twà nyama ne bintakanyi, ne lupwishi lwà mu njila, mùvwà
bivwàlù byàbò bibooyangane naalù, kàdi ubìsukula ne mâyì;
Mwoweshanganyi wa mâyì ku makàsà, s’ki cìvwaYe aci. Ne
pashììshe twêtù tudi tudyambidila ne: “Tudi baa kampànda.
Bìdi bìkèngela bwà twêtù kwikala Docteur, Ph.D., Kampànda.”
Kaa, ekèlekèle! Awu kî n’Kilistò to. Aci kacyèna cileeja dinanga
nànsha…Yesù Kilistò munanga ewu. Yêyè wàkalwa Musadidi
wa bônsò. Ncyà bushùwà. Mutùlongèshe cileejilu cyà ne bìvwa
bìkèngela bwà twêtù kwenzelangana muntu ne mukwèndè
mùdìYe mutwěnzèle amu. Kaa, awu’s—awu’s ki Mukalenge
wanyì awu. Cìdì ciMuvwija munène, mbwalu Yêyè wàkaDyènza
mukesè. Nwamònu’s, ki cyàkaMuvwija munène ncyôcì aci’s.
283 Nkaadiku mupete dyêsè dyà kutwilangana ne bantu banène
kampànda mu nsòmbelu wanyì, ne nkaatuku mupete dyêsè
dyà kutwilangana ne bantu bàvwa beela meeji ne mbanène.
Muntu munène wa bushùwà ewu ùdi uteeta kukufikisha ku
dyela meeji ne wêwè ngudi munène ne yêyè mmuntu cyanàànà.
Nwamònu anyì? Mutwilangane ne bamfùmù, ne bakwàbò, ne
bantu biine bàdi bulelèlà bantu banène. Nènku ukatwìlangana
ne beena Kilistò bàà lulamatu lwà menemene, bavwale bilàmbà
bitwà biteetela, ne bintu byà mùshindù awu. Ne bamwè bàà
kùdìbo bàlwa ku cyambilu byenze bu kashèète kalamakaja ne
tubùdìmbù ne pashììshe…Nwamònu anyì? Kaa, ekèlekèle! Èè,
kàdi katàmbe kwikala kule menemene…Èyo.
284 “Manà masokoka,” kaacintu kampànda kakesè kàà
pabwàkù. Cyà pabwàcì ncinyì? Kî ncintu kampànda bwà…
Mabènesha à Nyumà Mwîmpè anyì? Kaa, to, aci mbwà
disangisha dijimà. Kàdi “manà masokoka” cìvwa ndibuulula
dyà pabwàdì bwalu bìvwa bìkèngela bwà yêyè kulongesha
bakwàbò. Nwamònu anyì? Cìvwa dimanya ditàmbìdìlaku
ndambu dyà Mifùndu, bwà wàmòna mwà kulongesha bakwàbò.
Yêyè ke udi ne cyà kulongesha bakwàbò. Mmwômò anyì?
Kwàkwikalaku ne nsòmbelu mutàmbidile mpaasàtà webè
nànsha. Nuvùlukààyi ànu bwalu ebu, nwamònu’s. Ne pa

nànku…Bwalu yêyè ki mulami wa mìkòòkò udi ukudììsha.
Pììkalayè mulami wa mìkòòkò, bìdi bìkèngela ìkale mumanye
mwaba ùdi manà awu asanganyiibwa, bwà kudììsha mì—
mìkòòkò. Ncyà bushùwà anyì? Mpindyewu, kantu kakesè kàà
pabwàkù. Nènku tàngilààyaaku eci mu katancì kakesè emu,
dibuulula adi, manà masokoka awu.
285 Mpindyewu: “Lusoka lutòòke, yêyè neìkalè ne lusoka
lutòòke.” Mwanjèlò ewu neìkalè ne dibwe ditòòke. Ki lusoka
ndwôlò alu’s, kî mmwômò anyì? [Mwanèètù wa balùme
kampànda ùdi wàmba ne: “Bukezùke.”—Muf.] Ne…Yêyè
mmubingè ne: “bukezùke.”
286 Yêyè—Yêyè wàkatuutakeena ne muntu musangu kampànda
ne dînà dyèndè ùvwa n’Simona, ne Wàkashintulula dînà dyèndè
mu Dibwe ne: “Peetèlo.” Bwà cinyì? Ùvwa ne nsapì. Ncyà
bushùwà anyì? Wàkashintulula dînà dyèndè ne kumuvwija
dibwe. Ncyà bushùwà anyì? Peetèlo nguvwa ne nsapì bwalu yêyè
ke uvwa ne nsapì yà Bukalenge.
287 “Dînà dipyadìpyà, dînà dipyadìpyà difùnda mu dibwe edi
dìdì muntu nànsha umwe kàyì mumanye to pa kuumusha
yêyè mwine.” Yêyè mmumanye ne nganyì, kàdi kêna mwà
kwambilaku bakwàbò to. Nwamònu anyì? Nwamònu anyì?
Muntu nànsha umwe kî mmumanye to ànu yêyè mwine.
Nwamònu anyì? Peetèlommumanye ne yêyè ki uvwa ne nsapì ayi,
kàdi kanwàkamuumvwa wela mbila yà ciine aci to. Nwamònu
anyì? Balùmyànà bàdi bàdìtwa makùmbù bwà cìdìbo abu pa
ciibidilu kabàtù nànsha cintu to. Uh-huh, uh-huh. “Dibwe
ditòòke, ne mwômò amu mwikale dînà dipyadìpyà.” Kî ndînà
dyèndè yêyè to, kàdi’s mmuntu mukwàbò (Nwamònu anyì?) ànu
yêyè nkààyende ngudi mumanye; ewu udi ne dibwe adi, dînà
adi. Nwamònu’s, manà à pabwàwù bwà kudììsha èkèleezìyà,
nwàvùlukaayi’s.
288 Vùlukààyi ne pààkenzeka Cyôcì eci mu èkèleezìyà ewu,
cìvwa ncikondo cìmwècìmwè aci (cikondo cìmwècìmwè
cyàkabuuludiibwa Cyôcì eci) cyàkadìtèèkela beena Nikàlàwù
mulombodi wa èkèleezìyàwabò, paapà kampànda, ne kumupàbo
cyoshelu cyà dibwe ditòòke mwinshì, mwinshì mwèndè amu,
cyoshelu cyà marbre. Mmwômò anyì? Ne cilengeja ne bilengà,
ne bintu byà mùshindù awu, cìvwà ciikale cyà mushinga mukolè
kùdìye.
289 Kàdi mwanjèlò wa Mukalenge ewu ùvwa mumanye ne yêyè
uvwa nganyì, mwânà wa balùme wa Nzambì, ku—ku dibuulula
dyà Yesù Kilistò.
290 Nènku beena Nikàlàwù pàà—pààkatèèkàbo mulombodi
wabò ne kushikika dibwe ditòòke difinùnùke ku makàsà èndè
(Nwamònu anyì?), Nzambì wàkatèèka mulombodi Wendè mûle
tente ne Nyumà bwà kasùmbù Kèndè kûle tèntè ne Nyumà;
mwanjèlò Wendè; ne Wàkamutwà citampì cyà dînà pambidi

pèndè, kàdi kêna ne cyà kudìbuulula to. Ùdi ne cyà kudìlama
bwèndè nkààyende, nwamònu’s. “Muntu nànsha umwe kî
mmumanye to ànu yêyè mwine.”
291 “Manà masokoka, dibwe, dînà dipyadìpyà dìdì muntu
nànsha umwe kàyì mumanye to ànu yêyè nkààyendè,” ne bavwa
bàmbila mwanjèlò wa èkèleezìyà. Ndi ndikonka ne Luther
ní ùvwa mumanye aci anyì? Ndi ndikonka Wesley ní ùvwa
mucìmanye? Ndi ndikonka ní—ní banjèlò banène bakwàbò aba?
292 Nènku ndi ndikonka leelù ewu, ní mu…Àbìdì aa ùlwalwa
pa buloba, mwanjèlò munène wa Bukênkè wîkala mwà kulwa
kutùdì, wîkala mwà kutulombola bwà kupatuka awu, Nyumà
Mwîmpè munène, ùlwa mu bukolè, ne neàtùlombòlè kùdì
Mukalenge Yesù Kilistò. Pàmwǎpa yêyè kààkucìmanya to,
kàdi neìkale mwab’ewu dìmwè dyà ku matùkù àdì panshì aa.
Yêyè neěnze…Nzambì neàmumanyìshe. Kabyàkukèngela bwà
yêyè mwine kudìmanyisha to, Nzambì neàmumanyìshe. Nzambì
neàjaadike Wendè Yêyè. Ki cyàkambaYe pàvwa Yesù pànwǎpa
kàdi kabààkaMumanya to, nwamònu’s. Yêyè ne: “Mêmè ncìyi
ngenza byenzedi byà TaatùWanyì to, apu kaayì kanùNgiitàbùùjì
to; kàdi Mêmè ngenza byenzedi byà Taatù Wanyi, kàdi kanùyì
mwà kuNgiitabuuja to, dîbà adi itàbùùjaayi byenzedi.” Ncyà
bushùwà anyì?
293 Kaa, Yêyè kî mmulenga wa dikèma anyì! Mukàndà wà
Bwàkabuulwibwà. Mpindyewu, nudi numòna mwaba ùdi
èkèleezìyà yìsanganyiibwa anyì? Nudi numònamùdìbo bapàtuke
bisùmbù anyì? Nudi numòna mùdì èkèleezìyà mupàtùke
mwab’ewu anyì? Mpindyewu, eci ki cikondo citùdì tukafika
mààlaba dilòòlò, bu Mukalenge mwà kwanyisha.
294 Mpindyewu, mfwilaayikù luse bwà mûndì munulamè ntàntà
mule be, kàdi ndi—ndi—ndi ntèkemena ne nenù—nenùyiileku
cintu kampànda. Ne nwenda nufùnda tubeji, ne pàdì…Ndi ne
ndambù mukwàbò kaaba aka, pa mabeji bu àsatu anyì ànaayi
nànku awu, kàdi ncyêna ànu ne dîbà dyà kubilenga to, nènku,
bwalu dîbà dikaadi dyènda diya bikolè be, ne dikaadi dyàmba
kufika ku tusunsa dikumi ne mwandamutekète mpindyewu
too ne…Kàdi netùbìfùndè mu mukàndà, mu mìshindù yônsò,
nènku netù—netù—netùbìpetè.
295 Mpindyewu, mbanganyì bàdi baMunange ne mwoyi wàbo
wônsò? Mbanganyì bàdi baMwitàbùùje ne mwoyi wàbo wônsò?
Kaa! Mpindyewu, nudi nwela meeji ne mêmè ndi mufwànyìne
kwimana kaaba aka ànu ne bwalu katwèna mu malongolodi—
ne katwèna mu malongolodi ne bafwànyìne kwamba bintu abi
anyì? Nudi bumvwe mpindyewu, bânà bèètù, ne mbwà cinyì
mêmè—mêmè (ne mwoyi wànyì wônsò) ngaakalwangesha cintu
aci anyì? Nwamònu’s, Cìvwa n’Nyumà Mwîmpè. Ncìvwa mwà
kucyumvwa mêmè mwine to, ncìvwa mucìmanye ànu to too ne
mu matùkù makesè emu. Nwamònu anyì? Ncìvwa mumanye ne

ncinyì cìvwa cingenzèje nànku to; Ncìvwa mumanye ne mbwà
cinyi bûmvwà misangu yônsò ànu ngeela mbila mpììsha bakàjì
bàvwà ne nsòmbelu mubì, ne bikwàbò; ncìvwa mucìmanye to,
bwà mpindyewu kaayi ngǎmanyì. Nwamònu anyì?
296 Mpindyewu, Mukalenge mmumanye ne bintu ebi mbibì.
S’ki byôbì ebi byangàcììbwe ànu mu maalu-malonda, ne
bilwè…Bible mmwambe ne…Mpindyewu tàngilààyi apa,
Bible mmwambe (kumpàlampala) ne bintu ebi nebyènzeke.
Mpindyewu, tudi bamanye nànku, kî mmwômò anyì? Dîbà adi
tudi twangata maalu-malonda à cikondo aci, ne tumòna ne
ncyenzeke menemene ànu mùdì Bible mwambe. Ncyà bushùwà
anyì? Èè, dîbà adi, patùdì tupweka ku cikondo cyètù cyà
èkèleezìyà apa, ne cìdìYe ùdyànjila kwamba bwà cikondo cyètù
cyà èkèleezìyà, nebyènzekè ànu menemene muvwà Nzambì
mwambe ne nebyènzekè. Nudi nwitabuuja nànku anyì? Kaa!
Kanwènaayiku baswè…

Kaa, ndi muswe kuMumòna, ntàngila mpàla
Wendè,

Mwaba awu bwà kwimba kashidi bwà ngâsà
Wendè udi usùngila;

Mu mìsèèsù ya Butùmbi mbandisha dîyì
dyànyì;

Ntàtu yônsò yàjikì, ndekeelu wa byônsò mêmè
kumbelu, bwà kusànka kashidi.

Kaa, ndi muswè kuMumòna, ntàngila…
(Mbanganyì bàdì baswè?)

Mwaba awu bwà kwimba kashidi bwà ngâsà
Wendè udi usùngila;

Mu mìsèèsù yà Butùmbi mbandisha dîyì
dyànyì;

Ntàtu yônsò yàjikì, ndekeelu wa byônsò mêmè
kumbelu, bwà kusànka kashidi.

Mpindyewu panùdì nulabulangana ku byanza muntu ne
mukwèndè apu, udi kumpàla, paanyimà, ne eku ne eku, ne
ba-Méthodistes bwônsò, ba-Baptistes, ba-Presbytériens, nànsha
biikale banganyì:

Mûndì ngendela mu ditùnga edi emu, ngenda
ngimba pândì nya apu,

Kaa, mfunkwina misùùkà ku Kàlvarìyò (Kî
ng’èkèleezìyà to, Kàlvarìyò.), ku nkwaka
mukunze,

Mikete yàbûngì mmitubule musùùkà wànyì,
munda, ne pambelu;

Kàdi Mukalenge wanyì ùdi undombolamu,
kùdìYe nkûndì ne cyà kukùlama.

Tùjuukilààyi kuulu mpindyewu:

Kaa, ndi muswè kuMumòna, ntàngila mpàla
Wendè,

Mwaba awu bwà kwimba kashidi…

Twělààyi byanza byètù muulu.

…ngâsà udi usùngila;
Mu mìsèèsù yà Butùmbi mbandishà dîyì
dyànyì;

Ntàtu yônsò yàjikì, ndekeelu wa byônsò mêmè
kumbelu, bwà kusànka kashidi.

297 Kaa, mùshindù mwine wûndì muMunange’s wè! Mùshindù
mwine wûndì muMunange’s wè! Bilenga be! Bilenga be!

Mukèmeshanganyi, mukèmeshanganyi, ki cìdì
Yesù bwànyì,

Mubedyanganyi, Mfùmù wa Ditalala, Nzambì
wa Bukolè n’Yêyè;

Kaa, ùnsùngila, ùndamakumpèkaatù yônsò ne
ku bundù,

Mukèmeshanganyi mMupikudi wanyì, Dînà
Dyèndè ditumbè!

Kale mvwa mujimine, mpindyewu ngaapetèkì,
musùùlùdììbwe ku dipììla,

Yesù ùdi ùfìla budìshikaminyi ne
disùngidiibwa mu kaabujimà;

Ùnsùngila ne ùndama kaa, ku mpèkaatù yônsò
ne ku bundù,

Mukèmeshanganyi mMupikudi wanyì, Dyèndè
dìtumbè…

Bantu bônsò, ne dîyì dikolè menemene:

Mukèmeshanganyi, mukèmeshanganyi, ki cìdì
Yesù bwànyì,

Mubedyanganyi, Mfùmù wa Ditalala, Nzambì
wa Bukolè n’Yêyè;

Kaa, ùnsùngila, ùndamakumpèkaatù yônsò ne
ku bundù,

Mukèmeshanganyi mMupikudi wanyì, Dînà
Dyèndè ditumbè!

Kaa, bilenga kaayipu’s wè!

Kaa,mukèmeshanganyi, mukèmeshanganyi, ki
cìdì Yesù bwànyì,

Yêyè m’Mubedyanganyi, Mfùmù wa Ditalala,
Nzambì wa Bukolè n’Yêyè;

Ùdi ùnsùngila, ùndama ku mpèkaatù yônsò ne
ku bundù,

Mukèmeshanganyi mMupikudi wanyì, Dînà
Dyèndè dìtumbè!

298 Bônsò cyàpàmwè twǎmbààyi ne: “Dînà Dyèndè
dìtumbè!” [Mwanèètù Branham ne disangisha bàdi bààkwila
pàmwè—Muf.]: “Dînà Dyèndè dìtumbè!” Mupikudi wanyì!
Nwavùlukaayi mààlaba dilòòlò, pa dîbà mwandamutekète
jaajaaja. Too ne ku diine dîbà adi, too ne panwàlukila cyàkàbìdì,
enza nùnku ewu:

Angata Dînà dyà Yesù wěndè naadì,
Wêwè mwânà wa tunyinganyinga ne dikènga;
Nedìkupe disànka, busàmbi…(Ndi ne
disànkà dyà kunùmòna mwab’ewu bânà
bèètù, Mukalenge ànùbènèshè.)

…kwônsò kûyaayà.
Dînà dyà mushinga (Dînà dyà mushinga!), Éyì
dyà bupolè be! (Éyì dyà bupolè be!)

Ditèkemena dyà buloba ne disànkà dyà Dyulu;
Dînà dyà mushinga (Dînà dyà mushinga!), Éyì
dyà bupolè be!

Ditèkemena dyà buloba ne disànkà dyà Dyulu.
299 Patùdì twinyika mitù yètù mpindyewu mu disambila apa,
bwà musambu wà ndekeelu, anyi, citùminu cyà ndekeelu:

Twinamina mu Dînà dyà Yesù,
Tupòna mikookwela ku…(Mukalenge
Nzambì, ondopaku aba, Mukalenge,
patùdì…)…netùMwase cifulu cyà
butùmbi,

Pààjika lwendu lwètù. 



60-1207 Cikondo cyà Èkèleezìyà Wa Peegàmò
Branham Tabernacle

Jeffersonville, Indiana États-Unis

CILUBA

©2024 VGR, ALL RIGHTS RESERVED

VOICE OF GOD RECORDINGS
P.O. BOX 950, JEFFERSONVILLE, INDIANA 47131 U.S.A.

www.branham.org



Dîyì dya bwena-cintu

Makenji ônsò tudi badilaminyine. Mukanda ewu udi mwa kutuuciibwa
pa mabeji ne cyamu cya kwebe kumbelu bwa mudimu webe wêwè anyi
bwa kupeeshangana, kabiyi bya mfranga to, bu cintu cya kutangalaja
naaci Evanjeeliyo wa Yesu Kilisto. Mukanda ewu kawenaku mwa
kusumbishiibwa, kuvudijiibwa bya bipitepite, kwediibwa mu cibànzà
cya lùntàndalà, kulamiibwa mu cikàlwîlà, kukudimunyiibwa mu
myakulu mikwabo, anyi kulombesha naawu mpetu kakuyi mukanda
wa cishimbi-dîyì wa dikwanyishila mukufundila kudi Voice Of God
Recordings® nansha.

Bwa kumanya maalu makwabo anyi kupeta bîngà bintu bitudi naabi,
anyisha webeje:

